
ᓱᓇᐅᓂᖓ
ᑖᓐᓇ ᐅᓂᒃᑳᕈᑎᐅᔪᒃ ᐃᓂᓪᓚᑕᐅᓯᒪᕗᒃ ᕐᑲᐅᔨᒋᐊᒃᕕᐅᑎᑕᒃᑯᑦ ᐊᑑᑎᑎᓪᓗᒋᑦ ᓴᑦᔭᒥᐅᑦ ᓄᓇᓖᑦ ᔭᐃᒥᓯᐸᐃᒥ 
ᐊᒻᒪᓗ ᑕᓯᐅᔭᒃᔪᐊᒥᐅᑦ, ᑲᑎᒪᓂᒃᔪᐊᕐᑲᒃᑎᑕᐅᑎᓪᓗᒋ ᑕᓯᐅᔭᒃᔪᐊᓕᕆᓂᑦᑎᒍ, ᐃᓕᑕᕆᔭᐅᑎᑕᐅᑎᓪᓗᒋ 
ᑐᐊᕕᐅᑦᔨᒋᐊᓖᑦ ᐊᒻᒪᓗ ᑐᑭᒧᐊᕈᑎᕐᑲᒃᑎᑕᐅᓗᑎᑦ ᓯᑦᔭᐅᑦ ᐋᖅᑭᒋᐊᒃᑕᐅᕐᑯᔭᐅᓂᖏᓐᓄᑦ ᐊᑑᑎᑎᓪᓗᒋ 
ᐃᓂᐅᔪᓄᑦ.

ᑕᓯᐅᔭᒃᔪᐊᓕᕆᓂᒻᒧᑦ ᑲᑎᒪᓂᑦᔪᐊᒍᔪᒃ ᐊᑑᑎᑎᑕᐅᓐᓂᕐᑯ ᓱᓇᒥᓕᒫᒍᑕᐅᓪᓗᓂ ᑐᑭᒧᐊᕈᑎᕐᑲᒃᑎᑕᐅᓗᓂ 
ᐊᑑᑎᒐᒃᓴᓄᑦ ᕐᑲᐅᔨᓴᓐᓂᑎᒍᑦ ᓯᕗᓕᒍᑕᐅᓂᖏᑦᑎᒍᓪᓗ ᓱᓇᒥᒋᐊᓪᓗᒋ ᓇᓗᓇᕐᑭᒐᓗᐊᒃᑎᓗᒋ 
ᐃᓕᑕᔭᐅᒍᑎᕐᑲᒃᑐᐃᑦ ᒪᓕᒐᒃᑎᒍ ᓄᓇᐅᑦ ᓇᓃᓂᖏᑦ ᑕᐅᒃᑐᖏᓪᓗ ᑕᓯᐅᔭᒃᔪᐊᓕᒫᒥ ᔭᐃᒥᓯᐸᐃᓪᓗ 
ᐅᒪᔪᒃᑕᕐᑲᓐᓂᖏᑦᑎᒍ. ᑕᓯᐅᔭᒃᔪᐊᓕᕆᓂᐅᑦ ᑲᑎᒪᓂᑦᔪᐊᕆᔭᖓ ᐃᓕᑕᕆᔭᐅᒍᑎᕐᑲᓪᓗᓂ ᐃᓂᒃᑕᕕᓂᐅᕗᒃ 
ᐊᑑᑎᒍᑕᐅᒍᑎᕐᑲᓪᓗᓂ ᐃᓕᑕᕆᔭᐅᔪᒃᑯᑦ ᑕᓯᐅᔭᒃᔪᐊᓕᕆᓂᐅᑦ ᑲᑎᒪᓂᑦᔪᐊᖓ ᕖᕗᐊᕆᒥ 2018, 
ᐃᓚᕐᑲᒃᑎᑕᐅᑎᓪᓗᒍ ᐃᓕᓴᒃᑕᐅᓂᒻᒧᑦ ᑲᑎᒪᓪᓚᒥᓪᓗ ᐱᑦᔪᑎᕆᓗᒍ ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᖓᓄᑦ. 
ᓄᓇᓖᑦ ᐱᓇᓱᐊᕐᑲᑎᕆᓪᓗᑎᑦ ᓄᓇᖕᖑᐊᓕᕆᓪᓗᑎᓗ ᑐᐊᕕᐅᑦᔨᔭᖏᑦ ᐱᑦᔪᑎᕆᓗᒋ ᐃᓂᐅᔪᐃᑦ, 
ᐃᓕᑕᒃᓯᑲᐃᓗᑎᑦ ᕐᑲᓄᐃᓕᖓᓂᕆᓕᒃᑕᖏᓐᓂᑦ ᐊᒻᒪᓗ ᑕᐃᓯᓂᕐᑲᓪᓗᑎᑦ ᐃᓱᒫᓗᒍᑎᒋᔭᒻᒥᓂ ᓂᐸᕐᑲᒍᑎᕆᓗᒋ 
ᐊᒥᓱᐊᓗᓄᑦ ᓈᓚᒋᐊᒃᓯᒪᔪᓄᑦ. ᓯᑦᔭᒥ ᐋᖅᑮᒋᐊᓐᓂᓕᕆᔨᑦ ᐱᓇᓱᐊᕐᑲᑎᕆᓪᓗᑎᑦ ᑲᑎᖕᖓᔨᐊᒍᓪᓗᑎᑦ 
ᓴᖅᑭᑕᐅᓐᓂᒥᔪᐃᑦ ᑲᑎᒪᓂᑦᔪᐊᕐᑲᒃᑎᓗᒍ, ᐱᑕᕐᑲᒃᑎᓯᒍᑕᐅᑎᓪᓗᒋ ᐃᓚᔨᒋᐊᒍᑕᐅᒋᐊᓕᓐᓄᑦ ᐱᕕᕐᑲᒃᑎᓯᓂᒻᒧᑦ 
ᕐᑳᖏᓕᒻᒥᑎᓪᓗᒋ ᐊᕐᕋᒍᐃᑦ ᕐᑲᐅᔨᒋᐊᒍᑕᐅᒍᒫᒃᑎᓗᒋ ᐊᒻᒪᓗ ᐊᑑᑎᒃᑲᐃᒍᑎᕆᓪᓗᒋ ᑲᑎᒪᒍᑕᐅᓗᑎᑦ 
ᓯᕙᓂᐅᑎᒃᑯᑦ ᕐᑲᓄᐃᓗᒍᑎᑦᓴᐅᑎᓪᓗᒋ ᑕᓯᐅᔭᒃᔪᐊᓕᕆᓗᓂ ᑲᑎᒪᓂᑦᔪᐊᒍᑎᕆᒻᒥᓗᒋ ᐊᑑᑎᒐᒃᓴᐅᓛᒃᑎᓗᒋ. 
ᓯᑦᔭᓕᕆᓂᒻᒧᑦ ᐋᖅᑭᒋᐊᒃᑕᐅᓂᒃᓴᖏᓐᓄᑦ ᐊᑑᑎᓐᓂᒥᔪᒃ ᐃᓕᓴᒍᑕᐅᓗᓂ ᑲᑎᒪᓪᓚᒥᓗ ᑕᓯᐅᔭᒃᔪᐊᑉ/
ᔭᐃᒥᓯᐸᐃᓪᓗ ᑲᖏᓪᓕᓂᖓᓂᒻᒥᐅᓄᑦ ᐊᖓᔪᖅᑲᐅᑎᓕᒃᑖᒐᑎᑦ ᑲᑎᒪᓂᕐᑲᒃᑎᓗᒋ ᑎᒥᓐᓯᒥ 2019ᒥ, 
ᐱᑕᕐᑲᒃᑎᓯᓪᓗᑎᑦ ᐱᕕᕐᑲᓐᓂᒥᒃ ᓱᖅᑯᐃᒪᓇᒍᑕᐅᑎᓪᓗᒋ ᐊᒻᒪᓗ ᐅᓪᓗᒥᒧᑦᑎᓯᓂᒻᒥᒃ ᓄᓇᓕᓐᓂ ᑐᐊᕕᐅᑦᔭᐅᔪᒥ 
ᐋᖅᑭᒋᐊᒋᐊᓕᓐᓄᑦ, ᐃᓚᒋᐊᒍᑎᕐᑲᒻᒥᑎᓪᓗᒍ ᕐᑲᓄᐃᓕᖓᓂᐅᔪᒧᑦ ᓯᕙᓂᐅᑎᒃᑯᑦ ᕐᑲᕆᑕᐅᔭᒃᑎᒍᓪᓗ 
ᑐᕌᖓᔪᓂᒃ ᑕᓯᐅᔭᒃᔪᐊᑉ ᑭᓪᓕᓂᖓᓂᒻᒥᐅᓄᑦ ᓄᓇᓕᓐᓄᑦ. ᑖᓐᓇ ᐅᓂᒃᑳᕈᑎ ᐃᒪᐃᓕᖓᓕᖅᑯᒍᑎᐅᕗᒃ 
ᑖᒃᑯᓄᖕᖓᐅᓕᖓᓪᓗᓂ ᕐᑲᐅᔨᒋᐊᒃᕕᐅᕐᑲᒃᑕᑐᓄᑦ, ᐅᕐᑲᒍᑎᕆᓪᓗᒋ ᐸ=ᕕᓴᒃᑕᐅᓯᒪᔪᐃᑦ ᐃᓂᐅᔪᐃᑦ 
ᐊᒻᒪᓗ ᕐᑲᓄᐃᓗᒍᑕᐅᓐᓂᐊᓯᒪᔪᐃᑦ ᑐᐊᕕᐅᑦᔭᐅᔪᐃᑦ ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᖓᓄᑦ ᐱᒻᒪᕆᐅᑎᑕᐅᔪᓄᑦ 
ᓄᓇᓕᓐᓄᑦ, ᐃᒪᒻᒥᐅᑕᓄᑦ ᐊᒻᒪᓗ ᑕᓯᐅᔭᒃᔪᐊᒥᐅᓕᒫᑦ ᐅᒪᒐᓱᐊᒍᑎᕆᔭᖏᓐᓄᑦ. ᐃᒪᐃᓗᒍᑕᐅᒍᒪᒐᓗᐊᖅᑯ 
ᑖᓐᓇ ᐅᓂᒃᑳᕈᑎ ᐱᒋᐊᒃᕕᓕᐅᑕᐅᓪᓗᓂ ᐊᑐᒃᑕᐅᔪᒃᓴᒫᒍᓪᓗᓂ ᑐᑭᒧᐊᕈᑕᐅᓗᓂ ᓯᕗᓂᒃᓴᒧᑦ ᐊᑑᑎᒍᑕᐅᓗᓂ 
ᑲᕙᒪᒃᑯᓄᑦ ᐊᕕᑦᑐᓯᒪᔪᓐᓄᓗ ᑲᑐᑦᔨᕐᑲᑎᕆᓐᓂᐅᔪᓄᑦ ᐊᑑᑎᓂᐊᒃᑎᓗᒋ ᑕᒪᒃᑯᐊ ᑐᐊᕕᐅᑦᔭᐅᔪᐃᑦ ᓯᑦᔭᒥᐅᓄᓪᓗ 
ᐃᓂᕆᔭᐅᕐᑲᒃᑕᑐᐃᑦ ᔭᐃᒥᓯᐸᐃᒥ ᑕᓯᐅᔭᒃᔪᐊᒥᓪᓗ.

ᓯᑦᔭᒥ ᐊᖅᑮᒋᐊᓐᓂᒧᑦ ᐃᓕᓴᓐᓂᒃ ᑲᑎᒪᓪᓚᒥᓗ

ᐊᓪᓚᑕᐅᓯᒪᔪᒃᑎᒍᑦ ᐅᓂᒃᑲᕈᑎ

1.	 ᐊᕙᑎᓕᕆᓂᑦᑎᒍ ᐊᖅᑮᒋᐊᓐᓂᒧᑦ 
ᐱᓂᐊᓐᓂᕆᔭᐅᕗᒃ ᐃᑲᔪᒃᓯᓂᐊᒃᑎᓗᒍ 
ᐱᐅᓯᕕᓂᖓ ᐅᑎᒃᑎᓗᒍ ᓄᓇᐅᑦ 
ᐱᐅᓯᕆᕙᑦᑕᕕᓂᖓ ᐊᓯᑦᔨᑕᐅᓯᒪᓕᒃᑐ, 
ᓯᕐᑯᒥᑕᐅᓯᒪᓕᒃᑐ ᐅᕝᕙᓗᓐᓃᑦ ᓱᒃᑯᑕᐅᓯᒪᓕᒃᑐ. 

2.	 ᑕᓯᐅᔭᒃᔪᐊᒥ ᔭᐃᒥᓯᐸᐃᒻᒥᓗ ᓄᓇ̇ᓕᑦ 
ᐃᓕᑕᕆᔭᐅᑎᑦᓯᓯᒪᒻᒪᑕ ᑐᐊᕕᐅᑦᔭᐅᕐᑯᔭᒥᓂ ᓯᑦᔭᒥ 
ᑐᐊᕕᐅᑦᔭᐅᕐᑯᔨᓪᓗᑎᑦ ᑲᑎᒪᓂᕐᑲᒃᑎᓗᒋ 2018ᒥ 
ᐊᒻᒪᓗ 2019ᒥ.  

3.	 ᐊᑑᑎᔭᐅᖏᓐᓇᑐᐃᑦ ᐋᖅᑭᒋᐊᒃᑕᐅᕐᑯᔭᐅᓗᑎᑦ 
ᐃᓕᑕᕆᔭᐅᑎᑕᐅᓯᒪᔪᐃᑦ ᓄᓇᓕᓐᓄᑦ ᒪᑯᓂᖓ 
ᐃᓚᕐᑲᒃᐳᑦ: ᓴᓗᒻᒪᓴᓪᓗᒋ  ᓴᓗᒪᐃᓪᓕᑎᑕᐅᓯᒪᔪᐃᑦ  
ᐃᓂᐅᔪᐃᑦ ᐊᒻᒪᓗ  ᓴᓂᑦᑕᓯᔭᐅᓯᒪᔪᐃᑦ, 
ᐃᓚᕐᑲᒻᒥᑎᓪᓗᒋ ᐊᑑᑎᔭᐅᕙᑦᑐᐃᑦ  
ᐅᒥᐊᕐᕈᐊᓄᑦ ᐊᒻᒪᓗ ᐊᓯᑦᔨᑕᐅᓂᖏᑦ 
ᑯᒍᔪᐃᑦ ᐊᖅᑯᑎᕆᕙᑦᑕᖏᑦ, ᐊᒻᒪᓗ ᓄᓇᐅᑦ 
ᓄᖑᑕᐅᕙᓪᓕᐊᓂᖓᓄᑦ ᐊᒻᒪᓗ ᐅᒪᔪᐃᑦ 
ᐃᓂᕆᕙᑦᑕᖏᑦᑕ ᐊᓯᐅᓯᒪᓕᓐᓂᖏᓐᓄᑦ.

4.	 ᐃᓄᐃᑦ ᐃᓕᑕᒃᓯᒍᑎᕐᑲᓐᓂᕆᕗᑦ 
ᐊᓯᑦᔨᕙᓪᓕᐊᓂᖓᓄᑦ ᓯᑰᑦ ᐊᒻᒪᓗ ᐊᐳᑎᐅᑦ 
ᕐᑲᓄᐃᓕᖓᓂᖓᓄᑦ ᐊᒻᒪᓗ ᐅᒪᔪᕐᑲᒃᕖᑦ 
ᐃᓂᕆᒃᑕᑦᑕᑕᖏᓐᓄᑦ ᐱᑦᔪᑎᕆᓗᒍ ᓯᓚᐅᑦ 
ᐊᓯᑦᔨᕙᓪᓕᐊᓂᖓ.

5.	 ᓄᓇᓖᑦ ᑖᑦᓱᒥᖓ ᐅᓂᑳᒍᑎᒥᒃ ᐊᑐᕈᓐᓇᐳᑦ 
ᐃᓂᒃᓯᓗᑎᑦ ᐃᓕᒌᓐᓂᑯᑦ ᐊᒻᒪᓗ 
ᐱᕙᓪᓕᐊᒍᑎᑎᒍᑦ ᐊᑐᓂ ᐊᓯᒥᓂᓪᓗ ᐊᒻᒪᓗ 
ᐊᕕᑦᑐᓯᒪᔪᐃᑦ ᑲᑐᑦᔨᕐᑲᑎᕆᓐᓂᖏᑦᑎᒍ, ᐊᒻᒪᓗ 
ᐃᒪᐃᒻᒫᒍᑎᓕᐅᒃᓯᒪᓪᓗᑎᑦ ᑲᕙᒪᒃᑯᓄᑦ ᐅ=ᕙᓗᓃᑦ 
ᑯᐊᐳᕆᓴᐅᔪᓄᑦ ᑲᒪᕆᔭᕐᑲᒃᑐᓄᑦ ᐋᖅᑮᒋᐊᓐᓂᓄᑦ, 
ᑖᓐᓇ ᐅᓂᒃᑳᒍᑎᐅᔪ ᐊᑐᒃᑕᐅᕐᑲᑦᑕᓂᐊᒋᕗ 
ᐃᒪᒻᒥᐅᑕᓕᕆᔨᓄᑦ ᕐᑭᓈᓂᐊᒃᑎᓗᒋ 
ᑮᓇᐅᔭᕐᑯᑎᑦᓴᐅᔪᓂᒃ ᐊᑐᒃᑕᐅᔪᒃᓴᐅᑎᓪᓗᒋ ᓯᑦᔭᒥ 
ᐋᖅᑭᒋᐊᓐᓂᒧᑦ. 

ᐱᔭᒃᓴᕐᑲᒍᑕᐅᓚᖓᔪᐃᑦ ᐋᖅᑭᒋᐊᓐᓂᒧᑦ 
ᑐᑭᓯᓐᓇᑎᒋᐊᓪᓗᒍ ᐅᕐᑲᐅᓯᕆᓚᐅᒃᑕᖓ 
ᑲᑎᒪᕐᑲᑕᐅᔫᑦ: 

ᓴᖅᑭᑎᓚᐅᒐᑕᑦᔭᖏᑦᑕᕗᑦ ᐃᓱᐃᓪᓗᕈᑏᑦ 
ᐃᑉᐱᒍᓱᒃᑎᐅᕗᒍᑦ ᐊᒻᒪᓗ ᑲᒪᕆᒋᐊᓕᓐᓂ 
ᑲᒪᔨᐅᓪᓗᑕ ᓄᓇᒥᒃ, ᑭᓯᐊᓂ ᐊᔪᒃᓯᓯᒪᓕᒃᑐᒍᑦ 
ᐊᓯᑦᑎᓄᑦ ᓯᕐᑯᒥᑕᕕᓂᒻᒥᒃ. ᑲᕙᒪᒃᑯᑦ 
ᐃᓱᒪᑕᕆᔭᖏᑦ ᐊᔪᐃᓐᓇᕐᑯᔭᕗᑦ ᐃᑲᔪᒃᓯᕐᑯᓪᓗᒋ

ᐊᒥᓱᐃᑦ ᑭ[ᒐᑐᒃᑎᐅᑎᑕᐅᔪᐃᑦ, ᓄᓇᓖᑦ ᓯᓚᑖᓂᑦᑐᐃᑦ  
ᑕᓯᐅᔭᒃᔪᐊᑉ, ᐱᑦᔪᑕᐅᓐᓂᕐᑯᑦ ᓯᕐᑯᒥᑦᓯᓗᑎᑦ 

ᐅᒪᒐᓱᐊᒍᑕᐅᒋᐊᓕᓐᓂ, ᐊᒻᒪᓗ ᐃᓚᕆᔭᐅᑎᓪᓗᒋ ᐃᓄᐃᑦ ᕐᑲᓄᐃᖕᖏᓯᐊᒋᐊᕐᑲᓐᓂᖏᑦ, ᐱᑦᔪᑎᕐᑲᕐᑲᑕᐅᕗᒃ 
ᓄᓇᓕᒻᒥᐅᒃ ᓂᑦᔮᒍᑎᕆᓪᓗᒍ ᐃᓱᒫᓗᑎᐅᔪᒃ. ᐅᑦᑐᑎᕆᒻᒥᓗᒋ ᐃᓂᐅᔪᐃᑦ ᓴᓗᒪᐃᑦᑐᑕᕐᑲᓕᓐᓂᖏᑦ 
ᐱᑦᔪᑕᐅᑎᓪᓗᒋ ᐅᓇᑕᒃᑏ ᐃᓕᐅᖅᑲᔭᕕᓂᖏᑦ, ᐃᒪᒻᒥ ᐊᒻᒪᓗ ᐊᓯᕐᑲᒃᑎᓗᒋ ᒪᓪᓗᑯᓂ, ᐊᓯᑦᔨᑕᐅᓯᒪᓂᖏᓐᓄᓗ 
ᐃᒪᐅᑦ ᐊᖅᑯᑎᖏᑦ ᓴᖑᑎᑕᐅᑎᓪᓗᒋ ᐊᒻᒪᓗ ᐅᒪᔪᕐᑲᒃᕖᑦ ᐱᑦᔪᑎᕆᓗᒍ ᐃᖏᕐᕋᓂᖏᓐᓄᑦ ᐃᑯᒪᓕᐅᕈᑏ  
ᓯᒥᑦᑐᓯᒪᒃᑲᐃᒍᑕᐅᔪᐃᑦ ᑰᓐᓂ.

ᐃᓗᐃᖕᖓᐃᔪᒃᑯᑦ ᐃᒪᐃᒻᒫᒍᑎᐅᕗᒃ ᑐᕌᖓᑎᓪᓗᒍ ᓯᓚᑖᓂᑦᑐᓄᑦ ᑭ[ᒐᑐᒃᑎᐅᔪᓄᑦ

1.	 ᐃᕐᑲᓗᓕᕆᔩᑦ ᐊᒻᒪᓗ ᐃᒪᒃᐱᓕᕆᔩᑦ 
ᑳᓇᑕᒻᒥ: ᐱᔭᐃᑎᓪᓗᒋ ᐃᓗᓐᓇᖏᓐᓂ 
ᕐᑭᒪᑦᑕᐅᑐᐃᓐᓇᓯᒪᔪᐃᑦ ᐅᒥᐊᕕᓃᑦ 

2.	 ᐅᓇᑕᒃᑐᓴᐃᑦ ᑳᓇᑕᒻᒥ / ᐅᓇᑕᒃᑐᓴᐃᑦ 
ᓴᓇᔨᖏᑦᑕ ᑳᓇᑕᒻᒥ: ᐅᓇᑕᒃᑐᓴᐃᑦ ᒪᓪᓗᑯᒥᓂᒃ 
ᓴᓗᒻᒪᓴᐃᑎᓪᓗᒋ ᐊᒻᒪᓗ ᓴᓗᒪᐃᑦᑐᓕᐊᕆᓯᒪᔭᒥᓂᒃ 
ᐃᓂᐅᔪᓂᒃ, ᐅᑦᑑᑎᕆᓗᒍ ᓈᓚᒃᕕᕕᓃᑦ 
(ᐅᑦᑑᑎᕆᓗᒍ ᑳᓇᑕᐅᑦ ᓯᓈᕆᔭᐅᑎᓯᒪᔭᖏᓐᓂ, 
ᓈᓚᒃᕖ, ᐱᕐᑯᑎᑖᒃᕕᖏᑦ)

3.	 ᐃᖏᕐᕋᔫᓕᕆᓂᒻᒧᑦ ᑳᓇᑕᒻᒥ, ᐳᓚᕋᒃᑐᓕᕆᓂᒻᒧᑦ 
ᑲᒻᐸᓂᐅᔪᐃᑦ ᐊᒻᒪᓗ ᐅᒥᐊᕐᕈᐊᓕᕆᓂᒻᒧᑦ 
ᑲᒻᐸᓂᐅᔪᐃᑦ: ᑎᑭᐅᑎᕐᑯᒍᓐᓇᐃᓗᒋ 
ᑕᕆᐅᒻᒦᓲᑦ ᑎᒻᒥᐊᑦ ᐃᕙᕕᕆᓲᖏᑦ ᔫᓂᒥ 
ᐊᒻᒪᓗ ᔫᓚᐃᒥ − ᐅᑦᑑᑎᕆᓗᒍ ᐅᒥᐊᕐᕈᐊᑦ 
ᐃᖏᕐᕋᒋᐊᕐᑲᒐᑎᑦ ᑲᑕᖓᑎᒍᑦ ᑎᒃᔅ 
ᕐᑭᑭᑦᑕᖏᓐᓂ; ᐊᑐᒃᑕᐃᓕᒃᕕᐅᓗᓂ ᐃᒪᒻᒥᒃ 
ᑯᕕᑎᑦᓯᓂᒻᒥᒃ ᐱᓯᒪᔪᒃ ᑕᕆᐅᑦᔪᐊᑦ ᐊᑭᐊᑦᑕ 
ᓄᓇᖏᑦᑕ ᓴᓂᐊᓐᓂ; ᑎᑭᐅᑎᑦᑕᐃᓕᓪᓗᒋ 
ᐱᒻᒪᕆᐅᑎᑕᐅᔪᐃᑦ ᐃᒪᒻᒥᐅᑕᒃᑕᓖ ᐅᒪᔪᓂᒃ 
ᓂᐹᓗᕐᑲᕐᑯᓇᒍ ᐸ=ᕕᓴᑐᐃᓐᓇᒋᐊᓕᒻᒥᒃ, 
ᐅᑦᑑᑎᕆᓗᒍ ᐊᐃᕕᕐᑲᐅᑏᑦ ᕐᑭᑭᑦᑕᐃᑦ (ᓴᓪᓕᓂ) 
ᑲᖏᒃᓱᐊᓗᖏᓐᓂ, ᐃ[ᓗᓕᒑᕐᔪᒥ;

4.	 ᐊᕙᑎᒻᒧᑦ ᐊᒻᒪᓗ ᓯᓚᐅᑦ ᐊᓯᑦᔨᕙᓪᓕᐊᓂᖓᓄᑦ 
ᑳᓇᑕᒻᒥ: ᓴᐳᑦᔨᓗᒍ ᓯᓚᐅᑦ ᐊᓯᑦᔨᕙᓪᓕᐊᓂᖓᓄᑦ 
ᐃᓂᓪᓚᓂᐅᔪᒃ

5.	 ᐃᑯᒪᐅᑎᓕᐅᒃᑏᑦ ᑲᒻᒪᓂᐅᔪᐃᑦ: ᕐᑲᐅᔨᒪᑎᓪᓗᒋ 
ᓄᓇᓕᐅᑦ ᑐᐊᕕᐅᑦᔨᔭᖏᓐᓂ ᐊᑑᑎᓪᓗᒍ ᐃᒪᐅᑦ 
ᑲᒪᕆᔭᐅᓂᖏᑦᑎᒍ ᑕᐃᒪᐃᑦᑐᓴᐃᓐᓇᐅᑎᒐᓱᐊᓪᓗᒍ 
ᓯᓚᐅᑦ ᐃᖏᕐᕋᓂᖓ, ᐃᓂᐅᔪᐃᑦ 
ᑮᓇᐅᔭᒃᑐᒋᐊᕐᑲᒃᐸᑕ ᑮᓇᐅᔭᕐᑲᒃᑲᐃᒍᓐᓇᓗᑎᑦ 

ᐊᒥᓲᕗᑦ ᐋᖅᑮᒋᐊᓐᓂᒧᑦ ᐃᓱᒫᓗᑎᐅᔪᐃᑦ 
ᐃᓕᑕᕆᔭᐅᓯᒪᔪᐃᑦ ᓄᓇᓕᓐᓄᑦ ᐱᑦᔪᑎᕐᑲᒃᓯᒪᔪᐃᑦ 
ᓯᓚᐅᑦ ᐊᓯᑦᔨᕙᓪᓕᐊᓂᖓᓄᑦ ᐊᒻᒪᓗ 
ᐃᑯᒪᓕᐅᕈᑎᓕᐅᒃᑐᓄᑦ, ᐊᑑᑎᕈᑕᐅᔪᐃᑦ ᐃᓄᓐᓄᑦ 
ᐊᑐᕐᑲᒃᑕᑐᓄᑦ ᕐᑲᓪᓗᓈᑦ ᓄᓇᖏᓐᓂ ᑳᓇᑕᒻᒥ 
ᐊᒥᐊᔨᑲᒻᒥᓗ. ᐃᓱᒪᕆᓗᒍ ᐋᖅᑮᒋᐊᓐᓂᒧᑦ 
ᑎᑭᐅᑎᒍᒪᔭᕆᔭᒃ ᑖᒃᑯᓇᓂ ᑕᕐᕋᒦᑦᑐᓂ ᓄᓇᓕᓐᓂ, 
ᐅᕐᑯᒪᐃᑦᑐᕗᒃ ᕐᑲᓪᓗᓈᑦ ᐱᓂᐊᓐᓂᕆᕐᑲᑦᑕᑕᖏᑦ 
ᒥᑭᓕᐅᒥᑎᕆᐊᓪᓗᒋ ᐳᔪᓪᓗᐃᑦ ᐅᖅᓱᓂᒃ 
ᐅᖅᓱᑐᒍᑕᐅᕐᑲᒃᑕᑐᓄᑦ ᐊᒻᒪᓗ ᓯᓚᐅᑦ 
ᐳᔪᓪᓗᕐᑲᓐᓂᖓᓄᑦ, ᐱᕚᓪᓕᒍᑕᐅᒋᐊᓕᒃ 
ᐃᓄᓕᒫ ᐃᖏᕐᕋᐅᑎᕆᕐᑲᑦᑕᑕᖏᑦ, 
ᐊᑐᓗᐊᒃᑕᐃᓕᒪᕈᑎᕐᑲᓪᓗᑎᑦ ᐃᑯᒪᐅᑎᒧᕈᑎᓂᒃ 
ᐊᒻᒪᓗ ᓯᓚᒥᒃ ᐊᑐᓂᒃᓴᐅᒐᓱᐊᓪᓗᑎᑦ ᐃᑯᒪᓕᐅᕈᑎᑎᒍ 
ᐊᑐᓪᓗᐊᕌᓗᖕᖏᑐᓂ ᐃᑯᒪᓕᐅᕈᑎᐊᓗᓂᒃ.

ᑎᑭᐅᑎᕈᒪᔭᕆᔭᒃ
ᑖᑦᓱᒪ ᐱᕙᓪᓕᐊᒍᑎᐅᔫᑦ ᐱᓂᐊᓐᓂᕆᓂᐊᒃᑕᖏᑦᑕ ᑎᑭᐅᑎᔭᐅᒍᒪᒍᑎᕐᑲᒃᑐ ᐱᑕᕐᑲᒃᑎᓗᒍ ᕐᑲᐅᔨᓴᓐᓂᓂᒃ 
ᐊᑦᑐᐊᔭᐅᔪᓂᒃ ᓄᓇᓖᑦ ᑐᐊᕕᐅᑦᔨᔭᖏᑦᑎᒍ ᓯᑦᔭᒃ ᐱᑦᔪᑎᕆᓗᒍ ᐊᒻᒪᓗ ᐋᖅᑭᒋᐊᒃᑕᐅᒋᐊᓕᓐᓄᑦ ᓱᓇᒥᓪᓗᒍ 
ᔭᐃᒥᓯᐸᐃ ᐊᒻᒪᓗ ᑕᓯᐅᔭᒃᔪᐊᒃ ᐊᕙᑎᖏᑦ. ᐊᑑᑎᔭᕆᔭᐃᑦ ᐃᑲᔪᒃᓯᓂᐊᒻᒪᑕ ᐃᓂᒃᓯᓂᒻᒧᑦ ᕐᑲᓄᐃᓗᒃᑐᓴᐅᒍᑎᓂᒃ 
ᓄᓇᓖ ᓯᑦᔭᖏᑦᑕ ᐋᖅᑭᒋᐊᒃᑕᐅᒍᑎᑦᓴᖏᑦᑕ ᐸᕐᓇᐃᒍᑎᖏᑦᑎᒍ, ᑐᑦᓯᕋᐅᑎᓕᐅᒍᑏᑦ ᓯᑦᔭᒥ ᐋᖅᑮᒋᐊᓐᓂᓄᑦ 
ᑮᓇᐅᔭᕐᑯᑎᑦᓴᐅᔪᐃᑦ, ᑐᑭᒧᐊᕈᑎᕐᑲᒃᑲᐃᓂᒃ ᓄᓇᓕᐅᔪᓂ ᐊᒻᒪᓗ ᒪᓕᒐᓕᐅᓐᓂᓄᑦ ᓴᑦᔭᒃ ᐱᑦᔪᑎᕆᓗᒍ, 
ᐊᒻᒪᓗ ᐊᔪᐃᓐᓇᕈᑎᕐᑲᓐᓂᒃ ᐃᓚᕆᓕᐅᑎᒍᑎᑦᓴᓂᒃ ᓴᑦᔭ ᐋᖅᑭᒋᐊᒃᑕᐅᓂᖓᓄᑦ ᓯᕕᑐᔪᒧᑦ ᓯᕗᓕᒍᑕᐅᑎᓪᓗᒍ 
ᓴᖅᑭᑎᓪᓗᒋ ᐅᖑᒪᔭᐅᕐᑯᔭᐅᓯᒪᔪᐃᑦ ᐃᓂᐅᔪᐃᑦ ᐋᖅᑭᒋᐊᒃᑕᐅᓚᖓᔪᓂ ᐃᓂᐅᔪᓂ.

ᓱᓇᐃᑦ ᐱᔭᕆᑦᑕᐅᓯᒪᒻᒪᖓᑕ

1.	 ᓯᑦᔭᐅᑦ ᐋᖅᑭᒋᐊᒃᑕᐅᓂᖓᓄᑦ ᐱᑦᔪᑎᕆᓗᒍ 
ᐃᓕᓴᓐᓂᕐᑲᒃᓯᒪᔪᒃ ᑲᑎᒪᓪᓚᒥᓗ ᐊᑑᑎᑎᓪᓗᒍ 
ᑕᓯᐅᔭᒃᔪᐊᓕᕆᓂᒻᒧᑦ ᑲᑎᒪᓂᑦᔪᐊᕐᑲᒃᑎᓗᒍ 
ᕖᕗᐊᕆ 2018ᒥ, ᒪᑯᐊ ᐃᓚᕆᔭᐅᑎᓪᓗᒋ:

a.	 ᐅᕐᑲᒃᑕᐅᑎᓪᓗᒋ ᐊᕙᑎᐅᑦ 
ᐋᖅᑭᒋᐊᒃᑕᐅᒍᑎᑦᓴᖏᓐᓄᑦ 
ᓱᖅᑯᐃᒪᓇᒍᑎᕐᑲᒃᑎᓗᒋᑦ, 
ᕐᑲᓄᐃᓗᒐᓱᐊᒍᑎᑦᑕᕐᑲᒃᑎᓗᒋ ᐊᒻᒪᓗ 
ᐅᑦᑑᑎᕐᑲᒃᓱᑎᑦ

b.	 ᓄᓇᖑᐊᓕᕆᓂᕐᑲᒃᓱᑎᑦ ᑲᑎᒪᒋᐊᒃᓯᒪᔪᐃᑦ, 
ᐱᓗᐊᒃᑐᒥᒃ ᓄᓇᓕᓐᓂ ᑭ[ᒐᑐᒃᑎᐅᔪᐃᑦ, 
ᐱᑕᕐᑲᒃᑎᓯᑎᓪᓗᒋ ᐃᓚᕆᓕᐅᑎᓯᒪᓪᓗᑎᑦ 
ᐃᓕᐅᖅᑲᐃᓗᑎᑦ ᐊᖏᔪᓄᑦ ᓄᓇᖕᖑᐊᓄᑦ 
ᑕᓯᐅᔭᒃᔪᐊᒧᐊᓕᖓᔪᓂᒃ ᔭᐃᒥᓯᐸᐃᒧᓪᓗ 

c.	 ᐊᖓᔪᖅᑲᐅᑎᓕᒃᑖᒐᑎᑦ ᐅᕐᑲᓕᒪᑦᓱᑎᑦ 
ᓄᓇᓕᐅᑦ ᑐᐊᕕᑦᔨᔭᖏᓐᓂ ᐃᓂᐅᔪᓂᒃ 
ᓯᑦᔭᖏᑦᑕ ᐋᖅᑭᒋᐊᒃᑕᐅᕐᑯᔭᖏᓐᓂ

d.	 ᑲᑎᑎᓪᓗᒋ ᓄᓇᖕᖑᐊᑦ ᓴᖅᑭᑕᕕᓃ 
ᓄᓇᖕᖑᐊᓕᕆᑎᓪᓗᒋ, ᐅᕐᑲᓕᒪᓂᕐᑲᒃᓱᑎᑦ 
ᐊᖓᔪᖅᑲᐅᑎᓕᒃᑖᒐᑎᑦ ᐊᒻᒪᓗ 
ᐅᕐᑲᓕᒪᕐᑲᑎᕐᑲᓐᓂᐊᓕᒐᒥᒃ 
ᑲᑎᒪᒋᐊᒃᓯᒪᕐᑲᑕᐅᒻᒥᔪᓂ

e.	 ᐱᑦᔪᑕᐅᔪᐃᑦ ᐃᓕᑕᕆᔭᐅᑎᑕᐅᑎᓪᓗᒋ
f.	 ᑲᑎᒪᒋᐊᒃᓯᒪᕐᑲᑕᐅᔪᐃᑦ 

ᕐᑲᐃᕐᑯᔭᐅᒍᑎᕐᑲᓕᓐᓂᒥᔪᐃᑦ ᐃᓚᐅᕐᑯᔭᐅᓗᑎᑦ 
ᐱᑦᔪᑎᕆᓗᒍ ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᖏᓐᓄᑦ 
ᐱᓇᓱᐊᕐᑲᑎᕆᑦᑐᓄᑦ ᑲᑎᖕᖓᔨᐅᓗᑎᑦ 
ᐃᓚᐅᕐᑯᓪᓗᒋ

2.	 ᐊᓪᓚᑕᐅᓯᒪᔪᐃᑦ ᐅᓂᒃᑳᒍᑎᐅᓗᑎᑦ ᓯᑦᔭᐅᑦ 
ᐋᖅᑭᒋᐊᒃᑕᐅᓂᒃᓴᖓᓄᑦ ᐃᓕᓴᓐᓂᒃ ᑲᑎᒪᓪᓚᒥᓗ 
ᐱᑕᕐᑲᒃᑎᓯᓐᓂᒥᔪ, ᑐᓂᐅᖅᑲᐃᒍᑕᐅᓗᓂᓗ 
ᐊᒻᒪᓗ ᐃᓕᔭᐅᓗᓂ ᑕᓯᐅᔭᒃᔪᐊᓕᕆᓂᒻᒧᑦ 
ᑲᑎᒪᑦᔪᐊᕈᑎᕕᓃ ᕐᑲᕆᑕᐅᔭᒃᑯᑦ 
ᐃᓚᕆᔭᐅᓂᐊᒃᑎᓗᒋ ᑕᓯᐅᔭᒃᔪᐊᓕᕆᓂᒻᒧᑦ 
ᑲᑎᒪᑦᔪᐊᓂᒃ ᐅᓂᒃᑳᑕᐅᒍᑎᕐᑲᓂᐊᒃᑎᓗᒍ. 
ᑖᓐᓇ ᐊᓪᓚᑕᐅᓯᒪᔪᒃ ᐅᓂᒃᑳᕈᑎ ᐃᓚᕐᑲᒃᓱᓂ 
ᐊ0ᔨᓕᐅᒃᓯᒪᔪᒥᒃ ᑲᑎᒃᓱᑕᕕᓂᓐᓂ ᓄᓇᖕᖑᐊᓂᒃ 
ᓴᖅᑭᑕᐅᑎᓪᓗᒋ ᐃᓕᓴᓐᓂᒥ ᑲᑎᒪᓪᓚᒥᓗ.

3.	 ᒪᕐᕉᓂᒃ ᑲᑎᒪᓂᒃᑲᒃᑐᕕᓂ ᐱᑦᔪᑎᕆᓗᒍ ᓯᑦᔭᐅᑦ 
ᐋᖅᑭᐊᒃᑕᐅᒍᑎᑦᓴᖏᓐᓄᑦ ᐱᓇᓱᐊᕐᑲᑎᕆᓪᓗᑎᑦ 
ᑲᑎᖕᖓᔨᐅᔪᐃᑦ ᐊᑑᑎᑎᓪᓗᒋ ᓄᕕᒻᐱᕆ ᐊᒻᒪᓗ 
ᑎᓯᒻᐱᕆᒥ ᐃᓱᒪᕆᔭᕐᑲᒃᑐᐃᑦ ᓄᓇᓕᒻᒥᐅᒍᔪᐃᑦ 
ᐊᒻᒪᓗ ᐃᓚᕐᑲᓪᓗᑎᑦ ᐃᕐᑲᓗᓕᕆᔨᓂᒃ ᑳᓇᑕᒻᒥ 
ᐱᑦᔪᑎᕆᓗᒍ ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᖓᓄ 
ᑮᓇᐅᔭᕐᑯᑎᑦᓴᐅᔪᐃᑦ ᑭ[ᒐᑐᒃᑎᖏ 
ᐅᓂᒃᑳᕐᑯᔭᐅᓗᑎᑦ ᐱᕕᕐᑲᓐᓂᒧᑦ ᐊᒻᒪᓗ 
ᐊᑑᑎᒋᐊᕐᑲᓐᓂᒧᑦ ᑐᕌᖓᑎᓪᓗᒍ ᐊᐃᑉᐸᖓᓄᑦ 
ᐱᓂᐊᓐᓂᐅᒋᐊᕐᑲᒃᑐᒧᑦ ᐱᒍᒪᔪᕐᑲᓚᖓᑐᐊᒍᓂ 
ᓯᑦᔭᐅᑦ ᐋᖅᑭᒋᐊᒃᑕᐅᒍᑎᑦᓴᖏᑦᑕ 
ᑮᓇᐅᔭᕐᑯᑎᑦᓴᖏᓐᓂ. 

4.	 ᕐᑲᓄᐃᓗᕐᑲᑦᑕᑐᕕᓂᐅᒻᒪᖓᑕ ᕐᑲᐅᔨᓴᓐᓂᕐᑲᒃᓱᑎᑦ 
ᐃᓕᓴᓕᓐᓂᒥᔪᐃᑦ ᑲᑎᒪᓪᓚᒥᓗ ᐊᑑᑎᑎᓪᓗᒍ 
ᑲᖏᓪᓕᓂᖓᓂ ᔭᐃᒥᓯᐸᐃ / ᑕᓯᐅᔭᒃᔪᐊᒥ 
ᐊᖓᔪᖅᑲᐅᑎᓕᒃᑖᕋᑎᑦ ᑲᑎᒪᓂᕐᑲᒃᑎᓗᒋ 
ᔮᓄᐊᕆᒥ 2019ᒥ, ᐊᒻᒪᓗ ᒪᑯᐊᕈᓪᓗᑎᑦ 
ᑲᑎᒪᐅᑎᕕᓂᖏᑦ:

a.	 ᐅᕐᑲᓕᒪᔪᕐᑲᒃᑎᓗᒍ ᐱᓂᐊᓐᓂᐅᒋᐊᓕᓐᓂ 
ᐋᖅᑮᒋᐊᓐᓂᒧᑦ ᑯᒻᒪᓱᒍᑕᐅᓗᓂ 
ᐃᓕᑕᕆᔭᐅᑎᑕᐅᑎᓪᓗᒋ ᐃᓚᐅᔪᕕᓂᓐᓄᑦ 
2018ᒥ ᓯᑦᔭᐅᑦ ᐊᖅᑭᒋᐊᑦᑕᐅᓂᖓᑕ 
ᐃᓕᓴᒍᑎᕆᓪᓗᒍ ᑲᑎᒪᓪᓚᒥᓗ 

b.	 ᐅᕐᑲᓕᒪᔪᕐᑲᒻᒥᑎᓪᓗᒍ ᐊᖅᑭᒋᐊᒃᑕᐅᓂᒻᒧᑦ 
ᑐᐊᕕᑦᔭᐅᔪᓂ ᐃᓕᑕᕆᔭᐅᑎᑕᐅᔪᓂᒃ ᐊᑐᓂ 
ᓄᓇᓕᓐᓄᑦ ᐊᓪᓚᑕᐅᓯᒪᔪᕕᓂᐅᑎᓪᓗᒋ 
ᑕᓯᐅᔭᒃᔪᐊᒧᐊᖓᔪᒥᒃ ᑲᑎᒪᓂᑦᔪᐊᕈᑎᕕᓂᑦᑎᒍ 
ᐅᓂᒃᑳᕈᑎᖏᑦᑎᒍ

c.	 ᐊᖓᔪᖅᑲᐅᑎᓕᒃᑖᒐᑎᑦ 
ᐅᕐᑲᓕᒪᒍᑎᕐᑲᓕᓐᓂᒥᔪᐃᑦ ᓄᓇᓖ 
ᐃᓕᑕᕆᔭᐅᒃᑲᐃᑎᓪᓗᒋ ᐋᖅᑭᒋᐊᒋᐊᓕᓐᓂ 
ᐅ=ᕙᓗᓃ ᐃᓚᔭᐅᒋᐊᒍᑎᕐᑲᒃᑎᓗᒋ 
ᑐᓴᐅᒪᒐᒃᓴᐅᔪᐃᑦ ᐱᑦᔪᑎᕐᑲᒃᑐᐃᑦ ᓯᑦᔭᐅᑦ 
ᐋᖅᑭᒋᐊᒃᑕᐅᓂᒃᓴᖏᓐᓄᑦ ᑐᐊᕕᐅᑦᔭᐅᔪᓄᑦ

5.	 ᓄᓇᓖᑦ ᐃᓚᐅᓐᓂᖏᑦᑐᐃᑦ ᐊᖓᔪᖅᑲᐅᑎᓕᒃᑖᒐᑎᑦ 
ᑲᑎᒪᓂᕐᑲᒃᑎᓗᒋ ᑕᓯᐅᔭᒃᔪᐊᑉ 
ᑲᖏᓪᓕᓂᖓᓂᒥᐅᓄᑦ ᓯᕙᓂᑦᑕᕕᓂᐅᕗᑦ ᐊᑐᓂ 
ᕐᑲᐅᔨᓴᕐᑯᔭᐅᓪᓗᑎᑦ ᐊᒻᒪᓗ ᐱᑕᕐᑲᒃᑎᓯᓪᓗᑎᑦ 
ᐃᓚᔨᒋᐊᒍᑎᑦᓴᓂ ᓄᓇᓕᖓᓄᐊᖓᔪᓂ 
ᐅᓂᒃᑳᒍᑎᑎᒍᒃᑐᓂ ᐊᓪᓚᑕᐅᓯᒪᔪᕕᓂᓐᓂ

6.	 ᐊᑐᐃᓐᓇᕈᒃᑎᕆᓕᓐᓂᒥᔪᐃᑦ 
ᑮᖑᓪᓕᐹᑦᓯᐅᑎᑎᒍᒃᑎᓗᒍ ᓯᑦᔭᐅᑦ 
ᐋᖅᑭᒋᐊᒃᑕᐅᓂᑦᓴᖏᓐᓄᑦ ᑐᐊᕕᐅᑦᔭᐅᔪᓄᑦ 
ᐅᓂᒃᑳᕈᑎᖏᑦ ᑐᓂᐅᖅᑲᑕᐅᒋᐊᓕᓐᓄᑦ 
ᓄᓇᓕᓐᓄᑦ ᐊᒻᒪᓗ ᐃᕐᑲᓗᓕᕆᔨᓄᑦ ᑳᓇᑕᒻᒥ 
ᑐᓴᐅᒪᒐᒃᓴᐅᓚᖓᑎᓪᓗᒋ ᑕᓯᐅᔭᒃᔪᐊᖅ 
ᐱᑦᔪᑎᕆᓗᒍ ᑲᑎᒪᓂᑦᔪᐊᖓ ᕐᑲᕆᑕᐅᔭᒃᑎᒍ.

ᕐᑲᓄᐃᓕᖓᓕᒃᑐᕕᓂᐅᒍᑏᑦ

1.	 ᑲᑎᒪᒋᐊᒃᓯᒪᕐᑲᑕᐅᔪᐃᑦ ᒪᓂᔭᐅᓕᓐᓂᒥᔪᐃᑦ 
ᐃᓱᒪᒃᓴᓯᐅᒍᑎᑦᓴᓂ ᐱᓂᐊᓐᓂᐅᕈᓐᓇᑐᓂ 
ᐊᕙᑎᐅᑦ ᐋᖅᑭᒋᐊᒃᑕᐅᓂᒃᓴᖏᓐᓄᑦ ᓯᑦᔭᐅᔪᓄᑦ, 
ᐱᕕᕐᑲᒃᑎᑕᐅᓗᑎᓪᓗ ᐃᓕᑕᖅᓯᕐᑯᓪᓗᒋ 
ᐃᓂᐅᔪᓂᒃ ᑕᓯᐅᔭᒃᔪᐊᒥ ᐱᓂᐊᓐᓂᖏᑦᑎᒍ 
ᐋᖅᑭᒋᐊᒃᑕᐅᕐᑯᔭᖏᓐᓂ ᑯᒻᒪᕆᔭᐅᑎᓪᓗᒍ, 
ᐊᒻᒪᓗ ᕐᑲᓄᒃ ᐊᑑᑎᔪᕐᑲᒐᓱᐊᒐᔭᒻᒪᖓᑦ ᑖᒃᑯᓄᖓ 
ᐃᓂᐅᔪᓄᑦ ᐋᖅᑭᒋᐊᒃᑕᐅᕐᑯᔭᐅᔪᓄᑦ.

2.	 ᑲᑎᒪᒋᐊᒃᓯᒪᕐᑲᑕᐅᔪᐃᑦ ᐊᐃᑦᑐᑕᐅᓐᓂᒥᔪᐃᑦ 
ᕐᑲᓄᐃᓗᒍᑎᕕᓂᓐᓂ ᑐᓴᐅᒪᒐᒃᓴᐅᑎᓪᓗᒋ 
ᐊᕙᑎᐅᑦ ᐋᖅᑭᒋᐊᒃᑕᐅᒍᑎᕆᒍᓐᓇᑕᖏᓐᓄᑦ, 
ᐱᓗᐊᒃᑐᑯᑦ ᒪᑯᓅᓇ:

a.	 ᐊᕙᑎᐅᑦ ᐋᖅᑭᒋᐊᒃᑕᐅᒍᑎᖏᓐᓄᑦ 
ᐃᒪᐃᑦᑑᕗᒃ ᐃᓄᐃᑦ ᐃᑲᔪᓕᑐᐊᒻᒪᑕ 
ᐋᖅᑭᒋᐊᒃᑕᐅᓂᐊᒃᑎᓗᒍ ᐊᕙᑎᕆᔭᐅᔪᒃ 
ᓯᕐᑯᒥᑕᕕᓂᐅᓗᓂ.

b.	 ᐃᓚᖏᑦ ᐃᓂᐅᔪᐃᑦ ᐊᔪᓐᓇᖏᓐᓂᓴᐅᕗᑦ 
ᐋᖅᑭᒋᐊᒋᐊᖅ ᐊᓯᖏᓐᓂ. ᐃᓚᖏᑦ 
ᐋᖅᑭᒋᐊᒃᑕᐅᒍᓐᓇᓗᑎᑦ ᑎᒥᖏᑦ ᐊᑑᑎᑎᓪᓗᒋ, 
ᐅᑦᑑᑎᕆᓗᒍ ᐅᒪᔪᐃᑦ ᐱᒻᒪᕆᒋᔭᐅᔪᐃᑦ 
ᐅᑎᕐᑯᓪᓗᒋ ᐃᓂᕆᕙᑦᑕᒥᓄᑦ, ᐅ=ᕙᓗᓃ 
ᐲᔭᓪᓗᒋ ᓴᓂᐅᔪᐃᑦ ᐅ=ᕙᓗᓃ ᑲᒪᕆᓗᒋ 
ᐅᒪᔪᐃᑦ ᐃᓂᖏᓐᓃᒋᐊᕐᑲᖏᑐᐃᑦ 
ᐃᓂᕆᔭᐅᕙᑦᑐᒥ ᐃᓂᑖᒃᑎᓗᒋ. 
ᐊᓯᒐᓚᖏᑦᑎᒍᓪᓗ ᐋᖅᑮᒋᐊᓐᓂᕐᑲᓪᓗᓂ 
ᐃᓄᐃᑦ ᐱᐅᓯᖏᑦ ᐊᑐᓐᓂᒧᑦ ᑲᒪᓂᖕᖏᓐᓄᓗ.

c.	 ᐅᑦᑑᑎᕐᑲᒻᒥᓗᓂ ᐋᖅᑭᒋᐊᒃᑕᐅᒍᑎᕐᑲᒃᓯᒪᒍᑏᑦ 
ᐊᓯᖏᑦᑕ ᓯᑦᔭᖏᓐᓂ ᑳᓇᑕᒻᒥ.

3.	 ᓄᓇᓕᒻᒥᐅᒍᔪᐃᑦ ᐊᓯᖏᓪᓗ 
ᑲᑎᒪᒋᐊᒃᓯᒪᑎᑕᐅᔪᐃᑦ ᐃᓕᑕᕆᔭᐅᒃᑲᐃᓂᒻᒥᔪᐃᑦ 
ᐱᑕᕐᑲᓐᓂᖏᓐᓄᑦ ᓯᑦᔭᐅᑦ 
ᐋᖅᑭᒋᐊᑦᑕᐅᒋᐊᕐᑲᓐᓂᖏᓐᓄᑦ ᐃᓂᐅᔪᓂᒃ 
ᑕᓯᐅᔭᒃᔪᐊᒥ ᐊᒻᒪᓗ ᔭᐃᒥᓯᐸᐃᒻᒥ

4.	 ᑕᒪᒃᑯᐊ ᐃᓂᐅᔪᐃᑦ ᐊᓪᓚᑕᕕᓂᐅᕗᑦ 
ᐃᓕᐅᖅᑲᔭᐅᓗᑎᓪᓗ ᕐᑲᕆᑕᐅᔭᒃᑎᒍ 
ᓄᓇᖕᖑᐊᓕᐅᒍᑎᓐᓄᑦ

5.	 ᓄᓇᓕᒻᒥᐅᒍᕐᑲᑕᐅᔪᐃᑦ 
ᐅᕐᑲᓕᒪᒍᑎᕐᑲᑦᓯᐊᓂᒻᒥᔪᐃᑦ ᓯᑦᔭᐅᑦ 
ᐋᖅᑭᒋᐊᑦᑕᐅᒋᐊᕐᑲᓐᓂᖏᓐᓄᑦ 
ᑐᐊᕕᐅᑦᔭᐅᒋᐊᓕᓐᓄᑦ 
ᐅᓂᒃᑳᑕᐅᑦᓯᐊᓂᕐᑲᒃᑐᕕᓂᐅᑎᓪᓗᒋ 
ᑲᑎᒪᓂᑦᔪᐊᕐᑲᒃᑐᕕᓂᐅᑎᓪᓗᒍ 
ᑲᖏᓪᓕᓂᕙᓯᒻᒥᐅᓄᑦ ᑕᓯᐅᔭᒃᔪᐊᒥ 
ᐊᖓᔪᖅᑲᐅᑎᓕᑖᒐᑎᑦ ᑲᑎᒪᓂᖏᓐᓄᑦ.

6.	 ᑕᒪᒃᑯᐊ ᑐᐊᕕᐅᑦᔭᐅᔪᐃᑦ 
ᐅᓂᒃᑳᑕᐅᓐᓂᕐᑲᓐᓂᒥᔪᐃᑦ ᐅᓂᒃᑳᓯᐊᑦᓱᒋ 
ᑕᓯᐅᔭᒃᔪᐊᓕᕆᓂᐅᑦ ᑲᑎᒪᓂᑦᔪᐊᓂᕕᓂᖓᑕ 
ᐅᓂᒃᑳᕈᑎᖏᓐᓂ, ᐊᒥᖅᑲᕈᑕᐅᓯᒪᕗᑦ ᐃᓚᐅᔪᓄᑦ 
ᐊᒻᒪᓗ ᐃᓕᔭᐅᓯᒪᓪᓗᑎᑦ ᑕᓯᐅᔭᒃᔪᐊᓕᕆᓂᐅᑦ 
ᑲᑎᒪᓂᑦᔪᐊᓂᖏᑦᑕ ᕐᑲᕆᑕᐅᔭᒃᑯᒍᑎᕕᓂᖏᑦᑎᒍ.

7.	 ᐅᓂᒃᑳᒍᑎᓄᑦ ᐱᑕᕆᔭᐅᔪᐃᑦ ᒪᓂᔭᕕᓂᐅᒻᒥᔪᐃᑦ 
ᑲᖏᓪᓕᓂᖓᓂ ᑕᓯᐅᔭᒃᔪᐊᑉ ᔭᐃᒥᓯᐸᐃᓪᓗ 
ᐊᖓᔪᖅᑲᐅᑎᓕᒃᑖᕋᑎᑦ ᑲᑎᒪᓂᖏᓐᓄᑦ, 
ᓱᖅᑯᐃᒪᓇᒍᑎᕐᑲᒃᑲᐃᓂᐊᒃᑎᓗᒋ ᐅᓪᓗᒥᒧᓪᓗᒋ 
ᑐᖕᖓᕕᖏᑦ ᐃᓚᔨᒋᐊᒍᑎᕕᓃ ᓄᓇᓕᓐᓂ 
ᐅᕐᑲᐅᓯᕕᓃᑦ.

8.	 ᐊᒥᓱᒐᓛᑦ ᐊᑑᑎᔭᐅᕙᑦᑐᓂ ᓯᑦᔭᐅᑦ 
ᐋᖅᑭᒋᐊᒃᑕᐅᓂᒃᓴᖏᓐᓄᑦ ᑯᒻᒪᕆᔭᐅᓗᑎᑦ 
ᐃᓕᑕᕆᔭᐅᑎᑕᐅᓐᓂᒥᔪᐃᑦ:

ᓴᓂᓐᓂ ᐲᔭᐃᓃᑦ
○○ ᕐᑭᒪᑦᑕᐅᓂᒃᑯᐃᑦ ᐅᒥᐊᕕᓃ, ᑭᕕᔪᕕᓃᑦ 
ᐅᒥᐊᕕᓃ, ᐃᓂᒃᑕᐅᓚᐅᒃᑐᕕᓃ ᐊᒻᒪᓗ 
ᒪᓪᓗᑯᕆᔭᐅᓚᐅᒃᑐᕕᓃ ᐅᖅᓱᐊᓗᕐᑲᐅᑎᕕᓃᑦ
○○ ᕐᑲᑦᑕᐅᔭᐃᑦ ᐊᒻᒪᓗ ᐱᕈᔭᐅᓯᒪᔪᐃᑦ 
ᐅᖅᓱᕐᑲᐅᑎᕕᓃᑦ ᓴᓗᒪᐃᑦᑐᓕᐅᕐᑲᑦᑕᑐᐃᑦ, 
ᓯᒥᑦᓯᓯᒪᕐᑲᒃᑕᑐᐃᑦ ᐅᒥᐊᒃᑯᕕᓐᓂ ᐅ=ᕙᓗᓃᑦ 
ᐃᕐᑲᓗᐃᑦ ᐋᖅᑯᑎᖏᑦ, ᐅ=ᕙᓗᓃᑦ 
ᑕᑯᒥᓇᕈᓯᑦᑎᒍ ᑕᑯᒥᓇᒃᑲᐃᕐᑲᑦᑕᕈᓐᓇᐃᑐᓂ 
ᐃᓂᐅᔪᓂ

ᓴᓗᒪᐃᓪᓕᑎᒃᓯᒪᔪᐃᑦ ᐃᓂᐅᔪᐃᑦ
○○ ᐊᒥᓱᒐᓛᒍᒻᒥᔪᐃᑦ ᐃᓂᐅᓗᑎᑦ 
ᓴᓗᒻᒪᓴᒃᑕᐅᒋᐊᓖᑦ ᑭᖑᓂᑦᑎᓂ ᐊᒻᒪᓗ 
ᑲᔪᓰᓐᓇᑐᒥ ᓱᕈᓐᓇᑐᑦᑕᓯᔭᐅᔪᐃᑦ ᐅ=ᕙᓗᓐᓃᑦ 
ᐅᐊᕈᑎᒧᑦ ᓴᓗᒪᐃᓪᓕᑎᒃᑕᐅᓯᒪᔪᐃᑦ, 
ᓈᒪᓈᖏᑐᒃᑯᑦ ᐊᓂᐅᖅᑲᐃᕕᕕᓃᑦ, ᐅ=ᕙᓗᓃᑦ 
ᕐᑯᕐᕕᓂ ᐊᓂᐅᖅᑲᐃᕕᕐᑲᑦᓯᐊᖏᓐᓂᒧᑦ
○○ ᓴᓗᒪᐃᓪᓕᑎᒃᓯᒪᔪᐃᑦ 
ᐃᓕᑕᕆᔭᐅᑎᑕᐅᓐᓂᒥᔪᐃᑦ ᐊᑕᐅᓯᒥᐅᒐᓗᐊᒃ 
ᐃᓂᐅᔪᒥ
○○ ᐅᖅᓱᐊᓗᒃ ᑯᕕᔪᕕᓂᐅᑎᓪᓗᒍ
○○ ᑯᒻᒪᓇᒍᑎᕐᑲᓪᓗᓂ ᑯᕕᔪᕕᓂᐅᔪᕐᑲᒃᐸ 
/ ᓴᓗᒪᐃᓪᓕᑲᐃᑦᑕᐃᓕᓂᒻᒧᑦ ᐊᒻᒪᓗ 
ᐅᐃᒪᓇᒃᑐᕐᑲᓕᒃᐸᑦ ᐸᕐᓇᐃᒍᑕᐅᒋᐊᕐᑲᓐᓂᓄᑦ
○○ ᐃᒪᑦᓯᐊᕐᑲᓐᓂᒧᑦ ᐱᑦᔪᑕᐅᔪᕕᓃᑦ, ᐅᑦᑑᑎᕆᓗᒍ 
ᐃᒪᑦᓯᐊᕐᑲᒍᓐᓇᐃᓕᓯᒪᓂᒃ ᐃᓂᐅᔪᓂ 
ᐃᒪᑦᓯᐊᕐᑲᒃᐸᓚᐅᒃᑐᒥ ᐊᖏᔫᑎᓪᓗᒍ, ᑕᓰᑦ 
ᐱᑕᕐᑲᒍᓐᓇᓂᖓ ᓄᖑᒃᐸᓕᐊᔪ
○○ ᐊᑦᑐᐊᓂᕐᑲᒻᒥᑎᓪᓗᒍ ᐊᑐᕐᑲᒃᑕᓂ ᓯᒃᑭᑕᒃᑐᓂ 
ᓴᓇᕐᑲᒃᑕᑐᓄᑦ

ᐃᑯᒪᓕᐅᕈᑎᕐᑲᒃᑲᐃᓃᑦ
○○ ᐊᒥᓱᒋᕗᑦ ᐋᖅᑭᒋᐊᒃᑕᐅᒍᑎᕐᑲᒋᐊᕐᑲᒃᑐᐃᑦ 
ᑐᐊᕕᐅᑦᔭᐅᓗᑎᑦ ᑖᒃᑯᓇᓂ ᐊᕕᑦᑐᓯᒪᔪᓂ 
ᐊᑦᑐᐊᔪᐃᑦ ᐃᓱᒫᓗᑕᐅᕐᑲᒃᑕᑐᓄᑦ 
ᐃᑯᒪᐅᑎᓕᐅᕈᑏᑦ ᐃᓂᒃᑕᐅᓂᖏᓐᓄᑦ
○○ ᐃᑎᓪᓕᑎᕆᓐᓃᑦ, ᐊᖏᓖᒋᐊᓐᓃᑦ ᐊᒻᒪᓗ 
ᐋᖅᑮᒋᐊᓐᓃᑦ ᓴᖑᑎᓪᓗᒋ ᑰᒍᔪᐃᑦ 
ᐃᖏᕐᕋᕕᐅᓲᑦ ᐃᕐᑲᓗᓐᓄᑦ
○○ ᐊᓯᑦᔨᑐᕋᐃᓃᑦ ᐃᒪᐅᑦ ᐊᐅᓚᑕᐅᓂᖏᓐᓄᑦ 
ᐋᖅᑮᒋᐊᓪᓗᑎᑦ ᑯᓐᓂᖏᓐᓂ

○○ ᐊᑦᑐᑕᐅᓂᕐᑲᒃᑎᓗᒋ ᑰᓕᐅᒥᑎᓪᓗᒋ ᐃᖅᑲᓂ 
ᒪᕐᕋᑕᓖᑦ, ᑕᕆᐅᒍᓃᑦ ᐊᒻᒪᓗ ᕐᑯᐊᑦᑕᓂᖏᑦ
○○ ᓯᒥᑦᔮᓯᓃᑦ ᓯᒥᑦᓯᒪᒃᑲᐃᔪᓂᒃ
○○ ᐃᒥᕋᒃᓴᐅᔪᒃᑕᕐᑲᒃᐸᓚᐅᒃᑐᐃᑦ 
ᐃᒪᑦᓯᐊᕐᑲᒍᓐᓇᐃᓕᑎᑦᓱᒋ ᐊᖏᔪᕙᓚᐅᒃᑎᓗᒍ 
ᐃᒪᑦᓯᐊᒍᔪᒃ

ᐅᒥᐊᕐᕈᐊᓄᑦ ᐊᑦᑐᑕᐅᓯᒪᔪᐃᑦ
○○ ᓴᓗᒪᐃᓪᓕᑎᕆᓃᑦ, ᓱᕐᕙᐃᑦ ᐊᒻᒪᓗ 
ᐸ=ᕕᓴᓐᓃᑦ ᐅᒪᔪᓐᓂ ᐃᒪᒻᒥᐅᑕᓂᒃ 
ᒪᕐᑲᐃᑦᑕᐅᒐᓱᐊᓱᒍᑎᓪᓗᒋ 
ᓂᕐᑭᕆᔭᐅᑎᓪᓗᒋᓪᓗ
○○ ᕐᑮᓇᒋᐊᕐᑲᕐᑯᔭᐅᒍᑏᑦ ᐱᐅᓂᒃᓴᑯᑦ 
ᐊᐅᓚᑦᓯᓂᐊᓪᓗᓂ ᐱᕐᑯᑎᕆᔭᐅᔪᓂ
○○ ᐊᓯᑦᔨᔭᐅᓯᒪᓕᓐᓂᖏᑦ ᐱᑦᔪᑎᕆᓗᒍ 
ᓴᐅᕐᕋᓴᓐᓂᒧᑦ ᑲᑕᐅᔪᓂ

ᓄᖑᑕᐅᕙᓪᓕᐊᔪᐃᑦ
○○ ᓄᖅᑲᑎᑦᓯᒐᓱᐊᓐᓂᒃ ᓄᓇᐅᑦ 
ᓄᖑᑕᐅᕙᓪᓕᐊᒍᑎᖏᓐᓂ
○○ ᐅᔭᕋᓪᓚᐃᔭᐃᓃᑦ ᓄᓇᐅᓪᓗ 
ᓯᑐᑐᐃᓐᓇᒋᐊᕐᑲᓐᓂᖓᓄ 
ᓯᒥᑦᓯᑐᐃᓐᓇᒋᐊᕐᑲᒻᒪᑦ ᐃᕐᑲᓗᐃᑦ 
ᐋᖅᑯᑎᕆᕐᑲᑦᑕᑕᖏᓐᓂ, ᐊᑦᑐᐊᓂᕐᑲᒍᓐᓇᒥᒻᒪᑦ 
ᑰᒍᔫᑦ ᑰᓐᓂᖓᓂ
○○ ᐃᑎᓕᑎᒋᐊᓪᓗᒋ ᐃᖅᑲᓂ 
ᐃᒃᑲᕆᒃᕕᐅᖑᓱᒃᑐᐃᑦ ᐅᒥᐊᓐᓄᑦ ᐊᒻᒪᓗ 
ᐅᓯᔨᓄᑦ

ᐃᕐᑲᓗᐃᑦ ᐅᒪᔪᐃᓪᓗ ᐃᓂᕆᕐᑲᑦᑕᑕᖏᑦ
○○ ᐊᒥᓱᒋᕗᑦ ᐋᖅᑭᒋᐊᒃᑕᐅᕐᑯᔭᐅᓯᒪᔪᐃᑦ 
ᑐᐊᕕᐅᑦᔭᐅᓗᑎᑦ ᐃᓕᑕᕆᔭᐅᑎᑕᐅᒋᕗᑦ 
ᐊᕕᑦᑐᓯᒪᔪᐃᖅ ᐊᑦᑐᐊᓂᕐᑲᒃᑐᐃᑦ ᑰᓐᓂᒃ, 
ᐱᓗᐊᒃᑐᒥᒃ ᐱᑦᔪᑎᕐᑲᓪᓗᑎᑦ ᐃᑯᒪᐅᑎᓕᐅᕈᑏᑦ 
ᐃᓂᒃᑕᐅᕙᓪᓕᐊᓂᖏᓐᓄᑦ
○○ ᐋᖅᑭᒋᐊᓪᓗᒋ ᐃᕐᑲᓗᐃᑦ ᐃᓂᕆᕐᑲᑦᑕᑕᖏᑦ 
ᐋᖅᑭᒋᐊᓪᓗᒍ ᑯᒐᔮᒍᔪᐃᑦ ᑯᓐᓂᖏᑦ 
ᐅ=ᕙᓗᓃᑦ ᓯᒥᑦᔮᓗᒋ ᐃᕐᑲᓗᐃᑦ 
ᐊᖅᑯᑎᕆᕐᑲᑦᑕᑕᖏᑦ
○○ ᐊᓯᑦᔨᓯᒪᓕᒃᑐᐃᑦ ᐃᕕᒐᐅᔮᕐᑲᒃᕖᑦ
○○ ᓄᖑᒃᐸᓕᐊᓗᒋ ᐅᒪᔪᐃᑦ 
ᐃᓂᕆᔭᐅᕙᑦᑐᕕᓂᓐᓂ ᐃᓂᕐᑲᓕᒃᑐᐃᑦ
○○ ᒥᑭᓕᐅᒥᕙᓪᓕᐊᓕᒃᑐᐃᑦ ᐊᒥᓱᕙᓚᐅᒃᑎᓗᒋ 
ᓄᓂᕙᒃᕖᑦ ᓄᓇᓖᑦ ᓴᓂᐊᓐᓃᑐᐃᑦ
○○ ᐅᒪᔪᐃᑦ ᐃᓂᖏᑦ ᓄᖑᒃᐸᓕᐊᔪᐃᑦ 
ᐃᑭᓪᓕᐅᒥᓯᒪᓂᖏᓐᓄᑦ ᑲᖑᐃᑦ 
ᐃᓂᐅᕙᓚᐅᒃᑐᒥ ᓯᑦᔭᒥ.
○○ ᐊᑦᑐᑕᐅᓂᕐᑲᒻᒥᑎᓪᓗᒋ ᐃᖅᑲᒥᐅᑕᐃᑦ 
ᐱᓗᐊᓪᓗᒋ ᐅᕕᓗᐃᑦ

ᐊᓯᑦᔨᕙᓪᓕᐊᓂᖏᑦ ᓯᑰᑦ ᐊᐳᓯᓐᓂᐅᓗ
○○ ᐊᓯᑦᔨᓂᖓ ᕐᑯᐊᒃᑕᕈᓯᐅᑦ ᐱᑦᔪᑎᕆᓗᒍ 
ᑰᒍᔪᐃᑦ ᐱᑦᔪᑕᐅᑎᓪᓗᒋ ᐃᑯᒪᐅᑎᓕᐅᕈᑏᑦ 
ᐃᓂᒃᑕᐅᕙᓪᓕᐊᓂᖏᓐᓄᑦ ᐊᒻᒪᓗ/ᐅ=ᕙᓗᓃᑦ 
ᓯᓚᐅᑦ ᐊᓯᑦᔨᕙᓪᓕᐊᓂᖓᓄᑦ
○○ ᐊᐅᔪᐃᑦᑐᐊᓘᑦ ᐊᐅᑉᐸᓕᐊᓂᖓᓄᑦ
○○ ᐊᓯᑦᔨᕙᓪᓕᐊᓂᖓᓄᑦ ᐊᐳᑎᐅᑦ 
ᕐᑳᓗᐊᖓᑕ ᐊᒻᒪᓗ ᐊᐅᔪᐃᑦᑐᐃᑦ ᓄᓇᒥ 
ᐊᐅᑉᐸᓕᐊᓂᖏᓐᓄᑦ’ ᐱᑦᔪᑎᕐᑲᒻᒥᑎᓪᓗᒍ 
ᐃᑦᔭᖏᐊᓐᓂᒃ ᐅᑭᐅᒥ

ᓯᑦᔭᐅᑦ ᐋᖅᑭᒋᐊᒃᑕᐅᓂᖓᓄᑦ ᐃᓕᓴᓐᓂᒃ 
ᑲᑎᒪᓪᓚᒥᓪᓗ ᓄᓇᖕᖑᐊᓕᕆᓪᓗᓂᓗ  

ᐅᒥᐊᑦᑐᕕᐅᔪᓄᑦ
ᐊᑦᑕᓇᕐᑭᒍᑕᐅᒍᓐᓇᑐ

ᓱᕐᕋᓇᒃᑐᑕᓖᑦ

ᐅᒥᐊᕐᕈᐊᕐᑲᓐᓂᒧᑦ 
ᐊᑦᑐᑕᐅᒍᑕᐅᕐᑲᒃᑕᑐᐃᑦ

ᐃᕕᕋᐅᔮᑦ
ᐱᑦᔪᑕᐅᓂᖏᓐᓄᑦ

ᐃᕐᑲᓗᐃᑦ
ᐱᑦᔪᑕᐅᓂᖏᑦ

ᑎᒻᒥᐊᑦ ᐃᒪᒻᒥᐅᑕᐃᑦ
ᐱᑦᔪᑕᐅᒍᑎᖏᑦ

ᓯᑰᑦ
ᐱᑦᔪᑕᐅᓂᖏᑦ

ᓄᓇᒃ ᓄᖑᑕᐅᕙᓪᓕᐊᓂᖓ/
ᓄᓇᑐᐃᓐᓇᐅᑦ ᐊᑦᓴᕐᑲᑦᑕᓂᖓ
ᓯᑐᓪᓗᓂ

ᓴᓗᒪᐃᓪᓕᑎᑕᐅᓯᒪᓗᐊᖕᖏᑐ

ᓴᓃᑦ ᐊᒻᒪᓗ
ᒪᓪᓗᑯᐃᑦ/ᐊᓂᐅᖅᑲᐃᕖᓪᓗ

ᐃᒪᐅᑦ ᑰᓐᓂᖓ/ᐅᓕᓐᓂᐅᑦ
ᑲᒪᕆᔭᐅᓂᖓ ᐱᑦᔪᑕᐅᔪᒃ

ᐅᒥᐊᕕᓃᑦ ᑭᕕᓂᑯᐃᑦ/ᐅᒥᐊᕕᓃᒥᑦ
ᕐᑭᒪᑦᑕᐅᓂᑯᐃᑦ

ᓯᒃᑭᑕᒃᑐᓄᑦ
ᕐᑲᓄᐃᑕᐅᒍᑕᐅᕐᑲᒃᑕᑐᐃᑦ

ᐃᓪᓗᕈᐊᑦ ᐅ=ᕙᓗᓃᑦ
ᐃᓂᒃᑕᐅᓯᒪᔪᐃᑦ

ᓈᓚᒃᕕᕕᓃᑦ

ᓄᓇᓖᑦ ᑐᐊᕕᐅᑦ`ᔨᔭᖏᓐᓄᑦ ᐋᖅᑮᒋᐊᓐᓂᓄᑦ

gg ᐊᑯᓕᕕᒃ

•	ᑯᒻᒪᕆᔭᕐᑲᒃᑐ ᓴᓗᒻᒪᓴᐃᒋᐊᕐᑲᓐᓂᒧᑦ ᐅᖅᓱᐊᓗᒃ 
ᑯᕕᔪᕕᓂᐅᑎᓪᓗᒍ ᓴᓗᒻᒪᓴᒃᑕᐅᓯᐊᒋᐊᕐᑲᓐᓂᖓᓄᑦ, 
ᒥᑭᔫᒐᓗᐊᒃᐸᑕ. ᑕᑯᔪᕕᓂᐅᔪᒃ ᕐᑭᓚᓗᕌᒍᒻᒥᒃ 
ᐋᓈᓇᐃᑦᑐᒥᒃ ᑯ0ᔪᐊᕌᐱᐅᑦ ᓴᓂᐊᓐᓂ. 
ᑯᕕᔪᕐᑲᒃᓯᒪᔪ ᐅᒃᓱᐊᓗᒻᒥᒃ ᓯᑦᔭᒥ. ᓄᓇᓕᒃ 
ᓴᓗᒻᒪᓴᐃᒐᓱᐊᒃᓯᒪᔪ.

•	ᒪᕐᑲᐃᑦᑕᐅᕐᑲᑦᑕᓕᑐᐊᒐᒥᒃ ᐅᒪᔪᐃᑦ, ᐊᒥᓱᓂᒃᓴᐅᓲᑦ. 
ᐅᕕᓗᒃᓯᐅᓕᑐᐊᒐᒃᑕ ᐅᕕᓗᐃᑦ ᓴᓪᓗᐊᐱᐅᓲᑦ; 
ᑕᒐᑕᒐ ᐅᕕᓗᒃᓯᐅᑲᑦᑕᓕᑐᐊᕋᑦᑎᒋᑦ ᕐᑯᐃᑦᑎᓱᑎᑦ 
ᓂᕆᒍᒥᓇᒃᓱᑎᓪᓗ.

•	ᑕᓯᐅᔪᒃ ᑐᕐᑯᖓᓂᕋᒃᑕᐅᓕᒃᑐ 
ᐊᒥᓱᕙᓚᐅᒐᓗᐊᒻᒥᔪᐃᑦ ᐃᕐᑲᓗᒃᐱᖏᑦ.  
ᐅᒪᔪᐃᕈᒃᑐ ᑭᓪᓕᓕᒫᖓ ᐊᐅᓪᓚᓱᑎᑦ

•	ᐃᓚᖏᑦ ᑕᕆᐅᒻᒥᐅᑕᐃᑦ ᕐᑯᒻᒥᓯᒪᓕᒃᑐᐃᑦ
•	ᓯᕐᑯᒥᑕᐅᓯᒪᓕᒃᑐᐃᑦ ᓯᑦᔭᒥᐅᑕᐃᑦ ᐃᓂᖏᑦ 
ᐱᑦᔪᑕᐅᑎᓪᓗᒍ ᐃᑯᒪᐅᑎᓕᐅᓐᓃᑦ: ᑰᑦ 
ᐊᖏᓕᐅᒥᑎᑕᐅᓯᒪᓂᖏᓐᓄᑦ ᓄᖅᑲᑎᑦᓯᔫᔮᒃᑎᓗᒍ 
ᑯᓐᓂᖏᓐᓂ. ᐃᓚᖏᑦ ᐃᓂᐅᔪᐃᑦ ᐃᕐᑲᓗᒃᐲᑦ 
ᒪᔪᐊᕋᖏ ᐃᒃᑲᑑᓗᐊᖏᓐᓈᑐᐃᑦ. ᓄᓇᑐᐃᓐᓇᒥ 
ᑰᓐᓄᑦ ᐃᕐᑲᒃᓯᐅᓱᒍᔪᒍᑦ . ᓄᓗᐊᓐᓂᐊᓱᒍᒻᒥᔪᒍ 
ᓄᓇᕕᐅᓂᒃᓴᒥ ᐃᕐᑲᓗᒃᐲᑦ ᒪᔪᐊᕐᑯᓪᓗᒋ − 
ᐃᑉᐱᓂᐊᓐᓂᕐᑲᑦᓯᐊᓲᑦ ᕐᑲᐅᔨᒪᑦᓯᐊᓗᑎᓪᓗ 
ᐃᓛᓐᓂᑯᑦ ᐅᑎᕈᒪᓱᒍᖕᖏᑐᐃᑦ ᕐᑲᐅᔨᔪᕕᓂᐅᒐᒥᒃ 
ᐊᑑᑎᓲᖓ ᐊᑦᑐᑕᕕᓂᐅᑐᐊᒻᒪᑦ. ᐃᕐᑲᓗᐃᑦ 
ᑎᑭᓱᒍᕗᑦ ᓇᑭᑐᐃᓐᓇᒃ ᓯᑦᔭᓂ. ᑰᑦ ᑯᑉᐸᓚᐅᒃᑐᐃᑦ. 

ᐃᕐᑲᓗᐃᑦ ᑎᑭᓱᒍᕗᑦ ᐅᖓᓯᑦᑐᐊᓗᒻᒥᒃ ᐱᑦᓱᑎᑦ, 
ᐅᑦᑐᑎᕆᓗᒍ ᑎᑭᕋᒃᔪᐊᒻᒥ, ᐊᒃᐸᑑᑦᔪᐊᒥ, 
ᕐᑭᑭᑦᑕᓂ. ᕐᑲᐅᔨᒪᐅᑎᒃᑲᒃᑐ ᐊᒥᖏᑦᑎᒍ. 
ᑕᓯᑦᑕᕐᑲᒻᒥᔪ ᑐᕐᑯᖓᓕᒃᑐᒥ ᐊᒥᓱᕙᓚᐅᒻᒥᔪᐃᑦ 
ᐃᕐᑲᓗᒃᐲᑦ, ᐃᒻᒪᕐᑳ ᑯᒐᔮᒃᑐᕐᑲᓕᒃᑐ ᓴᕕᒐᔭᒃᓴᔭᓂᒃ; 
ᕐᑲᓄᐃᓗᒍᑕᐅᓚᐅᒃᓯᒪᑦᔭᖏᑦᑐ. ᐃᓱᒪᒃᓴᓯᐅᒍᑎᑦᓴ 
ᐋᖅᑭᓱᓪᓗᒍ ᐃᖅᑲᖓ. ᐅᑦᑑᑎᑦᓴᕐᑲᒋᕚ ᓄᓇᓖ 
ᐊᓯᖏᓐᓂ ᐋᖅᑭᑕᐅᓯᒪᔨᐊᓕᓐᓂ? ᑕᒐᑕᒐᐅᔪᒃ 
ᐅᖓᓯᒃᑐᓕᐊᓱᒍᓕᒃᑐᐃᑦ ᑮᓇᐅᔭᒃᑐᑲᓪᓚᓱᑎᑦ 
ᐃᕐᑲᓗᒃᐱᓯᐅᒋᐊᓪᓗᑎᑦ.

•	ᑕᓯᐊᓗᒃᑕᕐᑲᒻᒥᔪ ᐊᑯᓕᕕᒻᒥᐅᑦ 
ᐃᕐᑲᓗᒃᓯᐅᕕᕆᕙᓚᐅᒃᑕᖓᓂ, ᑭᓯᐊᓂ 
ᑐᕐᑯᖓᓕᒻᒥᔪ; ᑯᕐᑲᒃᐸᓚᐅᒃᑐ ᕐᑲᖅᑲᓂ ᐱᑦᓱᓂ 
ᑰᑦᑐᒥᒃ.

•	ᐃᒪᒃ ᐃᒥᕋᒃᓴᐅᔭᒍᓐᓇᐃᑐ ᐊᑯᓕᕕᐅᑦ ᓴᓂᐊᓃᑐ 
ᐃᒫᒃ ᐱᑦᔪᑎᕐᑲᒻᒪᑦ:

○○ ᒪᓪᓗᑯᕕᐊᓗᒃᑕᕐᑲᓕᒻᒪᑦ ᐱᔪᓂᒃ 
ᐅᔭᕋᓐᓂᐊᑎᒃᑯᓂ ᑲᒻᐸᓂᐅᓗᑎᑦ
○○ ᕐᑲᑦᑕᐅᔭᐃᑦ ᐱᑕᐃᑦᑐᐃᑦ/ᐅᖅᓱᐊᓗᕐᑲᐅᑎᕕᓃ 
ᓯᑦᔭᖓᓂᑦᑐᐃᑦ
○○ ᓴᓗᒻᒪᓴᒃᑕᐅᓂᖏᑦ ᐱᔭᕆᑦᑕᐅᓯᒪᖕᖏᑐᐃᑦ − 
ᓱᖅᑯᐃᒪᓇᒃᑐᑯᑦ ᐱᔭᕆᑦᑕᐅᒋᐊᓕ

•	ᐃᓂᐅᔪᓂ ᓂᕐᑭᑐᐃᓐᓇᑖᒃᕕᓴᑦᑎᓂ 
ᕐᑲᐅᔨᒋᐊᕐᑲᓕᒃᑐᒍ, ᐃᕐᑲᓗᒃᓯᐅᕕᑦᓴᓂ. ᐃᕐᑲᓗᐃᑦ 
ᒪᔪᐊᓲᑦ ᑭᓯᐊᓂ ᐊᕗᖓᓗᒋᐊᕐᑲᓕᒃᑐᒍ. 
ᐊᑦᑐᑕᐅᓪᓗᑐᒃᓯᒪᒐᒃᑕ ᑯᓐᓂᒃ ᓯᒥᑦᑐᑕᐅᓯᒪᔪᓄᑦ. 
ᐊᑦᑐᑕᐅᓯᒪᒻᒥᔪᐃᑦ ᐅᕕᓗᐃᑦ. ᓇᐹᒃᑐᕕᓃᑦ 
ᓈᐹᒃᑐᐃᓗ ᐃᒋᑕᐅᑐᐃᓐᓇᓱᒍᒻᒪᑕ ᑯᓐᓄᑦ. 
ᒪᓪᓗᑯᐃᑦ ᐱᓱᒍᒻᒥᔪᐃᑦ ᐅᔭᕋᒃᓯᐅᑎᓂ ᓴᓂᒥᓂᒃ 
ᓴᐅᔨᑐᐃᓐᓇᓱᑎᑦ ᓱᕐᕋᐃᓂᐊᓕᒃᑎᓗᒋ ᐃᕐᑲᓗᓐᓂ.

•	ᐃᓱᒫᓗᑎᕐᑲᒻᒥᔪᒃ ᐃᑯᒪᐅᑎᓕᐅᒃᑐᐃᑦ 
ᐃᓂᑦᓯᒍᒪᓂᖏᓐᓄᑦ ᐃᖅᑲᑎᒍ  
ᐊᑦᓱᓈᕋᓗᓕᐅᓪᓗᑎᑦ

•	ᐅᒥᐊᕐᕈᐊᑦ ᐃᕐᑲᓗᒃᐱᓯᐅᓲᑦ ᐊᒃᐸᑐᑦᔪᐊᒥ 
•	ᐅᔭᕋᒃᓯᐅᑐᕐᑲᒻᒥᔪᒃ ᓄᓇᓕᐅᑦ ᓴᓂᐊᓐᓂ
•	ᐃᕐᑲᓗᒃᐲᑦ ᐊᓯᐅᕙᓪᓕᐊᔪᐃᑦ; ᐱᑦᔪᑕᐅᕚ 
ᐃᕐᑲᓗᒃᓯᐅᓗᐊᓐᓂ ?

•	ᑕᕆᐅᑦ ᑕᕆᐅᒍᓂᖓ ᑕᕆᐅᒍᖕᖏᓕᕙᓪᓕᐊᔪᒃ 
ᑕᐃᒪᖕᖓᓂ ᐃᒪᑐᐃᓐᓇ 
ᐊᖏᓕᕙᓪᓕᐊᓕᓚᐅᒃᓯᒪᒻᒪᑦ. ᑐᑭᓯᒍᒪᔭᕗᑦ 

ᑕᐃᒪᐃᒍᑎᕐᑲᒻᒪᖓᑦ ᓱᒻᒪᑦ, ᐊᖅᑯᑎᕆᓗᒍ 
ᓯᓚᒃᑐᓴᒃᕕᔪᐊᒃᑎᒍ ᕐᑲᐅᔨᓴᓐᓂᖏᑦᑎᒍ.

•	ᑲᒻᐸᓂᐅᔪᐃᑦ ᓯᒃᑯᑎᕆᓲᑦ ᐅᒪᔪᐃᑦ ᐃᓂᖏᓐᓂ, 
ᐅᑦᑐᑎᕆᓗᒍ ᑰᓐᓂ ᓯᒥᑦᓯᕐᑲᑦᑕᓱᑎᑦ.

•	ᐱᑦᔪᑕᐅᑎᓪᓗᒍ ᓯᓚᐅᑦ ᐊᓯᑦᔨᕙᓪᓕᐊᓂᖓ, 
ᓯᑯᓐᓇᓵᓱᒍᓕᒃᑐ. ᕐᑲᓄᐃᓗᕈᑎᕆᒍᓐᓇᐸᕗᑦ ᓯᓚᐅᑦ 
ᐊᓯᑦᔨᕙᓪᓕᐊᓂᖓ ?

•	ᑕᑯᓯᒪᓕᒻᒥᔪᒍᑦ ᐊᒃᓴᓂ ᓯᕗᓪᓕᐹᑦᓯᐊᒥ.

gg ᐊᕐᕕᐊᑦ

•	ᕐᑲᐅᔨᒪᐃᓐᓇᒐᓱᐊᒃᑕᐅᕐᑯᔭᕗᑦ ᐃᕐᑲᓗᒃᐲᑦ
•	ᑎᒍᔭᐅᒐᓱᐊᕐᑯᒻᒥᔭᕗᑦ ᑭᕕᓯᒪᔪᒃ ᒥᖕᖑᔭᒃ 
ᐊᓴᓗᐊᓕᒃ ᕐᑲᒧᑎᑲᓪᓚ/ᐱᐅᓕᐊᓪᓗᒍᓗ

•	ᐱᐱᒻᒥ ᕐᑭᑭᑦᑕᐅᓗᓂ ᒥᖕᖑᔭᐅᑦ ᐊᓴᓗᐊᓕᐅᑦ 
ᕐᑲᒧᑎᑲᓪᓚᐅᑦ ᑭᕕᕕᓂᖓᓂ 2017ᒥ, ᐅᕕᕋᒃᑐᐃᑦ 
ᒪᕐᑲᐃᒃᑏᑦ ᒪᕐᑲᐃᓱᒍᕙᓪᓕᐊᑐᐃᓐᓇᒪᑕ ᒧᑯᔅ ᑯᖓ 
ᑕᕆᐅᒻᒧᑦ ᑯᓱᒍᒻᒪᑦ.

•	ᑰᒍᔪᐃᑦ ᐊᕕᑉᐸᓕᐊᓐᓂᖓᓂ 20ᒥ 
30ᒧᑦ ᐱᑕᕐᑲᖏᑐᓂᒃ ᕐᑲᑦᑕᐅᔭᒃᑕᕐᑲᒻᒥᔪ 
ᓱᕐᕋᐃᓯᒪᔪᓂ ᐃᓂᐅᔪᒥᒃ ᐊᒥᓱᓱᒍᒻᒪᑕ ᐃᓄᐃᑦ 
ᐃᓯᐅᒐᓕᒃᑖᓯᐅᑦᑐᐃᑦ, ᐃᕐᑲᓗᒃᐱᓯᐅᑦᑐᐃᑦ, 
ᐋᓇᒃᑭᓯᐅᒃᑐᐃᑦ, ᑲᐱᓯᓕᓐᓂᓗ; ᓴᓗᒻᒪᓴᒃᑕᐅᒋᐊᓕ.

•	20ᐅᖓᑖᓄᑦ ᕐᑲᑦᑕᐅᔭᒃᑕᕐᑲᒻᒥᔪ  
ᐅᖅᓱᐊᓗᕐᑲᐅᑎᕕᓂᓐᓂ ᑲᓴᓖᕐᑲᐅᑎᕕᓂᓐᓂᓗ 
ᑭᓪᓕᓂᖓᓂ ᐋᔅᑕᓐ ᕐᑭᑭᑦᑕᖓᓂ 
ᑕᐃᑲᓂᑦᔭᒍᓐᓇᐃᑐᐃᑦ. ᑐᓴᐅᒪᑦᓯᐊᔭᖏᑦᑐᒍ 
ᓴ=ᕙᐅᓂᒻᒪᖓᑕ ᐃᓂᕆᔭᖓᓗ 
ᓴᓗᒻᒪᓴᒃᑕᐅᓂᒻᒪᖓᑦ. ᑕᐃᑲᓂᑉᐸᑐᕕᓂᐅᒐᓗᐊᑦ 
ᑭᓯᐊᓂ ᑕᐃᑲᓂᑦᔭᒍᓐᓇᐃᑐᐃᑦ 
ᓴᒃᕙᐅᔪᕕᓂᐅᖅᑯᑐᐃᑦ ᐃᒪᒃ ᐅᓕᑎᓪᓗᒍ. ᐃᒪᒃ 
ᑖᕙᓂ ᐃᑎᓕᓱᒑᓗᒻᒪᑦ ᐊᐳᑎᒃ ᐊᐅᑦᓴᓕᑐᐊᒻᒪᑦ. 
ᓴᕐᕙᐅᑐᐃᓐᓇᒋᐊᕐᑲᒃᑐᕕᓃ ᓯᖅᑭᓂᒻᒧᑦ 
ᑭᓪᓕᓂᕙᓯᒻᒧ, ᑕᓯᐅᔭᒃᔪᐊᑉ ᓯᑦᔭᖓᑎᒍᓪᓗᑎᑦ.

•	ᐅᕐᑲᒻᒥᔪᐃᑦ ᒪᓪᓗᑯᕕᐊᓗᖓ ᓯᑦᔭᒥᓗᐊᓐᓂᕋᒃᓱᒍ. 
ᐸᓯᑦᓯᔪᐃᑦ ᕐᑳᒪᓚᒃᑯᑦ ᑲᑎᒪᔨᖏᓐᓂ ᑕᒪᑦᓱᒧᖓ.

•	ᐅᒪᔪᓐᓂᐊᑎᒃᑯᑦ ᑲᑐᑦᔨᕐᑲᑎᕆᖏᑦ 
ᐃᓱᒫᓗᑎᕐᑲᓐᓂᒪᑕ ᕐᑯᓛᒥᕈᓕᓐᓂ ᐊᒻᒪᓗ 
ᐅᒥᐊᕕᓂᒻᒥᒃ ᑭᕕᔪᕕᓂᒻᒥᒃ ᐃᓂᕆᔭᖓ 
ᕐᑲᐅᔨᒪᔭᐅᒐᓂ.

gg ᐋᑦᑕᒍᐊᐱᔅᑳᑦ (ᑲᑕᒍᐊᐱᔅᑳᑦ)

•	ᓱᕈᓐᓇᑐᒃᑕᓕ ᓈᓚᒃᕕᕕᓂᓐᓂᒃ ᐃᓂᕆᔭᐅᔪᓂ 
ᓄᓇᓕᐅᑦ ᑕᕐᕌᓂᑦᑐᓂ ᑐᓴᕆᐅᑦ ᑰᑦ ᓴᓂᐊᓐᓂ (?) 
− ᐃᓂᐅᔪᒃ ᓴᓗᒻᒪᓴᒃᑕᕕᓂᐅᒐᓗᐊᒃ ᑲᕙᒪᒃᑯᓄᑦ 
ᓯᓚᑐᐃᓐᓇᓕᕆᔨᓄᑦ ᑲᓐᑐᕌᒃᑎᒧᓗ, ᑭᓯᐊᓂ 
ᓄᓇᓕᒃ ᑯᒻᒪᓱᒃᑐ ᕐᑲᐅᔨᒍᑎᕆᓂᐊᒃᑕᒥᓂ 

ᕐᑲᐅᔨᒪᐃᓐᓇᒐᓱᐊᒍᑎᐅᔪᐃᑦ 
ᕐᑲᓄᐃᓕᖓᓂᕕᓂᐅᒍᑎᖏᓐᓂ ᐊᒻᒪᓗ 
ᐃᒪᖕᒧᑦ, ᐱᕈᒃᑐᓄᑦ ᐊᒻᒪᓗ ᐅᒪᔪᓐᓄᑦ ᓱᓕ 
ᐃᓚᕐᑲᕐᑲᑦᑕᒪᖓ ᓱᕈᓐᓇᑐᕐᑲᒃᓱᑎᑦ (ᐅᑦᑑᑎᕆᓗᒍ 
ᑎᒥᒨᓲᒃ ᐊᐅᑦᑎᒍᕈᓐᓇᑐ, ᐃᑯᒪᓕᐅᕈᑎᕕᓃᓪᓗ 
ᓂᐅᒃᑕᐅᕐᑲᒃᑕᓗᑎᑦ ᐊᓂᕐᓂᑎᒍᑦ).

•	ᓂᓪᓖᑦ ᑲᖑᐃᓪᓗ ᐊᒥᓲᓕᕙᓪᓕᐊᑐᐃᓐᓇᑐᐃᑦ; 
ᑕᐃᑲᓂᕐᑲᑦᑕᓂᖕᖏᑐᐃᑦ 100 ᐅᑭᐅᑦ ᓈᓕᒃᑎᓗᒋ. 
ᑎᑭᑦᓱᑎᑦ ᕐᑳᖏᑐᐃᓐᓇᐸᑦᑐᕕᓂᐅᒐᓗᐊᑦ, ᑭᓯᐊᓂ 
ᑎᑭᑦᓱᑎᑦ ᕐᑭᑭᑦᑕᒥᓚᖓᓕᒃᓱᑎᑦ − ᓱᒻᒪᐃᓈ? 
ᐱᑦᔪᑕᐅᕚ ᐱᕈᒃᑐᐃᑦ ᐊᖏᓕᐅᒥᓯᒪᓂᖏᓐᓄᑦ 
ᓯᕐᑭᓂᖓᓃᓂᒃᓴᐅᕐᑲᑦᑕᓕᖅᑲ? ᑲᖑᐃᑦ ᑎᐸᖏᑦ 
ᐊᑦᔨᐅᔭᒍᓐᓇᐃᒥᔪᐃᑦ − ᑕᒪᓐᓇᓕ ᐱᑦᔪᑎᕐᑲᒃᐹ 
ᐃᒪᐅᑦ ᐊᓯᑦᔨᓂᖓᓄᑦ ?

•	ᓇᐅᔭᐃᑦ ᑎᑭᓱᒍᒻᒥᔪᐃᑦ ᐅᑎᐅᕐᕆᓱᒍᕚ 
ᕐᑲᓂᒪᓇᒃᑐᓂ ᐊᐅᑦᑎᒍ

•	ᐃᕐᑲᓗᐃᑦ ᐅᕐᑯᒻᒥᐊᒐᐅᑦ ᐃᒪᑦᓴᔭᖓᓂ 
ᐱᑕᕐᑲᓕᒻᒥᔪᐃᑦ; ᑲᑎᖕᖓᔩ ᐃᑲᔪᒃᑎᒋᓪᓗᑎᑦ 
ᐊᑭᓕᕇ ᑕᓯᐅᔭᒃᔪᐊᒥ ᐱᓇᓱᐊᕐᑲᑎᕆᒍᓐᓇᐹᑦ?

•	ᐃᓱᒫᓗᑎᕐᑲᒻᒥᔪ ᐅᓗᕐᕋᐅᓂᒻᒧᑦ ᕐᑭᔪᑦᓯᐅᑏᑦ 
ᐊᑦᑐᑕᐅᓂᕐᑲᓐᓂᖏᓐᓄᑦ ᐃᒪᐅᑦ ᐱᐅᓂᖓᑎᒍᑦ. 

•	ᒪᓪᓗᑯᕕᐊᓗᕗᑦ ᒪᓕᒐᒃᑎᒍᑦᑎᑕᐅᑦᔭᖏᒻᒪᑦ; 
ᓈᒪᓈᒃᓯᒪᑦᔭᖏᑦᑐ ᒪᓪᓗᑯᕕᐊᓗᓪᓗᓂ. 

•	ᐅᖓᓯᓐᓂᓕ 200 ᒪᐃᓕᓐᓂ ᑰᑦ ᕐᑯᓚᓂ 
ᕐᑭᑎᑦᓯᒥᐅᑕᒃᓴᔭᒃᑕᓕ ᕐᑲᑯᓪᓕᓂ; ᐃᑯᐊᓚᔪᔮᒃᑐ 
ᑲᐃᕕᓪᓗᓂ; ᐃᓱᒫᓗᑎᕐᑲᒃᑐᒍ ᐊᕙᑎᓕᕆᓂᐅᑦ 
ᐃᓂᓪᓚᑕᐅᒍᑎᕆᓯᒪᔭᖓᓂ ᐱᑦᔪᑎᕐᑲᒃᑐᒥᒃ 
ᑰᒐᔮᓐᓂᓄᑦ, ᐃᓚᕐᑲᒃᑎᓗᒍ ᐅᕐᑯᒻᒥᐊᕋᐃᑦ 
ᐃᒪᑦᓴᔭᖓᑕ ᑐᕐᑯᓐᓇᕈᑎᕐᑲᓐᓂᖏᓐᓄᑦ.

gg ᕐᑲᒪᓂᑦᑐᐊᖅ

•	ᐱᖓᓱᕗᑦ ᐊᖏᔪᓪᓗᑎᑦ ᐱᒃᕈᓯᑐᕐᑲᓕᕆᕕᕕᓃᑦ 
ᑰᑦᑐᐃᑦ ᕐᑲᒪᓂᑦᑐᐊᒧᑦ, ᑭᓯᐊᓂ 
ᐃᒃᑲᓕᕙᓪᓕᐊᑐᐃᓐᓇᑐᐃᑦ

•	ᓂᓛᓗᒃ ᑕᕐᕌᓂ ᑕᓯᐊᓗᒃᑕ ᐊᐅᑉᐸᓕᐊᑐᐃᓐᓇᑐ. 
ᐱᓇᓱᐊᒍᑎᕆᕐᑲᑦᑕᑕᕗᑦ ᐃᒪᕐᑲᓐᓂᖓ 
ᕐᑲᐅᔨᒪᐃᓐᓇᒐᓱᐊᒍᑎᕆᑦᓱᒍ (ᐊᐅᒍᔅᑎ 2018ᒥᓂ).

•	ᑕᓰᑦ ᐃᓚᖏᑦ ᓴᓗᐊᒃᐸᓕᐊᑐᐃᓐᓇᑐᐃᑦ
•	ᑕᑯᑦᓴᐅᕐᑲᑦᑕᓕᒻᒥᔪᐃᑦ ᐅᒪᔪᐃᑦ 
ᐊᒥᓱᖕᖏᕙᓪᓕᐊᔪᐃᑦ

•	ᐃᓱᒫᓗᓐᓇᑐᒃᑕᕐᑲᒃᐸᓕᐊᔪᒃ ᐱᑦᔪᑎᕆᓗᒍ 
ᓱᕐᕋᓇᒃᑐᑕᕐᑲᑐᐃᓐᓇᒋᐊᕐᑲᓐᓂᖓᓄᑦ 
ᐅᔭᕋᓐᓂᐊᕕᐅᔪᒥ. ᐊᑑᑎᔪᒍᑦ 
ᕐᑲᐅᔨᒪᐃᓐᓇᒐᓱᐊᒍᑎᕐᑲᓪᓗᑕ ᐅᔭᕋᓐᓂᐊᕕᐅᑦ 
ᐊᖅᑯᑎᖓᓂ

•	ᑕᑯᕐᑲᒃᑕᐸᓪᓕᐊᔪᒍ ᓄᑖᓂᒃ ᓴᖅᑭᕙᓪᓕᐊᔪᓂᒃ 
ᑕᖅᑭᑕᒫᑦ

gg ᐃ[ᓗᓕᕌᕐᔪᒃ
•	ᓇᑦᓯᓂᒃ ᑕᑯᓪᓗᐊᓚᐅᒃᓯᒪᑦᔭᒍᓐᓇᐃᑐᒍ, 
ᐱᑦᔪᑎᕆᓗᒍ ᐅᒥᐊᕐᕈᐊᑦ ᐱᕐᑯᑎᕆᔭᐅᔪᓂᒃ 
ᐊᖅᑯᓵᒃᐸᒪᑕ ᐅᔭᕋᓐᓂᐊᑏᑦ ᐱᖏᓐᓂᑦ 
ᐅᓯᑦᓱᑎᑦ. ᐅᕘᓈᓚᔨ ᐅᒥᐊᕐᕈᐊᓂ ᑐᕌᒃᑲᐃᔨ 
ᐅᒥᐊᕐᕈᐊᒥᕐᑲᑦᑕᒋᐊᓕ; ᒪᓕᕐᑲᓗᐊᓕᒻᒪᑦ 
ᑕᐃᒪᐃᓚᐅᒃᓯᒪᑦᔭᖏᑦᑐ ᐅᒥᐊᕐᕈᐊ 
ᐅᕘᓈᓚᔨᕐᑲᓱᒍᖕᖏᑐ

•	ᐅᖅᓱᐊᓗᒃᑕᑏᑦ ᐅᒥᐊᕐᕈᐊᑦ ᓄᖅᑲᓱᒍᒻᒥᔪᐃᑦ 
ᐃᓂᐅᔪᒧᑦ

•	ᓱᕐᕋᓇᒃᑐᑕᕐᑲᓱᒍᒻᒥᔪ ᓯᕐᑭᓂᕙᓯᒻᒥ 
ᑭᓪᓕᓂᕙᓯᒦᑦᑐᒥ ᕐᑭᑭᑦᑕᒧᑦ ᐃᓕᔅᒧᑦ

•	ᐃᓱᒫᓗᑎᕐᑲᒻᒥᔪᐃᑦ ᐅᒥᐊᕐᕈᐊᑦ 
ᑯᕕᒃᑲᐃᓱᒍᓂᖏᓐᓄᑦ ᓯᓇᓐᓈᓗᒻᒥᒃ 
ᑯᕕᑎᑦᓯᓱᒍᓐᒪᑕ

•	ᐅᒃᓱᐊᓗᓐᓂᐊᑏᑦ ᑭᓴᑲᑦᑕᓱᒍᒻᒥᔪᐃᑦ 
ᓯᑕᒪᐅᔪᒃᑐᕕᓪᓗᑎᑦ ᑕᓪᓕᒪᐅᔪᒃᑐᕕᓪᓗᑎᓪᓗᓃᑦ

gg ᓯᓵᓯᐱ

•	ᓴᓗᒪᐃᑦᑐᐃᑦ ᐊᐅᓪᓛᓯᒪᕕᕕᓂᓐᓄᑦ 
ᐊᑐᒃᑕᐅᕙᑦᑐᕕᓃᑦ ᕈᑲᓐ ᑰᖓᓂ ᓱᓕ 
ᑕᐃᑲᓂᑦᑐᐃᑦ. ᓱᒃᑲᐃᑐᒻᒪᕆᐊᓗᔮᒃᑐᐃᑦ 
ᓴᓗᒻᒪᓴᐃᓂᖓ ᐱᔭᕆᒋᐊᕐᑲᒃᑎᓗᒍ. 
ᐃᑯᒪᓕᐅᕈᑎᕕᓂᑦᑕᓕ ᑰᒻᒥᒋᐊᕕᑦᓯᐊᑐ. 
ᓄᓗᐊᓐᓂᐊᓱᒍᔪᒍᑦ ᐃᑯᒪᓕᐅᕈᑎᕕᓂᒃ 
ᐅᖓᓯᑕᕆᑦᔭᓇᒍ. ᑕᕋᐃᓐᓇᒃ ᐋᖅᑭᑕᐅᕐᑯᔭᒐ. 
ᐊᒥᓱᐊᓗᕕᓂᐅᒻᒥᔪᐃᑦ ᐅᖅᓱᐊᓗᐃᑦ 
ᐅᐊᕈᑎᕕᓃᓪᓗ ᑕᐃᑦᓱᒪᓂ, ᐱᑦᔪᑎᕆᓗᒍ 
ᐊᑐᒃᑕᐅᕙᑦᑐᕕᓂᐅᒻᒪᑕ ᐊᐅᓪᓛᓯᒪᕕᓐᓄᑦ 
ᐃᑯᒪᓕᐅᕈᑎᕕᓃᑦ 1970 ᐊᑐᒃᑎᓗᒋ. 
ᐃᒋᑕᐅᕐᑯᓕᒃᑕᕗᑦ ᐱᑦᓯᐊᓗᒍ ᐋᖅᑭᒋᐊᓪᓗᒍᓗ 
ᐃᓂᖓ. ᑰᕆᔭᕘᑦ ᑯᑦᑐᒪᕆᐊᓗ, ᐱᑦᔪᑎᕆᓗᒍ ᑰᑦ 
ᓴᖑᑎᑕᐅᓂᕕᓂᖓᓄᑦ ᓯᑯᓱᕈᒍᓐᓇᐃᑐᒃ ᐅᑭᐅᒥ. 
ᐊᖏᓕᕙᓪᓕᐊᑐᐃᓐᓇᑐᒃ ᒪᕐᕌᓗ ᐱᑦᔪᑎᕆᓗᒍ 
ᑯᑦᑐᒪᕆᐊᓗᓂᖓᓄᑦ. ᐊᐱᒃᓱᕐᑲᒃᑕᓯᒪᔪᒍᑦ 

ᑮᓇᐅᔭᕐᑯᑎᑦᓴᐅᔪᓂᒃ ᓴᓗᒻᒪᓴᐃᒍᑎᑦᓴᓂ 
ᕈᑲᓐ ᑰᖓᓂ, ᐃᓚᐅᒻᒥᑎᓪᓗᒍ ᐅᖅᓱᐊᓗᒻᒥᒃ 
ᑯᕕᕕᓂᐅᔪᒃ ᐃᕐᑲᓗᒃᓯᐅᕕᒻᒥ. ᑕᒪᓐᓇ 
ᐱᔭᕆᑦᓴᐅᑎᕆᒐᔭᖕᖑᐊᑐ ᓇᓗᓇᕐᑭᒍᓐᓇᐃᓗᓂᓗ, 
ᑭᓯᐊᓂ ᑮᓇᐅᔭᕐᑯᑎᑦᓴᐅᔪᓂᒃ 
ᑎᑭᑕᐅᓚᐅᒃᓯᒪᑦᔭᖏᑦᑐᒍ

•	ᔪᐊᐸᔭᐅᑦ ᑰᖓᓂ ᑰᖓ ᓴᖑᑎᑕᐅᓂᑯᒻᒥᔪ 
ᑰᒍᔪᒃ ᑰᓕᐅᒥᓯᒪᒻᒥᔪ ᑕᐃᒪᐃᑉᐸᓚᐅᒐᒥ 
ᐄᒐᒃᕕᑕᕐᑲᒃᑎᓗᒍ. ᐊᑦᑐᐊᓂᕐᑲᒃᑐ 
ᐃᒪᑦᓯᐊᕈᔪᒥ ᓄᓇᓖᑦ ᑕᕐᕌᓂ ᓯᑯᓱᕈᒍᓐᓇᐃᑐ, 
ᐊᒻᒪᓗ ᑕᕆᐅᑦᓱᓂᑦᔭᕈᓐᓇᐃᑐ ᑕᓯᐅᔭᖓ 
(ᑕᕆᐅᒍᓂᖓ ᐊᓯᑦᔨᓯᒪᓕᒃᑐ). ᓯᑰᔪᒃ ᑕᓯᐅᔭᒥ 
ᓵᑦᑐᐊᐱᐅᓱᒍᓕᒃᑐ. ᐊᓯᑦᔨᓯᒪᓕᒻᒥᔪ ᐃᕐᑲᓗᓐᓄᑦ/
ᒪᕐᑲᐅ=ᕕᖓ ᐱᑦᔪᑎᑕᕐᑲᒻᒪᑦ, ᐊᒻᒪᓗ 
ᐊᐅᓚᓱᒍᓕᒃᓱᑕ ᐃᒃᑲᓕᕙᓪᓕᐊᑐᐃᓐᓇᑐᒃᑯᑦ 
(ᐱᑦᔪᑎᕐᑲᒻᒪᑦ ᓱᓪᓗᑲᑖᓕᐅᒃᓯᒪᔪᔮᓕᒻᒪᑕ ᐃᒪᒃ). 
ᑰᒃ ᐅᑎᒃᑎᑕᐅᕐᑯᔭᕗᑦ ᑕᐃᒪᐃᑉᐸᓚᐅᒻᒪᑦ. 
ᐃᑭᓪᓕᕙᓪᓕᐊᑐᐃᓐᓇᒥᔪᐃᑦ ᐅᒪᔪᐃᑦ ᐊᒻᒪᓗ 
ᐃᕐᑲᓗᐃᑦ ᓱᕙᐃᔭᒃᕕᖏᑦ, ᑕᓯᐊᕈᐃᑦ ᓴᓗᐊᓕᒃᑐᐃᑦ, 
ᑎᑭᑉᐸᓕᐊᑐᐃᓐᓇᒥᔪᑦ ᐃᕐᑲᓗᕐᑲᑎᒥᓂᒃ ᓂᕆᓲᑦ 
(ᑎᑭᓚᐅᒃᓯᒪᑦᔭᖏᑦᑐᐃᑦ ᑎᑭᕐᑲᒃᑕᑎᓪᓗᒋ). 
ᐃᒃᑲᓕᕙᓪᓕᐊᑐᐃᓐᓇᑐᐃᑦ ᑰᑦ ᐹᖏᑦ; 
ᐃᖅᑲᓂ ᓯᐅᕌᓗ ᐃᒃᑲᕆᒍᑕᐅᓲᒃ ᐊᒻᒪᓗ 
ᐃᒪᒃ ᐃᒃᑲᓕᕙᓪᓕᐊᑐᐃᓐᓇᓱᓂ ᐅᒥᐊᓄᑦ 
ᐃᓱᒫᓗᓐᓇᓕᒃᑐ

•	ᐃᕕᕋᐅᔮᑦ ᐱᕈᒃᑐᖏᑦ, ᐱᕈᑦᓯᐊᕆᔭᐅᒋᐊᓖᑦ, 
ᐃᕕᕋᐅᔮᒃᑕᓯᑦᑐᒋᐊᓕ

•	ᐊᓯᑦᔨᒥᔪᐃᑦ ᓂᓪᓖᒃ ᐊᖅᑯᑎᕆᓱᑦᑎᒍᒍᓐᓇᐃᑐᐃᑦ 
ᐊᒻᒪᓗ ᐃᕕᕋᐅᔮᓂ ᐊᑐᐃᓐᓇᐅᒍᓐᓇᐃᑐᐃᑦ 

•	ᐃᑯᒪᐅᑎᓕᐅᕈᑎᐊᓗᐃᑦ ᐅᒃᑯᐊᖏᑦ 
ᐅᒃᑯᐃᓗᑭᓱᒍᓕᒃᑐᐃᑦ. ᓯᒥᑦᑕᐅᓯᒪᔪᐃᑦ 
ᐊᑦᑐᐃᓂᕐᑲᒃᑐᐃᑦ ᐅᒪᔪᓂᒃ ᐅᓕᒃᓯᕐᑲᒃᑕᑎᓪᓗᒋ.

•	ᑯᒻᒪᕆᔭᕐᑲᒃᐳᒍ ᑲᕙᒪᒃᑯᓂ ᑲᒻᐸᓂᐅᔪᓂᓪᓗ 
ᐊᔪᐃᓐᓇᕐᑯᓪᓗᒋ ᓱᑲᑦᑐᑯᑦ; ᑲᒻᐸᓃᑦ ᑮᓇᐅᔭᕐᑲᒻᒪᑕ.

gg ᓴᓪᓖᑦ

•	ᐃᓗᒃᓴᖑᑲᓪᓚᑐᐊᓗᓯᒪᔪᒃ ᑰᑦ ᐊᑦᓴᖓᓐᓂᖓ: 
ᕐᑭᑭᑦᑕᐅᑦ ᑕᕐᕋᓂ ᐊᑦᓴᖓᓐᓂᕐᑲᒻᒪᑦ ᑰᒍᔪ 
(ᕐᑲᓪᓗᓈᑎᑐᑦ ᑕᐃᔭᐅᒻᒪᑦ), ᐅᕕᕋᓐᓂᓴᐅᑦᓱᖓ 
ᐊᐅᓚᕐᑲᑕᐅᕙᓚᐅᒃᑐᖓ ᕐᑭᒧᑦᓯᑐᓄᑦ 
ᐃᓱᐃᓪᓗᒍᑎᕐᑲᑦᔭᑎᓐᓇᒍ. ᐅᓪᓗᒥᐅᓕᒃᑐ 
ᑕᐃᑲᓃᒃᑲᑕ ᐅᓪᓗᓕᒃᑐᒥ ᐊᑦᔨᐅᖏᒻᒪᕆᓕᒃᑐ. 
ᐃᕐᑲᓗᒃᓯᐅᓱᒍᔪᒍᑦ ᐱᖓᓱᓄᑦ ᑕᓯᓐᓄᑦ ᑰᑦ 
ᑐᑭᓕᐊᒃᓱᒋ. ᓄᓈᓗ ᓯᑐᓱᒍᒻᒥᔪ (ᐅᔭᕋᐃᑦ 
ᐊᑉᐸᑳᓂᐊᒃᑎᓗᒋ) ᕐᑲᑦᓯᑐᒥ ᐱᑦᓱᑎᑦ 
ᑰᒻᒨᓚᖓᑦᓱᑎᑦ. ᐅᔭᕋᐃᑦ ᐊᑉᐸᑳᑦᑐᐃᑦ ᐊᕐᕌᓂ 
ᐅᐱᖕᖓᒥ 2017ᒥ ᕐᑲᐅᔨᒍᑕᐅᓯᒪᓕᖅᑯᑦ 
ᐃᑭᓪᓕᐅᒥᒃᑲᐃᓯᒪᔪᐃᑦ ᐃᕐᑲᓗᓐᓂ. ᐃᒪᒃᐱᐅᑦ 
ᓴᓂᐊᓂ ᕐᑲᓄᐃᓪᓗᐊᔭᖏᑦᑐᒐᓗᐊᒃ. ᓄᓇᐅᑦ 
ᐃᑭᐊᓐᓂ ᐊᐅᑉᐸᓕᐊᔪ ᐃᓗᒃᓵᓗᓕᐅᒃᓯᒪᕆᕗᒃ 
ᐃᓂᐅᔪᓐᓂ ᒪᕐᕈᓂ ᐃᕐᑲᓗᒃᐱᑕᕐᑲᓱᓂ 
ᐃᓱᐃᓪᓗᒍᑎᕐᑲᓱᒍᓕᒻᒥᔪᐃᑦ ᒪᔪᐊᕋᓐᓂ 
ᓱᕙᓕᐅᒋᐊᑦᑐᕕᒻᒥᓂ. ᑰᓕᐅᒋᐊᕐᑲᓕᒃᑐᒍ 
ᐃᑎᓪᓕᑎᕆᓪᓗᑕ ᑯᒃᑲᓂᕐᑯᓪᓗᒍ, 
ᐃᕐᑲᓗᐃᑦ ᓱᕙᐃᔭᒋᐊᑦᑐᕐᑲᑦᑕᓂᐊᒻᒪᑕ 
ᑕᓯᓐᓄᒃᑲᓂᕐᑲᒃᑕᓗᑎᓪᓗ. ᑕᒪᓐᓇ 
ᑐᐊᕕᐅᑦᔨᓕᒃᑕᕗᑦ ᐱᑦᔪᑎᕆᓗᒍ ᐃᕐᑲᓗᐃᑦ 
ᓱᕙᓕᐅᒃᐸᓚᐅᒻᒪᑕ ᑭᖑᓂᑦᑎᓂ. ᐅᑭᐊᒥ 
ᑕᐃᑯᖕᖓᐸᓚᐅᒃᑐᒍᑦ, ᑭᓯᐊᓂ ᐱᑦᔪᑎᕆᓗᒍ 
ᓄᓇᒃ ᓯᑐᕐᑲᒃᑕᑎᓪᓗᒍ ᑕᐃᑯᖕᖓᕐᑲᔭᒍᓐᓇᐃᑐᒍᑦ 
ᐊᖅᑯᑎᖓ ᐊᐳᑎᑭᑦᑐᓕᑐᐊᒻᒪᑦ. 
ᑕᐃᒪᐃᒍᓐᓇᓱᒍᔪᒍᑦ ᐊᐃᐸᔭᓕᒻᒥ 
ᐊᐳᑎᕐᑲᓐᓂᓴᐅᓕᑐᐊᒻᒪᑦ ᓇᑦᓯᓯᐅᑦᓱᑕᓗ, 
ᕐᑭᓚᓗᕋᓐᓂᓗ ᐊᒻᒪᓗ ᐊᓪᓚᖑᐊᓂ ᑲᖏᒃᓱᖏᓐᓂ.

•	ᑕᓯᓕᐊᒃᕖᑦ ᓯᕐᑯᒃᑎᓯᒪᓕᒻᒥᔪᐃᑦ /ᐊᓯᐅᓪᓗᑎᓗ: 
ᕐᑭᑭᑦᑕᐅᑦ ᓯᕐᑭᓂᕙᓯᖓᓂ ᑭᓪᓕᓂᕙᓯᒻᒥ, 
ᐱᑦᔪᑎᕆᓗᒍ ᓄᓇᒃ ᓄᖑᒃᐸᓕᐊᓂᖓ, 
ᓱᓪᓗᑲᑖᑦ ᓯᒥᑦᑕᐅᕙᓪᓕᐊᔪ; ᕐᑭᓚᓗᕋᐃᑦ ᓇᑦᓰᓗ 
ᐊᑐᒃᐸᑕᕕᓂᖓ ᓱᓪᓗᑲᑖᒃᑯᓗᑎᑦ ᐃᑎᒃᓱᑎᑦ 
ᐊᓂᑦᓱᑎᓪᓗ. ᑕᕐᕌᒐᐃᑦ ᓯᒥᑦᓯᓲᑦ ᐅᔭᕋᓐᓄᑦ. 
ᐱᔭᐃᒍᑎᕐᑲᒍᒪᕗᒍᑦ ᓱᓪᓗᑲᑖᒃ ᓯᒥᑦᔮᕈᒪᓪᓗᒍ. 
ᐊᓄᕆᐊᓗᓕᒻᒪᑦ ᐅᓪᓗᑯᑦ ᐅᒥᐊᑦ ᐊᑐᓱᒍᒻᒥᔪᐃᑦ 
ᐊᓄᕋᐃᑦᑐᒥᒃᑲᐃᒐᓱᐊᒃᓱᑎᑦ ᐅᒥᐊᒻᒥᓂ. 
ᐊᓯᕐᑲᒻᒥᔪᑦ ᑕᐃᒪᐃᓕᖓᒻᒥᔪ, ᑕᓯᒃ ᓯᒥᑦᑕᐅᒪᓲᒃ 
ᐅᓕᖕᖓᓕᑐᐊᒻᒪᑦ.

•	ᑲᑕᒃᑯᑦ ᕐᑭᑭᑦᑖᓗᒃᑯᑦ ᐊᒻᒪᓗ ᕐᑭᑭᑦᑕᐅᒥᔪᒃᑯᑦ: 
ᐊᐃᕕᕐᑲᐅᑎᒃ ᕐᑭᑭᑦᑕ. ᐅᒥᐊᕐᕈᐊᑦ 
ᐅᔭᕋᓐᓂᐊᑎᓕᕆᓲᑦ ᕐᑲᒪᓂᑐᐊᒻᒥ ᐸ=ᕕᓴᓲᑦ 
ᐅᒪᔪᓐᓂ ᑕᐃᒪ ᐊᓯᐊᓄᑦ ᓅᓂᐊᓕᒻᒪᑕ. 
ᑕᓪᓕᒪᐅᔪᒃᑐᓗ ᒪᕐᕈᓗᒃᑐᐃᑦ ᐅᒥᐊᕐᕈᐊᑦ 
ᑎᑭᐅᑦᔨᓲᑦ ᐃᓱᕐᕈᑎᑦᓴᓂ ᕐᑲᒪᓂᑐᐊᒻᒧᑦ 
ᐊᑑᑎᑦᓱᑎᑦ ᑲᑕᒻᒥᒃ. ᐃᒪᐃᓗᖓᓪᓗᑎᓚᕈᑏᑦ 
ᐊᑑᑎᖓᕐᑯᔨᐅᑏᑦ ᐅᕐᑲᒃᑕᐅᓲᑦ 
ᑲᑕᒃᑯᒍᓐᓇᐃᑎᓪᓗᒋ, ᓯᕐᑭᓂᕙᓯᖓᑎᒍᓪᓗᑎᑦ 
ᕐᑭᑭᑦᑕᐅᑦ ᐅᑎᑦᔪᒥᑦᓴᒐᔭᒻᒪᑕ ᐅᒪᔪᐃᑦ ᓴᓪᓕᓄᑦ. 
ᑕᒪᓐᓇ ᓄᓇᓕᐅᑦ ᐃᓱᒫᓗᑎᕆᒻᒪᕆᑉᐸᑕᖓ 
ᑕᒐᑕᒐᐅᔪ; ᕐᑲᒻᒥᐅᔪᒃᑯᑦ ᐋᖅᑭᒋᐊᒋᐊᓕ. 
ᑮᓇᐅᔭᓄᑦ ᐅᑎᒃᕕᐅᒍᒪᔪᒐᓗᐊᑦ ᐅᒥᐊᕐᕈᐊᑦ 
ᐋᖅᑯᓵᕐᑲᑦᑕᑎᓪᓗᒋ, ᐱᑦᔪᑎᕆᓗᒍ ᐅᒪᔪᐃᑦ 
ᕐᑭᒪᑦᓯᕐᑲᑦᑕᓂᖏᓐᓄᑦ ᑲᒃᑲᓛᕗᑦ ᐃᖕᖑᑕᕗᓪᓗ 
ᒪᕐᑲᐃᒍᓐᓇᖏᑐᐃᓐᓇᒋᐊᕐᑲᒻᒪᑕ. ᐅᔭᕋᓐᓂᐊᑏᑦ 
ᑲᒻᐸᓂᐅᔪᐃᑦ ᕐᑲᒪᓂᑐᐊᒻᒥ ᐅᕐᑲᒃᓯᒪᔪᐃᑦ 
ᐊᖏᕐᑲᑎᕆᕐᑲᑎᕐᑲᒃᓯᒪᑦᓱᑎᑦ ᓴᓪᓕᒥᐅᓪᓗ, ᑭᓯᐊᓂ 
ᓄᓇᓕᒃ ᑕᑯᓚᐅᒃᓯᒪᑦᔭᖏᑦᑐ.

•	ᑲᑕᒃ ᕐᑭᑭᑦᑕᐃᑦ ᐊᑯᓐᓂᖏᓐᓃᑐᒃ: ᐅᔮᓴᒻᒥᐅᑦ 
ᐅᒥᐊᕐᕈᐊᖏᑦ ᑕᑯᔭᒃᑐᑲᐃᒍᑏᑦ ᐅᒥᐊᕐᕈᐊᑦ 
ᑎᑭᓱᒍᒻᒥᔪᐃᑦ ᐊ0ᔨᓕᐅᕆᒃᑲᐃᒋᐊᒃᑐᓗᑎᑦ 
ᐊᐃᕕᓐᓂ ᐊᐃᕕᑦᑕᓕᒻᒥ ᕐᑭᑭᑦᑕᒥ. ᐅᒥᐊᕐᕈᐊᑦ 
ᑎᑭᓱᒍᒻᒥᔪᐃᑦ ᐅᕐᑲᐅᑦᔨᓯᒪᒐᑎᑦ ᓴᓪᓕᒥᐅᓂ 
ᓄᓇᓕᖓᓂ. ᐃᒪᐃᓕᖓᓯᒪᒻᒥᔪᒃ ᐅᒥᐊᑲᓪᓚ 
ᕐᑭᑭᑦᑕᓕᐊᒐᓱᐊᒃᑐᕕᓂ ᐊᐃᕕᑦᓯᐅᒋᐊᓪᓗᓂ, 
ᑭᓯᐊᓂ ᐅᒥᐊᕐᕈᐊᒃ ᑕᐃᑲᓂᓕᕆᑦᑐᕕᓂ 
ᐳᓪᓚᓕᓐᓂ ᕐᑲᔭᕆᐊᓂ ᑲᐃᕕᒃᑲᐃᓱᓂ ᕐᑭᑭᑦᑕᒥ. 
ᓄᓇᓕᒻᒥᐅᑦ ᐃᓄᖏᑦ ᐃᓱᒪᔪᕕᓂᐅᒻᒪᑕ ᐅᒥᐊᕐᕈᐊᑦ 
ᐃᓄᖏᑦ ᓯᓐᓈᑎᐅᔪᕆᓪᓗᒋ ᐅᐱᓐᓇᕋᓂ ᐊᐃᕕᓐᓂ 
ᓯᒃᑮᓂᖕᖏᑐᐃᑦ.

gg ᐃᔅᑦᒪᐃᓐ
•	ᕐᑭᑭᑦᑕᖓᑕ ᑎᑭᕋᖓᓂ: ᐱᕈᒃᑐᕐᑲᓪᓗᐊᖏᑦᑐ. 
ᐃᖅᑲᖓ ᐱᕈᒃᕕᐅᔪᐊᓗ, ᐱᕈᒃᑐᑕᕐᑲᓪᓗᐊᖏᑦᑐ.

gg ᕗᐊᑦ ᐋᓪᐸᓂ

•	ᑕᐃᑲᓂ ᓇᔪᒃᑕᖓᓂ, ᔭᐃᒥᓯᐸᐃ 
ᓯᑦᔭᖓᓂ ᑯᒻᒪᕆᔭᕐᑲᒻᒪᕆᓱᒍᕗᒍᑦ 
ᑲᓕᑦᑐᒥᒃ ᑎᑭᐅᑦᔨᓂᐊᒻᒪᑦ ᐱᕐᑯᑎᑦᓴᑎᓐᓂ 
ᓄᓇᓕᐅᑦ ᐃᓱᕐᕈᑎᑦᓴᖏᓐᓂ. ᕗᐊᑦ ᐋᓪᐸᓂ 
ᑎᑭᑕᐅᖅᑲᔭᒍᓐᓇᐃᑐ ᑲᓕᑦᑐᒧᑦ ᐱᑦᔪᑎᕆᓗᒍ 
ᑰᒍᔫᑦ ᐹᖓ ᐃᒃᑲᑐᓗᐊᓕᒻᒪᑦ ᐱᑦᔪᑎᕆᓗᒍ 
ᑰᖓ ᓯᒥᑦᑕᐅᓯᒪᒻᒪᑦ. ᒪᕐᕈᒪᓃᒃ ᐱᖓᓱᓪᓗᓃᑦ 
ᐃᑯᒪᐅᑎᓕᐅᕈᑏᑦ ᓯᒥᑦᑐᐃᓯᒪᕈᑕᐅᔪᐃᑦ 
ᐊᒻᒪᓗ ᑰᑦ ᓴᖑᑎᑕᐅᓯᒪᓪᓗᑎᑦ ᐱᔪᓂᒃ ᕗᐊᑦ 
ᐋᓪᐸᓂᒻᒥᒃ ᑕᓯᑦᔪᐊᓕᐊᒃᑐᐃᑦ. ᑕᓯᑦᔪᐊᑦ 
ᐃᒃᑲᓕᕙᓪᓕᐊᒥᔪᐃᑦ ᑕᐃᒪᐃᒻᒪᑦ ᓴᖑᑎᑕᐅᓯᒪᔪᐃᑦ 
ᑰᖏᑦ. ᐊᒥᓱᒻᒪᑕ ᐱᑦᔪᑕᐅᔪᐃᑦ ᑰᒍᔪᐃᑦ 
ᓴᓗᐊᕙᓪᓕᐊᓂᖏᑦ. ᓴᖑᑎᑕᐅᓕᑐᐊᒻᒪᑕ ᑰᒍᔪᐃᑦ 
ᓯᐅᕌᓗ ᐃᖅᑲᓂ ᓴᖅᑭᓲᒃ. ᑕ=ᕙᓂ ᐊᕐᕋᒍᔪᒥ 
ᒪᓗᕆᓪᓗᑐᓚᐅᔪᔭᕗᑦ ᐱᑦᔪᑎᕆᓗᒍ ᐃᕐᑲᓗᑦᓯᐅᑏᑦ 
ᑰᒥ ᒪᔪᐊᕈᓐᓇᐃᓕᓐᓂᒪᑕ. ᑐᑦᑐᕙᑦᓯᐅᓂᒃ 
ᐱᒋᐊᑦᓴᐅᑎᕆᓐᓂᔭᖏᒻᒥᔪᒃ ᐅᑭᐊᑲᓂᒃᑯᑭᓯᐊᓂ. 
ᐃᖏᕐᕋᓱᒍᒋᕗᖓ ᐊᑯᓐᓂᖏᑦᑎᒍ ᐋᓪᐸᓂᐅᑦ 
ᑭᑦᓯᓱᒑᓐᓇᐅᓗ. ᐃᓱᐊᓐᓂᓴᐅᓲᒃ ᑕᓯᐅᔭᒃᔪᐊᑯᑦᓱᓂ 
ᐅ=ᕙᓗᓃᑦ ᑲᐃᕕᑦᓱᒋᑦ ᐅᓕᖕᖓᓕᑐᐊᒻᒪᑦ. 

ᐅᑦᑐᓯᒪᕗᖓ ᐊᑦᔨᕆᖕᖏᑐᓂ ᐅᒥᐊᓐᓂ 
ᕐᑲᔭᒋᐊᓐᓂᓗ ᓯᕕᑐᓂᒃᓴᐅᓲᒃ. ᓴᐱᑦᔨᐊᕋᑕᓐᓂᕐᑯᖓ 
ᐱᓱᓯᑦᓱᖓ ᐅ=ᕙᓗᓃᑦ ᓯᑕᒪᓕᓯᑦᓱᖓ. 
ᐊᑑᑎᕐᑲᔭᑦᔭᒍᓐᓇᐃᑕᕗᑦ ᐅᑭᐅᑦᓯᐅᑏᑦ 
ᐊᖅᑯᑏᑦ; ᒥᑭᓕᐅᒥᑎᑕᐅᓯᒪᓕᒃᑐ ᐊᖅᑯᑎ 
ᐱᑦᔪᑎᕆᓗᒍ ᕐᑲᑯᓪᓕᓯᐅᒃᑐᓄᑦ ᐅᔭᕋᓐᓂᐊᑎᓄᑦ 
ᑮᓇᐅᔭᕐᑲᒃᑲᐃᕙᓚᐅᒃᑐᒐᓗᐊᑦ. ᐱᐅᔪᒐᔭᖅᑯᐹ 
ᑰᒃ ᐃᖅᑲᖓ ᓴᐅᕐᕋᓴᓪᓗᒍ ᐊᖅᑮᒋᐊᒍᑕᐅᑎᓪᓗᒍ 
ᐱᕙᓪᓕᐊᒍᑎᕆᓗᒍ? ᐊᐅᓚᕙᓚᐅᒻᒥᔪᖓ 
ᐊᑖᑕᓐᓃᕙᖓ ᒪᓕᑦᓱᖓ ᐋᓪᐸᓂᐅᑦ ᑰᖓᑦᑎᒍ 
ᑕᓯᐅᔭᒃᕐᔪᐊᓕᐊᒃᓱᑕ. ᕐᑲᓪᓗᑎᒧᑦ ᕐᑲᓗᓯᕙᓚᐅᒃᑐ 
ᕐᑲᔭᒋᐊᒻᒥᓱᓂ ᐃᒥᕈᓕᑐᐊᒐᒥ ᕐᑲᓗᓯᑦᓱᓂ ᑰᒻᒥ. 
ᑕᐃᒪᐃᖅᑲᔭᑦᔭᒍᓐᓇᐃᑐᒍᑦ. ᐃᒪᑦᑖᓱᒍᓕᒃᑐᒍ ᑕᓯᒻᒥ 
ᒥᒃᕕᐅᑦ ᓴᓂᐊᓂᑦᑐᒥ, ᐊᖏᔪᐊᓗᓕᒻᒥᔪ ᐳᔪᓪᓗᒥ 
ᐱᓯᒪᔪ ᑕᓯᐅᑦ ᐃᒪᖓ ᐊᑦᑐᑕᐅᓂᕐᑲᒃᑎᓗᒍ 
ᐃᒥᒃᕕᕆᓱᑦᑎᓂ. ᐃᒪᑦᓯᐊᑖᒋᐊᕐᑲᒃᑐᒍ. 
ᓇᑦᓴᒋᐊᕐᑲᓕᒃᑐᒍ ᐃᒪᕐᑲᐅᑎᑦᓴᑎᓐᓂ 20ᓂᒃ 
ᕐᑲᓪᓗᑎᓂᒃ ᐱᑕᕐᑲᒍᓐᓇᑐᓂ ᐃᒪᑦᓯᐊᑕᑦᓯᓚᖓᑦᓱᒍ 
ᒪᕐᑲᐃᒋᐊᓕᑐᐊᒐᑦᑕ. ᑕᐃᑦᓱᒪᓂ ᐊᕙᑏᑦ 
ᒪᐃᓕᐅᒋᐊᑕᒫᑦ ᓯᑦᔭᓕᒫᒥ ᐃᒪᒃᑕᕐᑲᒃᐸᓚᐅᒃᑐ 
ᐃᒪᒃᑖᕕᕆᕙᓚᐅᑦᑕᑎᓂ; ᐃᓱᒫᓗᕐᑲᑦᑕᓯᒪᑦᔭᖏᑦᑐᒍ 
ᐃᒪᒃᑖᕖ ᓴᓗᐊᓛᓐᓂᖏᓐᓄᑦ. ᐃᒪᒃ 
ᐃᒪᐃᕈᑦᑕᐅᓯᒪᒻᒥᔪᒃ ᐃᒥᒃᑕᕕᐅᕙᓚᐅᒃᑐᓂ. 
ᐊᑖᑕᑦᓯᐊᕋ ᐅᕐᑲᒃᐸᓚᐅᒃᑐ ᐊᕐᑯᓯᐅᒋᐊᕐᑲᒃᑐᒍ 
ᕐᑲᔭᕆᐊᑦ ᐃᖏᕐᕋᕕᕆᓚᖓᔭᖓᓂ − 
ᐊᒥᖅᑳᕐᑲᑎᕆᓱᒍᒻᒥᔪᒍᑦ ᐊᑕᐅᓯᐅᒻᒪᑦ ᐊᓐᓂᐊᕕᕗᑦ 
ᐳᓛᒋᐊᒋᐊᕐᑲᒻᒥᔭᕗᑦ. ᐊᔪᓐᓇᓯᐊᓕᒃᑐ ᐳᓛᒋᐊᒋᐊᒃ 
ᐊᐅᔭᒥ. ᐊᐃᕙᓃᑦ ᐊᒻᒪᓗ ᐅᕐᑲᓕᒪᕐᑲᑎᕆᓐᓃᑦ 
ᐊᑑᑎᒋᐊᓖᑦ ᐊᓪᓚᐃᓗ ᓱᓂᒃᑖᒋᐊᕐᑲᒃᑐᒍ 
ᐊᐃᕙᕈᓐᓇᓂᐊᒐᑦᑕ ᐅᑎᒃᑕᐅᒍᑎᑖᒐᓱᐊᓪᓗᑕ 
ᑮᓇᐅᔭᒃᑎᒍ ᓯᕐᑯᒥᑕᕕᓃᑦ ᐱᑦᔪᑎᕆᓗᒋ ᐅᒥᐊᓐᓄᑦ 

ᐅᓪᓗᒪᐃᔮᓄᓐᓗ ᐱᑦᔪᑎᕆᓗᒍ ᐃᒃᑲᑐᐊᓗᓂᖓ 
ᐱᓪᓗᒍ ᐃᒪᐅᑦ.

•	ᐃᓄᐃᑦ ᓄᓂᕙᓱᒍᒻᒥᔪᐃᑦ, ᑕᒐᑕᒐᐅᔪᒃ 
ᐃᖏᕐᕋᒋᐊᕐᑲᓱᒍᓕᒃᑐᒍ 30ᒪᐃᓕᓐᓄᑦ 
ᓯᕐᑭᓐᓂᐊᓗᑕ ᑭᒻᒥᓇᒃᓯᐅᒋᐊᓪᓗᑕ ᐊᒻᒪᓗ 
ᑐᖑᔪᓐᓂ; ᑐᖑᔪᐃᑦ ᓄᖑᑦᑐᐃᑦ ᐊᕐᕋᒍᒻᒥ 
ᐸᓂᒃᑐᐊᓗᓕᑐᐊᒻᒪᑦ ᑭᒻᒥᓇᕐᑲᓪᓗᐊᓱᒍᖕᖏᑐ, 
ᐱᑦᔪᑎᕆᓗᒍ ᓴᓚᐅᑦ ᐊᓯᑦᔨᕙᓪᓕᐊᓂᖓᓄᑦ.

•	ᐋᓐᓂᐊᓯᐅᑎᑦᓴᓯᐅᓱᒍᒻᒥᔪᒍᑦ ᐳᑯᑦᓱᑕ ᐱᕈᒃᓯᐊᓂ 
ᐱᕈᒃᑐᓂ, ᑭᓯᐊᓂ ᐊᔪᓐᓇᓱᒍᓕᒃᑐ ᐃᕕᕋᐅᔮᓂᒃ 
ᑕᑯᒋᐊᒃ

•	ᓈᓚᒃᕕᕐᑲᒃᕕᕕᓃᑦ ᕗᐊᑦ ᐋᐸᓂᒻᒥ ᐊᒻᒪᓗ 
ᑕᕐᕋᑲᓂᒻᒥ. ᕐᑲᐅᔨᓴᒃᑲᓂᑦᑐᕐᑲᒋᐊᕐᑲᒃᑐ 
ᐱᑦᔪᑎᕆᓗᒍ ᓱᕈᓐᓇᑐ ᓴᐅᔭᐅᓯᒪᔪ (ᑕᓪᓕᒪᕐᑲᐅᑏᑦ 
ᕐᑲᑦᑕᐅᔭᐃᑦ) ᐊᒻᒪᓗ ᐅᖅᓱᐊᓗᕐᑲᐅᑎᕕᓃᑦ 
ᐱᔭᒃᑕᐅᒋᐊᓖᑦ. ᕐᑲᑦᑕᐅᔭᐃᑦ ᓴᓃᓪᓗ 
ᐱᕈᓯᒪᓕᑐᐊᒻᒪᑕ, ᓱᕈᓐᓇᑐᐃᑦ ᐃᒪᒻᒧᓲᑦ. 
ᐃᓕᓵᑦ ᐊᓇᕐᕋᕕᓂᖓ ᐃᑯᐊᓪᓚᑐᕕᓂᐅᑎᓪᓗᒍ 
1992ᒥ, ᑲᕙᒪᑐᕐᑲᒃᑯᑦ ᓯᒃᑭᑕᒃᑐᑲᐃᓚᐅᒃᓯᒪᔪᐃᑦ 
ᓯᒃᑭᑕᒃᑐᑕᐅᑎᑦᓱᒍ ᐃᓕᓴᒃᕕᓕᒫᒃ. ᐊᒥᓱᐃᑦ 
ᐃᓄᐃᑦ ᑕᑯᓐᓇᐅᔮᒃᑐᕕᓃᑦ ᐊᑦᑐᑕᐅᓂᕐᑲᒃᑐᕕᓃᑦ 
ᓂᐅᒃᓯᓱᑎᑦ ᐳᔪᖓᓂ ᐊᒻᒪᓗ ᓱᕐᕋᓇᒃᑐᑕᖓᓂ 
ᓂᐅᓪᓗᒍ. ᐃᓄᐃᑦ ᐊᓇᕐᕋᓕᕕᓃᑦ ᐃᓕᓴᒃᕕᓂ 
ᑐᕐᑯᒐᓕᒃᑐᐃᑦ ᕐᑲᓂᒪᓐᓇᑐᕐᑲᒃᓱᑎᑦ 
ᐋᖅᑭᑕᐅᕐᑲᔭᖏᑐᓂ.

•	ᐋᖅᑭᒋᐊᒋᐊᓖᑦ ᐋᖅᑭᒋᐊᒋᐊᕐᑲᒃᐸᕗᑦ ᐊᒻᒪᓗ 
ᑕᑯᒥᓇᒋᐊᓖᑦ ᑕᑯᒥᓇᒃᑎᒋᐊᓪᓗᒋ ᐃᓱᒪᕗᑦ 
ᐱᑦᔪᑎᕆᓗᒍ; ᓴᓗᒻᒪᓴᒋᐊᕐᑲᒃᐸᕗᑦ ᓄᓇᓕᕗᑦ.

•	ᑕᒪᒃᑯᐊᒃ ᐋᕐᑲᓗᓐᓂᑦ ᐊᓂᐅᖅᑲᐃᕕᕗᑦ 
ᕐᑳᒥᕋᓕᖅᑯᑦ ᑐᕌᓂᐊᒃᑎᓗᒍ ᐃᒪᒻᒧᑦ. ᐅᓕᑐᐊᒻᒪᑦ 
ᑎᑭᐅᑦᔨᕙᑦᑐᒃ ᓴᓗᒪᐃᑦᑐᓂ.

•	ᒪᓪᓗᑯᕕᐊᓗᒃᑕᕐᑲᒻᒥᔪᒃ ᐊᒥᓱᓂᒃ 
ᒪᓪᓗᑯᑦᑕᓕᐊᓗᓐᓂ.

•	ᓯᕙᓂᐅᑏᑦ ᓇᐸᔪᐊᓗᖏᑦ ᐊᑯᓐᓂᖏᓐᓂ 
ᑭᑦᓯᓱᒍᐊᓐ ᐊᒻᒪᓗ ᐋᑦᑐᒑᐱᒡᑳᑦ 
ᐃᑯᒪᓕᒫᖏᓐᓇᑐᐃᑦ, ᑎᒻᒥᐊᓂᒃ ᐸ=ᕕᓴᒃᑐᐃᑦ 
ᑎᑭᒃᑲᐃᕐᑲᔭᒐᑎᑦ.

•	ᐅᕐᑯᒻᒥᐊᕋᐅᑦ ᐃᒪᑦᓴᔭᖓ ᐃᓱᒫᓗᓐᓇᒥᔪ  
ᓂᕐᑭᕐᑲᓐᓂᒧᑦ ᐊᒻᒪᓗ ᐊᑦᑕᓇᒃᑕᐃᓕᒪᓂᒻᒧᑦ, 
ᐱᓗᐊᒃᑐᒥᒃ ᐊᕐᓇᓄᑦ ᓯᖓᐃᔪᓄᑦ: 
ᓂᕆᒍᒪᐃᒃᑲᐃᕙᑦᑐᐃᑦ, ᐃᕐᑲᓗᐃᑦ ᐱᐅᓯᓪᓗᐸᑦᓱᑎᑦ. 

•	ᓴᓂᐊᓗᐃᑦ, ᐃᓚᕐᑲᓪᓗᑎᑦ ᕐᑭᓪᓚᕐᑭᐊᒑᓗᓐᓂ, ᑰᒃ 
ᑐᑭᓕᐊᒃᓱᒍ.

•	ᑯᒻᒪᕆᔭᕐᑲᒃᑐᒍᑦ ᑲᑎᕐᑲᑎᕆᓐᓂᒥᒃ 
ᐃᓚᖕᖑᐊᕆᓐᓂᒧᑦ ᐊᒻᒪᓗ ᐃᓕᑕᒃᓯᓂᒻᒧᑦ 
ᐱᒃᕈᓯᑐᕐᑲᓕᕆᕕᑦᑎᓂ ᐋᖅᑭᒋᐊᓪᓗᒍ. ᐱᓇᓱᐊᓐᓂᒃ 
ᓱᖅᑯᐃᒪᓇᒃᑐᑯᑦ ᕐᑲᖏᐅᑎᒃᑕᐃᓕᓂᕐᑲᓪᓗᑕ 
ᐱᒍᓐᓇᐅᑎᕆᔭᐅᔪᓂ, ᐃᓚᕐᑲᒻᒥᑎᓪᓗᒍ 
ᐃᓱᐃᓪᓗᕐᑲᑦᑕᐅᑎᒃᑕᐃᓕᓂᒻᒧᑦ.

•	ᐊᑑᑎᒍᑎᕐᑲᒋᐊᕐᑲᒻᒥᔪᒍᑦ ᕐᑲᓄᐃᓗᒃᑕᐃᓕᓂᒻᒧᑦ. 
ᐃᓱᒪᒃᓴᓯᐅᒍᑎᑕᕐᑲᒃᑐ ᓯᑦᔭᑯᑦ ᐅᑭᐅᓕᒫᒃ 
ᐊᑐᒃᑕᐅᒍᓐᓇᑐᒥᒃ ᐊᖅᑯᑎᑦᓴᒥᒃ, 
ᒪᕐᑲᐃᓗᐊᒃᑎᓯᑐᐃᓐᓇᒋᐊᓕ. ᕐᑲᐅᔨᓴᒃᑐᕐᑲᒋᐊᕐᑲᒃᑐ 
ᐊᖅᑯᑎᑦᓴᖓᓂ ᓇᐅᒃᑯ ᐊᒻᒪᓗ ᐅᖑᒪᒋᐊᕐᑲᓪᓗᒋ 
ᐊᓐᓂᕆᔭᐅᔪᐃᑦ ᐃᓂᐅᔪᐃᑦ.

gg ᐃᓄᒃᔪᐊᒃ

•	ᐃᓂᐅᔪᒥᒃ ᐱᑕᕐᑲᒃᑐ ᐃᕕᕋᐅᔮᓂᒃ ᐲᔭᓪᓗᒋ 
ᑯᒻᒪᓱᒃᑯᔨᒧᑦ ᐱᕈᒃᓯᐊᕆᓂᐊᓪᓗᒋ ᐋᖅᑮᒋᐊᓐᓂᒃ 
ᐱᑦᔪᑎᕆᓗᒍ ᐃᓂᐅᔪᓄᑦ ᐊᓯᖏᓐᓄᑦ; ᐃᕕᕋᐅᔮᑦ 
ᓯᒥᑦᓯᓯᒪᓕᒻᒪᑕ ᐃᓂᐅᔪᒥ ᐃᕐᑲᓗᐃᑦ ᒪᔪᐊᕋᖏᓐᓂ.

•	ᐃᓄᐃᑦ ᓴᓂᓕᐊᕕᓂᐊᓗᖏᑦ ᑰᒻᒨᓲᑦ. ᑳᓇᑕᐃᑦ 
ᐳᓖᓯᑦᓴᔭᖏᑦ ᐃᒋᐅᕐᑲᐃᑐᐃᓐᓇᐸᑦᑐᕕᓃᑦ 

ᒪᓪᓗᑯᒥᓂ ᑯᒻᒧᑦ. ᐃᕐᑲᓗᒃᐲ ᒪᔪᐊᕈᓐᓇᐃᓕᔪᐃᑦ 
ᑰᓐᓂ ᓴᓂᓐᓄᑦ.

•	ᐅᒃᓱᐊᓗᕐᑲᐅᑎᕕᓂᒃᑕᓕ 
ᐅᒃᓱᐊᓗᒃᑕᑎᕕᓂᕐᑲᒃᓱᓂᓗ ᓄᓇᓕᐅᑦ ᕐᑭᑎᖓᓂ. 
ᐅᖅᓱᐊᓗ ᑯᕕᓯᒪᔪᒃ. ᐅᒃᓱᐊᓗᕐᑲᐅᑎᕖᓃᑦ 
ᐲᒃᑕᐅᓯᒪᓕᒃᑐᐃᑦ, ᑭᓯᐊᓂ ᑰᒐᔮᒃᑐᕕᓃᑦ 
ᐅᖅᓱᐊᓗᕐᑲᐅᑎᕕᓂᒻᒥ ᓱᓕ ᓴᓗᒻᒪᓴᒃᑕᐅᒪᐃᑦᑐ.

•	ᑰᕆᔭᕗᑦ ᐃᒃᑲᓕᕙᓪᓕᐊᔪᒃ ᐱᑦᔪᑎᕆᓗᒍ 
ᓴᓂᐊᓗᓐᓄᑦ ᐊᒻᒪᓗ ᓯᑯᒃ ᑰᒻᒥ ᒪᔪᐊᖓᓱᒍᓕᒃᓱᓂ. 
ᓯᑯᐃᔭᓕᑐᐊᒻᒪᑦ ᕐᑳᒥᓱᕈᒍᓐᓇᐃᑐ, ᓯᑯᐃᔭᓯᒐᒥ ᓯᑰᑦ 
ᕐᑳᖓᒎᓲᒃ ᓯᑐᑦᓱᓂ. ᐃᑎᓪᓕᑎᒋᐊᓕ ᑰᑦ ᐹᖓ.

•	ᕐᑲᑦᑕᐅᔭᕕᓂᐊᓗᒃᑕᓕ ᕐᑭᑭᑦᑕᒥ 
•	ᒪᓪᓗᑯᑦᑕᕐᑲᒻᒥᔪᒃ ᓴᓂᐊᓂ ᑐᐱᕐᕕᑕᓕᒻᒥ (ᑕᕐᕌᓂ 
ᕗᔭᐃᓴᐅᑦ ᕐᑭᑭᑦᑕᖓᓂ).

•	ᐊᐅᓪᓛᓯᒪᕕᕕᓂᒃᑕᓕ ᑲᖏᓪᓕᓂᖓᓂ ᑳᑉᑕᓐ 
ᕐᑭᑭᑦᑕᖓᓂ ᐊᒻᒪᓗ ᓇᐅᓕᒐᕕᒻᒥ

•	ᑯᒻᒪᓱᕈᑎᕐᑲᒃᓯᒪᔪᒍᑦ ᑲᕙᒪᑐᕐᑲᒃᑯᓂ 
ᓴᓗᒻᒪᓴᐃᕐᑯᔨᓪᓗᑕ ᒪᓪᓗᑯᓂ; ᓂᕆᐅᑦᑐᕕᓂᐅᕗᒍᑦ 
ᑕᐃᒪᐃᒍᓐᓇᓛᓐᓂᖏᓐᓄᑦ ᐊᕐᕌᒍᒋᓛᒃᑕᖓᓂ 
ᑲᑎᒪᔪᕕᓂᐅᑎᓪᓗᑕ. ᓱᓕ ᑲᒪᕆᔭᐅᓯᒪᖕᖏᑐᐃᑦ. 
ᐸᕐᓇᐃᓯᒪᔪᕕᓃᑦ ᑎᑭᒋᐊᕐᑲᒃᑐᕕᓂᐅᓪᓗᑎᓗ, 
ᑭᓯᐊᓂ ᑕᐃᒪᐃᑦᓯᒪᖕᖏᑐᐃᑦ. 

•	ᑯᒻᒪᕆᔭᕐᑲᒃᑐᒍᑦ ᓴᓗᒻᒪᓴᐃᒍᑎᒃᓴᓂ.
•	1900ᒍᑎᓪᓗᖏᑦ ᐊᕐᕌᒍᐃᑦ ᕐᑲᑦᓴᓐ ᐸᐃᒃᑯᑦ 
ᑲᒻᐸᓂᖏᑦ ᒪᕐᑲᐃᑲᐃᓗᑎᑦ 9000ᓂᒃ 
ᕐᑭᓚᓗᕋᒃᑐᕕᓃᑦ; ᐅᑎᒃᐸᓕᐊᒃᓴᓕᒐᑕᒃᑐᐃᑦ

•	ᓄᓇᓖᑦ ᑕᓯᐅᔭᒃᔪᐊᒥᐅᑦ ᐊᕗᖔᓗᒃ 
ᒪᕐᑲᐃᕐᑯᔭᐅᓕᒃᑐᐃᑦ ᕐᑭᓚᓗᕋᒃᓯᐅᒋᐊᓪᓗᑎᑦ, 
ᑭᓯᐊᓂ ᕐᑲᐅᔨᒪᑦᔭᖏᑦᑕᕗᑦ ᕐᑭᓚᓗᕋᒃᓯᐅᕖᑦ. 
ᕐᑭᓚᓗᕋᒃᓯᐅᑲᑦᑕᒍᒪᔪᒍᑦ ᓄᓇᓕᑦᑕ ᓴᓂᐊᓐᓂ.

gg ᐃᕗᔨᕕᒃ

•	ᕐᑲᑦᑕᐅᔭᕕᓈᓗᐃᑦ ᐅᖅᓱᕐᑲᐅᑎᕕᓃᑦ 
(ᑎᒻᒥᔫᑦ ᐅᖅᓱᓴᕕᓂᖏᑦ) ᕐᑭᒪᑦᑕᐅᓂᑯᐃᑦ 
ᐃᕗᔨᕕᐅᑦ ᓯᕐᑭᓂᖓᓂ 1960ᒍᓚᐅᒃᓯᒪᒻᒪᑦ 
ᓯᕐᑯᒃᑎᕆᓯᒪᓕᒃᑐᐃᑦ ᑕᕆᐅᒻᒥᐅᑕᓂ; 

ᓴᓗᒻᒪᓴᒃᑕᐅᒋᓖᑦ. ᑰᒐᔮᓕᑐᐊᒻᒪᑦ ᐃᒪᒃ, ᓴᓗᒪᐃᑐ 
ᐃᒪᒻᒧᓲᒃ ᐊᒻᒪᓗ ᐅᕕᓗᓐᓂ ᐊᑦᑐᐃᓱᓂ. 
ᐱᑖᓗᖏᑦ ᐅᕐᑯᒪᐃᓐᓂᖏᓪᓗ ᐊᖏᓗᐊᒃᑐᐊᓗᐃᑦ 
ᓄᓇᓕᒻᒥᐅᓄᑦ ᐃᓄᖏᓐᓄᑦ ᐲᔭᕋᓱᐊᓪᓗᒋ 
ᕐᑲᔭᕆᐊᓄᑦ.

•	ᐃᑯᒪᐅᑎᕕᓃᑦ ᕐᑭᒪᐃᓐᓇᑕᐅᓂᑯᒻᒥᔪᐃᑦ 
ᒪᕐᑲᐃᒃᕕᒧᑦ ᓄᓇᖓᓄᑦ, ᑭᓪᓕᖏᓐᓃᑐᐃᑦ 
ᐃᕐᑲᓗᒃᓯᐅᕖ ᑕᓰᑦ ᒪᕐᕉᒃ ᓴᓂᐊᓐᓂ, 
ᓄᓇᖕᖑᐊᓕᐅᒃᑏᑦ ᐃᓄᐃᑦ ᑲᒪᕆᔭᕕᓂᖏᑦ. 
ᓴᓗᒻᒪᓴᒃᑕᐅᒋᐊᓖᒃ

•	ᐃᓄᒃ ᕐᑭᑭᑦᑕ: ᐅᒥᐊᕐᕈᐊᕕᓂᑦᑕᓕ ᑭᕕᔪᕕᓂᒻᒥᒃ 
ᓱᓇᓗᑳᖏᑦ ᑕᒻᒪᕆᒃᑯᑏᑦ ᒪᖕᖏᑐᕆᓕᒃᑐᐃᑦ, 
ᐲᒃᑕᐅᕐᑯᔭᕗᑦ ᐊᐅᓪᓚᐅᔭᐅᓗᑎᑦ. ᓂᕐᓖᑦ ᐊᒻᒪᓗ 
ᒥᑏᑦ ᐃᕙᓱᒍᔪᐃᑦ ᕐᑭᑭᑦᑕᖓᓂ.

•	ᕐᑭᑭᑦᑕᒥᑦᑐᒥ ᐃᕗᔨᕕᐅᑦ ᑭᓪᓕᓂᖓᓂ, 
ᐅᒥᐊᕕᓂᑦᑕᕐᑲᒻᒥᔪᒃ ᑭᕕᔪᕕᓂᒻᒥᒃ − 
ᓴᓗᒻᒪᓴᒃᑕᐅᕐᑯᔭᕗᑦ. ᐊᖏᔪᓗᐊᒻᒪᑦ 
ᐅᕐᑯᒪᐃᓗᐊᒃᓱᓂᓗ ᓄᓇᓕᒻᒧᑦ ᐊᐃᑎᕋᒐᓱᐊᒋᐊᒃ 
ᕐᑲᔭᒋᐊᒃᑯᑦ. ᓄᓇᑐᕐᑳᓗᔮᓕᒃᑐ, ᑲᔪᐊᓗᒃᓱᓂᓗ 
ᓴᓗᒪᐃᑦᑐᐊᓗᒃᓱᓂᓗ.

•	ᓇᓄᓂᒃ ᑕᑯᕙᓪᓕᐊᑐᐃᓐᓇᑐᒍᑦ ᒥᑏᑦ 
ᐃᕙᕕᕆᓱᖏᓐᓂ, ᐸ=ᕕᓴᒃᐸᑐᐃᑦ ᒥᑎᖕᓂᒃ 
ᐃᕙᔪᓂᒃ. ᐊᒥᓱᓕᕙᓪᓕᐊᑐᐃᓐᓇᑐᐃᑦ ᓇᓄᐃᑦ 
ᕐᑭᑭᑦᑕᓕᒫᕋᓛᖏᓐᓂ ᓯᕗᕋᒃᑎᓂ ᐱᑭᐅᓴᓱᕈᔪᒍᑦ 
ᒥᑎᖕᓂᒃ ᕐᑯᓂᕈᖏᓐᓂ ᕐᑯᓂᕈᒃᑕᓱᑕ. ᐃᓂᐅᔪᒃ 
ᓱᒃᑯᑕᐅᔪᒃ ᓇᓄᓐᓄᑦ ᐃᕙᕕᕆᒐᓱᐊᒃᑕᖏᑦ ᐅᕙᑦᑕ 
ᑭᓪᓕᖓᓂᑦᓱᑎᑦ.

•	ᐊᒃᐸᐃᑦ ᐊᒥᓱᓂᖏᑦ ᐃᑭᓪᓕᕙᓪᓕᐊᔪᐃᑦ. 
ᐊᓯᐊᒍᑦ ᐊᖅᑯᑎᕐᑲᓱᒍᔪᔮᓕᒃᑐᐃᑦ. ᒥᓕᐊᓐ ᒥᑦᓵᓂ 

ᐃᕙᓱᒍᔪᐃᑦ ᕐᑭᑭᑦᑖᓗᒻᒥ ᐊᒃᐸᑐᑦᔪᐊᒥ ᑐᑭᐊᓂᑦᑐᒥ 
ᓄᓇᕕᐅᑦ ᓯᑦᔭᖓᑕ. ᐃᒪᐃᕐᑯᔨᔪᒍᑦ ᐅᒥᐊᕐᕈᐊᓂ 
ᑎᒻᒥᔫᓂᓪᓗ (ᐅᑦᑐᑎᕆᓗᒍ ᐃᓄᐃᒃᑯᑦ ᑎᒻᒥᔫᖏᑦ) 
ᓴᓂᐊᒍᓗᐊᕐᑯᓇᒋᑦ ᕐᑭᑭᑦᑕᐅᑦ ᐃᕙᓐᓇᑎᓪᓗᒍ 
ᔫᓂᒥ ᐊᒻᒪᓗ ᔫᓚᐃᒥ, ᐸ=ᕕᓴᓱᒍᒻᒪᑕ ᑎᒻᒥᐊᓂᒃ 
ᐃᕙᔪᓂᒃ. ᐅᒥᐊᕐᕈᐊᑦ ᐊᑯᓐᓂᖏᑎᒍᕐᑯᔭᕗᑦ 
ᑲᑕᖓᑦᑕ ᐊᕐᕋᒍᖓ ᑕᐃᒪᐃᑦᑎᓗᒍ, ᐊᒻᒪᓗ 
ᑎᒻᒥᔫᑦ ᓴᓂᐊᒍᓗᐊᕐᑯᓇᒋᑦ ᕐᑲᖓᑕᓪᓗᑎᑦ 
ᓄᓇᕕᒃᑯᓂᒃᓴᐅᓗᑎᑦ. ᓴᐳᑦᔭᐅᑲᓂᒍᒪᕗᒍᑦ 
ᒪᑭᕕᒃᑯᓄᑦ ᑖᒃᑯᐊ ᑎᒻᒥᔪᖏᑦ ᕐᑲᖓᑕᓱᒍᒻᒪᑕ 
ᐊᒃᐸᐃᑦ ᐃᕙᕕᖏᑦᑕ ᑭᓪᓕᖓᒍᑦ ᕐᑭᑭᑦᑕᖓᑕ. 

•	ᓯᓚᐅᑦ ᐊᓯᑦᔨᕙᓪᓕᐊᓂᖓ ᐱᑦᔪᑎᕆᓗᒍ 
ᐊᐳᑎᕐᑲᖕᖏᓂᒃᓴᐅᓱᒍᓕᒃᑐ, ᐅᔭᕋᓪᓚᐃᑦ 
ᑕᑯᑦᓴᐅᓱᒍᓕᒃᑐᐃᑦ. 

•	ᓯᑦᔭᒥᐅᑕᓂᒃ ᐅᒪᔪᓐᓂᒃ ᐃᓄᒐᓱᐊᒍᑎᕐᑲᒃᐸᐳᒍᑦ, 
ᓂᕆᓱᒋᑦ ᐊᑦᑐᑕᐅᓯᒪᓕᒻᒥᔪᐃᑦ ᑰᑦ 
ᓯᒥᑦᑕᐅᓯᒪᓂᖏᓐᓄᑦ. ᐊᓯᐊᓂᒃ ᓇᓂᑭᐊᒃ 
ᓂᕆᓱᒍᓕᒃᑐᐃᑦ, ᐅᑦᑐᑎᕆᓗᒍ ᐊᒃᐸᐃᑦ 
ᓂᕆᓱᒍᒻᒪᑕ ᐆᒑᕋᓐᓂᒃ. ᕐᑯᑮᑐᐊᒐᒃᑕ 
ᓇᑦᓯᓂᒃ ᑭᕕᓱᒍᓕᒃᑐᐃᑦ, ᐳᑦᑕᓱᕈᒍᓐᓇᐃᑐᐃᑦ. 
ᓯᒥᑦᑕᐅᓯᒪᔪᓂ ᑕᑯᓱᒍᕗᒍᑦ ᐃᕗᔨᕕᐅᑦ ᕐᑯᓚᓂᐊᓗᒃ 
− ᓴᐳᑦᔭᐅᒍᒪᕗᒍᑦ.

•	ᑕᑯᓱᒍᓕᒻᒥᔪᒍ ᐊᔪᕋᐃᑦᑐᐊᓗᓐᓂ (ᓄᑖᓂᒃ) 
ᑎᒻᒥᐊᓂᒃ, ᕐᑯᒪᓐᓂᒃ ᐊᒻᒪᓗ ᕐᑯᐱᕐᕈᓂᒃ 
ᑕᑯᓚᐅᒃᓯᒪᑦᔭᖏᑦᑕᑎᓂᒃ.

•	ᐊᒃᐸᐅᕙᓚᐅᒃᑐᐃᑦ ᓂᕆᓇᓱᐊᒃᕕᕆᕙᓚᐅᒃᑕᖏᑦ 
ᕐᑭᑭᑦᑕᐅ ᓯᑦᔭᖓᓂ ᐃᕗᔨᕕᐅᑦ ᑕᕐᕌᓂ. ᐊᒃᐸᐃᑦ 
ᓄᑦᓯᒪᓕᒃᑐᐃᑦ ᑕᕐᕋᒧᑦ ᑲᖏᓪᓕᓂᕙᓯᒻᒧᑦ, 
ᐱᑦᔪᑎᕐᑲᕐᑯᑐᐃᑦ ᓂᕆᓱᖏᑦ ᓄᑦᓯᒪᓕᒻᒪᑕ, 
ᐅ=ᕙᓗᓃᑦ ᐸ=ᕕᓴᐅᒃᑕᐅᓯᒪᖅᑯᑐᐃᑦ ᓱᕐᕙᒧᑦ. 

gg ᑲᖏᕐᓱᔪᐊᖅ

•	ᓄᖅᑲᖓᑎᑕᐅᒐᓱᐊᕐᑯᓪᓗᒋ ᐅᒥᐊᕐᕈᐊᑦ 
ᓴᓗᒪᐃᑦᑐᐊᓗᖏᓐᓂ ᐃᒪᒻᒥᒃ ᑕᓯᐅᔭᒃᔪᐊᑉ 
ᐊᓯᐊᓂᒃ ᐃᒫᒃᑖᕕᓂᒥᓂᒃ. ᒪᕐᕈᒪᓃᒃ 
ᐅᔭᕋᓐᓂᐊᕖᒃ ᑎᑭᐅᑎᔭᐅᒍᓐᓇᑑᒃ  20ᒥᓂᑦᓯᒥᒃ: 

ᐅᒥᐊᑦᔪᐊᑦ ᑎᑭᓲᑦ ᐅᑭᐅᒥ ᓯᑯᕐᑲᒐᓗᐊᒻᒪᑦ. 
ᐅᒥᐊᕐᕈᐊᑦ ᑎᑭᑦᑐᐃᑦ ᑕᕆᐅᑦᔪᐊᑦ ᐊᑭᐊᓂ 
ᐱᑦᓱᑎᑦ ᐅᓯᓱᕈᖕᖏᑐᐃᑦ ᑕᐃᒪᐃᒐᓗᐊᒃᓱᑎᑦ, 
ᐅᓯᓕᐅᕐᕆᓲᑦ ᐃᒫᓗᒻᒥᒃ ᐅᕕᕆᒃᑯᑎᕆᓚᖓᔭᒥᓂᒃ 
ᑯᕕᑎᐊᓗᒃᓴᓂᐊᒃᓱᒍ ᑕᕆᐅᑦᑎᓄᑦ ᐃᒪᒻᒧᑦ. 
ᐊᔪᕋᐃᑦᑐᐊᓗᐃᑦ ᐅᒪᔪᐊᕈᐃᑦ ᐃᒪᒃᑎᓄᓲᑦ. 
ᑕᑯᕙᓪᓕᐊᑐᐃᓐᓇᑐᒍ ᐊᔪᕋᐃᑦᑐᐊᓗᓐᓂᒃ, 
ᐅᑦᑑᑎᕆᓗᒍ ᓇᑦᓰ ᐊᖅᑭᐊᕈᖏᑦ.

•	ᓱᕐᕙᐃᑦ ᓱᕈᓐᓇᑐᐃᑦ ᐱᓪᓗᑎᑦ ᐅᔭᕋᓐᓂᐊᑎᓂᒃ 
ᐅᒥᐊᕐᕈᐊᓂ (ᓴᕕᕋᔭᒃᓴᓂᐊᒃᑎᓂ) ᐅᒥᐊᕐᕈᐊᑦ 
ᓯᑯᓯᐅᑏᓪᓗ ᐅᓯᓕᒃᑐᓱᒍᕗᑦ ᑕᓯᐅᔭᒃᔪᐊᒥ 
ᐊᐅᓚᓚᖓᑦᓱᑎᑦ ᑲᖏᒃᓱᔪᐊᒧᑦ. ᐸ=ᕕᓴᓲᑦ ᓇᑦᓯᓂᒃ 
ᐊᓯᖏᓐᓂᓗ ᐅᒪᔪᓂᒃ. ᐅᒪᔪᐃᑦ ᐃᒃᓯᓲᑦ ᐃᓄᓐᓂᒃ 
ᑕᐃᑲᖕᖓᑦ ᐊᐅᓪᓚᓂᐊᓕᕋᒥᒃ. ᐅᒥᐊᕐᕈᐊᑦ 
ᑎᑭᑐᐊᒻᒪᑕ, ᓇᑦᓰᑦ ᑎᑭᓲᑦ ᓄᓇᒧᓂᐊᓕᕋᒥᒃ 
ᐊᑐᕈᓐᓇᓱᒍᔪᖓ ᐃᕐᑭᐊᑦᑕᐅᑎᒥᒃ. ᐅᒥᐊᕐᕈᐊᑦ 

ᑎᑭᒌᑦᓯᒪᓕᒃᑎᓗᒋ ᐃᒃᓯᒍᓐᓇᐃᓲᑦ ᐃᓄᓐᓂᒃ, 
ᐅᒥᐊᕐᕈᐊᓂᑭᓯᐊᓂ. ᐊᐅᓪᓚᐅᔨᓯᒐᒥᒃ 
ᐅᔭᕋᑦᑖᕕᓂᒻᒥᓂᒃ, ᓇᑦᓰᑦ ᐊᓕᐊᖕᖏᑐᐃᑦ 
ᐅᒥᐊᕐᕈᐊᑦ ᓱᕐᕙᖏᓐᓂ ᓯᕐᑯᑦᑎᕆᓚᖓᑦᓱᑎᑦ 
ᓯᑯᒥᒃ (ᐱᔪᒥᒃ ᓯᑯᓯᐅᑎᒥᒃ). ᐊᐅᓚᐅᑎᖏᑦ 
ᐃᒪᐅᑦ ᐃᑭᐊᓂ ᓱᕐᕙᓕᐊᓗᐃᑦ ᓇᑦᓯᑕᐃᒪ 
ᐊᑦᑐᑕᐅᓂᐊᓕᒻᒪᑕ; ᕐᑲᐅᔨᒍᐊᒃᑐᒪᕆᐊᓗᐃᑦ 
ᓱᕐᕙᒥᒃ. ᐊᓯᐊᒍᒃᕕᓴᕐᑲᖕᖏᓚᓪᓖᑦ ᐊᐅᓪᓚᐅᔨᒋᐊᒃ 
ᐅᔭᕋᓐᓂᐊᑕᐅᔪᕕᓂᓐᓂ?

•	ᐱᐅᓯᕆᕙᓚᐅᒃᑕᑎᓐᓄᑦ  ᐅᑎᕈᒪᔪᒍᑦ 
ᕐᑲᓄᒃ ᓯᕗᓕᕗᑦ ᐃᓄᒐᓱᐊᒃᐸᓚᐅᒻᒪᖓᑕ. 
ᐊᑦᑐᑕᐅᓂᕐᑲᒃᑐ ᓄᓇᓕᐅᑦ ᐱᒍᓐᓇᓂᖓᓂ 
ᓂᕐᑭᑐᐃᓐᓇᕐᑲᒍᓐᓇᓂᒻᒧᑦ. ᓄᓇᒥᑉᐸᓚᐅᒃᑐᒍ  
ᓯᑦᔭᒧᑦ ᐊᐅᓪᓛᑕᐅᓯᒪᔪᒍᑦ − 
ᐸᕐᓇᐃᒍᑎᓕᐅᒋᐊᕐᑲᒃᑐᒍᑦ ᐊᔪᐃᓐᓇᕈᑎᒋᓗᒍ 
ᐱᕙᓪᓕᐊᒍᑎᑦᓴ. ᓂᐅᕕᐊᑦᓴᕕᓂᓐᓂ  
ᓂᕐᑭᑖᓱᒍᔪᒍᑦ ᑭᓯᐊᓂ ᒥᓯᕋᓕᐅᒋᐊᕐᑲᒃᑐᒍ  
ᐃᒍᓇᓐᓂᓗ  ᓂᕐᕆᒐᑦᓴᓂ.

•	ᐃᕐᑲᓗᐃᑦ ᐃᓂᖏᑦ ᐊᑦᑐᑕᐅᓯᒪᒻᒥᔪᐃᑦ: 
ᑕᓯᓕᐊᓕᑐᐊᒐᑦᑕ ᐃᑯᑕᓚᖓᑦᓱᑕ, ᑎᐸᕐᑲᒃᐸᓚᐅᒃᑐ  
ᓇᐃᑦᓱᒍ  ᑕᓯᒻᒥᒃ.

•	ᑕᑯᓱᕈᓕᒻᒥᔪᒍᑦ ᐊᐳᑎᒥᒃ ᐊᐳᓯᔪᐊᓗᒻᒪᑦ. 
ᑕᑯᕈᒪᕗᒍᑦ  ᕐᑯᐊᓐᓂᓴᐅᑎᓪᓗᒍ  
ᐃᕐᕋᖏᐊᑐᐃᓐᓇᓱᕌᓗᓕᒻᒪᑦ.

•	ᓯᑰᑦ ᐃᑦᔪᓂᕆᕙᓚᐅᑦᑕᖓ  ᐊᓯᑦᔨᓯᒪᓕᒻᒥᔪᒃ 
ᐱᑦᔪᑎᕆᓪᓗᒍ  ᓯᓚᐅᑦ ᐊᓯᑦᔨᕙᓪᓕᐊᓂᖓᓄᑦ.

•	ᐊᑖᑕᒐ ᐅᕐᑲᒃᐸᓚᐅᒃᑐ ᓯᕐᑭᓂᐅᑦ ᓂᐱᒃᕕᕆᓱᖓ 
ᐊᓯᐊᕈᓐᓂᓴᐅᓕᒃᑐ. ᓴᔪᒃᐱᓚᒃᑐᕕᓂᐅᔪᒃ − 
ᓄᓇᑦᔪᐊᒃ ᓅᑦᓯᒪᓕᖅᑲ? ᐊᐳᓯᑦᓴᐅᑎᕆᓱᒍᓕᒃᑐ 
ᐊᒻᒪᓗ ᓯᕐᑭᓂᒃ ᑕᑯᓪᓗᒍ ᐃᑉᐱᓇᓕᒃᑐ ᓯᓚᑦᔪᐊᒃ 
ᓄᑦᓯᒪᓕᒃᑐ. ᓯᓚᐅᑦ ᐊᓯᑦᔨᕙᓪᓕᐊᓂᖓ ᐊᒻᒪᓗ 
ᓂᕈᒥᑦᓯᕙᓪᓕᐊᔪᒃ.

•	ᑰᑦ ᐋᖅᑭᒋᐊᒃᓯᒪᓕᒃᑕᕗᑦ ᐃᕐᑲᓗᐃᑦ ᓱᕙᐃᔭᒃᕕᖏᑦ; 
ᐊᒨᖅᑲᐃᓱᑕ ᐅᔭᕋᓱᒃᔪᓂ ᐊᒻᒪᓗ ᐃᑎᓪᓕᑎᕆᑦᓱᑕ 
ᑰᓐᓂᒃ.

•	ᑰᑦ ᑯᑦᑐᐊᓗᓕᒃᑐᐃᑦ ᐅᓪᓗᒥ, ᐃᕐᑲᓗᐃᑦ ᓱᓕ 
ᑎᑭᖕᖏᑐᐃᑦ.

•	ᐅᔭᕋᒃᓯᐅᑐᕐᑲᕐᑲᑦᑕᒥᔪᒃ ᐃᕐᑲᓗᒃᓯᐅᕕᒻᒥ, ᐃᕐᑲᓗᒃᐲᑦ 
ᐃᑭᓪᓕᕙᓪᓕᐊᔪᐃᑦ ᐊᒻᒪᓗ ᐊᔪᕋᐃᓪᓕᕙᓪᓕᐊᓱᑎᑦ 
ᐱᑦᔪᑎᕆᓪᓗᒍ ᐅᔭᕋᒃᓯᐅᑏᑦ ᓴᓗᒪᐃᑦᑐᓕᐊᖏᓐᓄᑦ. 
ᑲᑎᓯᓯᒪᔪᒍᑦ ᐅᔭᕋᓐᓂᐊᑎᒃᑯᑦ ᑲᒻᐸᓂᖏᓐᓂ, 
ᑭᓯᐊᓂ ᐃᓱᒫᓗᑎᕗᑦ ᑲᔪᓯᔪᐃᑦ.

•	ᓇᑦᓰᑦ ᐊᒥᓱᓂᖏᑦ ᐃᑭᓪᓕᐅᒥᓯᒪᔪᐃᑦ, 
ᑕᑯᓱᕈᓕᒻᒥᔪᒍᑦ ᓇᑦᓯᓂᒃ ᕐᑭᓯᖏᑦ ᐅᖅᓱᐊᓗᓐᓂ − 
ᑕᒪᓐᓇ ᐅᖅᓱᐊᓗ ᐅᒥᐊᕐᕈᐊᓂᑕᐅᕙ?

•	ᑕᑯᑦᓱᑕᓗ ᐅᓕᑦᔪᐊᑐᐊᓗᒻᒥᒃ ᓄᓇᓕᐅᑦ 
ᐃᓂᕆᔭᖓᓂ. ᑯᑭᐅᔭᐃᑦ ᐊᒻᒪᓗ ᑕᕆᐅᒻᒥᐅᑕᐃᑦ 
ᐊᑦᑐᐊᔭᐅᓂᕐᑲᓕᒃᑐᐃᑦ

•	ᐅᓪᓗᒥ ᑕᑯᕐᑲᑦᑕᓕᒻᒥᔪᒍᑦ ᓄᑖᓂᒃ ᐊᔪᕋᐃᑦᑐᓂᒃ 
ᓯᓚᐅᑦ ᐊᓯᑦᔨᕙᓪᓕᐊᓂᖓ ᐱᑦᔪᑕᐅᕚ ᐅᒪᔪᐃᑦ 
ᐃᓂᖏᓐᓄᑦ.

gg ᑭᐊᑦᓯᓱᒍᐊᓐ
•	ᑯᒻᒪᕆᔭᕐᑲᒃᑐᐃᑦ ᓴᓗᒻᒪᓴᒃᑕᐅᕐᑯᔨᓗᑎᑦ 
ᓈᓚᒃᕕᕕᓂᓐᓂ; ᕐᑲᓂᒪᓇᕐᑲᒃᑲᐃᓕᒻᒪᑕ 
ᐋᖅᑭᑕᐅᕐᑲᔭᖕᖏᑐᒥᒃ ᓄᓇᓕᓐᓄᑦ (ᓇᓚᒃᕕᕕᓃᑦ 
ᐃᓂᕐᑲᒃᐳᑦ ᕗᐊᑦ ᐋᓪᐸᓂᐅᑦ ᓴᓂᕌᓂ)

•	ᓄᓇᓕᒃ ᐊᑦᑐᑕᐅᓯᒪᒻᒥᔪᒃ ᐊᖏᔪᐊᓗᑎᓪᓗᒍ 
ᐅᕐᑯᒪᐃᓗᑕᒃᓴᔭ ᐊᒻᒪᓗ ᐊᓯᖏᓐᓄᑦ ᓱᕈᓐᓇᑐᓄᑦ 
ᐅᐱᖕᖓᕈᓕᒻᒪᑦ.

•	ᐃᓱᒫᓗᑎᓪᓚᕆᕗᓪᓕ ᐃᓱᒪᒃᓴᓯᐅᒍᑎᕆᓗᒍ 
ᓅᓪᓗᒍ ᓄᓇᓕᒃ. ᓱᕐᕋᓚᐅᒃᓯᒪᖕᖏᑐᒥᒍᒪᓪᓗᑕ, 
ᑕᐃᒪᐃᓕᖓᑐᐃᓐᓇᑐᒥᒃ ᐊᑦᑕᓇᖕᖏᑐᒥᒃ 
ᓄᓇᓕᕐᑲᒍᒪᓪᓗᑕ ᐃᓕᓴᐃᒍᓐᓇᓯᐊᕈᒪᒧᑦ ᓄᓇᐅᑦ 
ᒥᑦᓵᓄᑦ.

•	ᐅᒪᔪᐃᑦ ᑐᕐᑯᒐᒃᐸᓕᐊᔪᐃᑦ ᐱᑦᔪᑎᕆᓗᒍ ᓇᑦᑐᕋᓖᑦ 
ᐊᒥᓱᓕᕙᓪᓕᐊᓂᖏᓐᓄᑦ ᓄᓇᓕᑦᑎᓂ ᑕᓯᐅᔭᒥᓪᓗ, 
ᐊᒻᒪᓗ ᐊᒥᓱᓕᕙᓪᓕᐊᓱᑎᑦ ᑎᒻᒥᐊᓗᐊᓗᐃᑦ 
ᐃᕐᑲᓗᒃᓯᐅᑏᑦ ᓴᕐᕕᒥᒍᑦ ᐴᕐᑲᓪᓗᑎᑦ, 
ᐃᑭᓪᓕᐅᒥᒃᑲᐃᓯᒪᓕᒃᑐᐃᑦ ᐃᕐᑲᓗᓐᓂ ᑰᒻᒥᑐᓂ 
ᐊᒻᒪᓗ ᐱᒃᕈᓯᑐᕐᑲᒃᑎᒍᑦ ᓂᕐᑭᕆᒐᓱᐊᒃᑕᑎᓐᓄᑦ. 
ᕐᑲᓄᑕᐃᒪ ᓄᑖᑦ ᐅᒪᔪᐃᑦ ᑎᑭᕐᑲᒃᑕᓕᒃᑐᐃᑦ 
ᐊᓯᐅᑎᕋᓱᐊᒍᓐᓇᐸᕗᑦ?

gg ᑲᑎᕕᒃ ᐊᕕᑦᑐᓯᒪᔪᒃᑎᒍ ᑲᕙᒪᖏᑦ 
•	ᐃᓗᐃᖕᖓᐃᔪᐃᑦ ᓯᑦᔭᓕᒫᒥ ᓄᓇᖕᖑᐊᓕᐅᓐᓂᒃ 
ᐱᔭᕆᓕᒃᑐ: ᓄᓇᕕᒻᒥ ᐊᕕᑦᑐᓯᒪᔪᒃᑎᒍ: 
ᓄᓇᖕᖑᐊᓕᐅᓐᓂᒃ ᐊᑦᑕᓇᒃᑐᑯᑦ  2017ᒥ 
2018ᒧᑦ. ᐃᓗᐃᖕᖓᐃᔪᒃ ᓯᑦᔭᓕᒫᒃ 
ᐊᐅᓚᔪᓕᐊᕆᔭᐅᓯᒪᓕᒃᑐ ᕐᑲᓂᓪᓕᑎᓯᒪᑦᓱᒍ 
ᐊᑦᑕᓇᒃᑐᑕᓖᓪᓗ (ᐅᑦᑐᑎᕆᓗᒍ ᓄᓇᐅᑦ 
ᓄᖑᒃᐸᓕᐊᓂᖓ) ᐃᓕᑕᕆᔭᐅᑎᑕᐅᓕᒃᑐ 
ᓄᓇᖕᖑᐊᑎᒍᑦ. ᐅᓂᒃᑳᕈᑎᑕᓕᒃ    2018ᒥ 
ᑐᕌᖓᔪᓂ 9 ᓄᒃ ᓄᓇᓕᓐᓄᑦ ᐊᒻᒪᓗ 
ᑕᓪᓕᒪᕆᐊᓪᓚᐃᑦ ᓄᓇᓖᑦ 2018ᒥ 2019ᒧᑦ. 
ᐱᓇᓱᐊᒃᑕᕕᓂ ᐱᔭᕆᑦᑕᐅᓱᓂ ᑲᕙᒪᒃᑯᓄᑦ 
ᐃᓄᓕᒫᑦ ᓴᐳᑦᔭᐅᒍᑎᖏᑦᑎᒍ.

•	ᓴᓪᓗᐃᑦ ᓄᓇᓕᖓᑕ ᓯᕗᕌᖓ ᓯᑦᔭᖓᑕ 
ᑯᒻᒪᕆᔭᕐᑲᒃᑐ ᐋᖅᑭᒋᐊᒃᑕᐅᓂᒻᒧᑦ ᐅᖑᒪᔭᐅᕐᑯᓪᓗᒋ 
ᐃᓪᓗᕈᐊᖏᑦ ᐊᒻᒪᓗ ᐃᓂᒃᑕᕕᓃᑦ. 

gg ᑯ0ᔪᐊᕌᐱᒃ
•	ᐅᖅᓱᐊᓗᒃ ᑯᕕᔪᕕᓂᐅᒻᒪᑦ ᓴᓗᒻᒪᓴᒃᑕᐅᒋᐊᓕ 
ᐊᑯᓐᓂᖓᓂ ᓯᓵᓯᐱᐅᑦ ᑯ0ᔪᐊᕌᐱᐅᓪᓗ. 
ᓴᐳᑦᔭᐅᒍᒪᕗᒍᑦ ᔭᐃᒥᓯᐸᐃᒻᒥᐅᓄᑦ.

•	ᐃᒪᑦᓯᐊᑕᕐᑲᒃᑐ  ᓯᑕᒪᑦ ᐱᖓᓱᔪᒃᑐᓄᑦ ᒦᑕᓐᓄᑦ 
ᕐᑯᓚᓂ ᑕᕆᐅᑦ ᐃᒪᖓᑕ, ᑕᐃᒪᐃᒻᒪᑦ ᕐᑭᖅᑯᐊᑦ 
ᕐᑭᖅᑯᐊᓯᐊᕐᑭᑦᑐᔭᒍᓐᓇᐃᑐᐃᑦ. ᐅᕕᓗᐃᑦ ᐊᒻᒪᓗ 
ᑕᕆᐅᒻᒥᐅᑕᐃᑦ ᕐᑯᐃᓂᔪᖕᖑᐊᒍᑦᔭᕈᓐᓇᐃᑐᐃᑦ.

•	ᑲᓕᕋᕕᓂᒃ ᑭᕕᔪᕕᓂᒃ ᑎᑭᕋᑦᔪᐊᒥ. ᑲᓕᒃᑐ 
ᐅᕕᑦᑐᕕᓂᐅᒻᒪᑦ/ᑭᕕᑦᓱᓂᓗ ᐱᑕᖏᑦ ᓇᕕᑦᓱᑎᑦ 
ᕐᑲᒧᑎᑲᓪᓚᐃᑦ ᐃᒪᒃᐱᒧᑦ. ᕐᑲᒧᑎᑲᓪᓚᕕᓃᑦ 
ᑭᓈᑐᐃᓐᓇᒋᐊᕐᑲᒃᑐᐃᑦ ᐅᒃᓱᐊᓗᒻᒥᒃ. ᑭᓇᑭᐊᒃ 
ᑕᕗᖕᖓᐃᔪᕕᓃᑦ ᒨᓱᓃ ᐅᓯᔨᖏᑦ) ᑕᐃᑯᓂᖓ 
ᐲᔭᐃᒋᐊᓖᑦ. ᕐᑲᒧᑎᑲᓪᓚᕕᓃᑦ ᓱᕐᕙᓛᒃᑲᐃᓲᑦ 
ᐃᖅᑲᓃᓪᓗᑎᑦ ᐃᒃᓯᑲᐃᑐᐃᓐᓇᒋᐊᓖᑦ 
ᕐᑭᓚᓗᕋᓐᓂ. ᐊᐃᕖᑦ ᐊᑐᓱᕈᒻᒥᔪᐃᑦ ᐃᓂᐅᔪᒥ. 
ᓴᐳᑦᔭᐅᒍᑎᑦᓴᓯᐅᒃᐳᒍᑦ ᐃᓂᐅᔪᒃ ᓴᓗᒻᒪᓴᒍᒪᑦᓱᒍ 
ᕐᑭᓇᓗᕋᓐᓄᑦ ᐃᓂᕆᔭᐅᕙᑦᑐ ᐋᖅᑭᒋᐊᓪᓗᒍ. 
ᐱᒻᒪᕆᐅᒻᒪᑦ ᕐᑭᓚᓗᕋᓐᓂᒃ ᒪᕐᑲᐃᒃᕕᐅᒪᑦ 
ᓄᓇᓕᑦᑎᓄᑦ. ᕐᑭᓚᓗᕋᒃᓯᐅᕐᑲᔭᑦᔭᒍᓐᓇᐃᒐᑦᑕ 
ᓄᓇᓕᑦᑕ ᓴᓂᐊᓐᓂ. ᕐᑭᑭᑦᑕᔪᐊᓕᐊᖅᑲᔭᒐᑕᓪᓗ 
ᐱᑦᔪᑎᕐᑲᒐᑦᑕ ᐃᕐᑲᓗᓕᕆᔩᑦ ᑳᓇᑕᒻᒥ ᑲᕙᒪᒃᑯᑎᒍᑦ 
ᒪᓕᒐᓕᐅᒃᓯᒪᒻᒪᑕ. ᓴᓗᒻᒪᓴᐃᔪᕐᑲᒋᐊᕐᑲᒃᐳ 
ᐱᑦᔪᑎᕐᑲᒻᒪᑦ ᒪᕐᑲᐃᒍᓐᓇᖏᒃᑲᑕ ᕐᑭᓚᓗᕋᓐᓂ 
ᑕᐃᑲᓂ ᐃᓂᐅᔪᒥ. ᑎᑭᕋᑦᔪᐊᓕᐊᒋᐊᕐᑲᒃᑐᒍᑦ 
ᕐᑭᓚᓗᕋᒃᓯᐅᒋᐊᓪᓗᑕ.

•	1950 ᐊᕐᕋᒍᐃᑦ ᐊᑐᒃᑎᓗᒋ ᐅᓇᑕᒃᑎᓴᐃᑦ 
ᑎᑭᑦᑐᕕᓂᐅᔪᐃᑦ ᓱᕐᕋᐃᓂᐊᓕᒃᓱᑎᑦ 
ᓯᑦᔭᑎᓐᓂ ᑎᒻᒥᔫᓄᑦ ᐅᒥᐊᕐᕈᐊᓄᓪᓗ. 
ᐊᑦᑐᐃᓂᕐᑲᒃᓯᒪᔪᐃᑦ ᐅᒪᔪᓐᓂᒃ ᓴᓗᒻᒪᓴᒃᑕᐅᕐᑯᔭᕗᑦ. 

ᐃᓚᕆᔭᐅᑎᓪᓗᒍ ᔭᐃᒥᓯᐸᐃ ᒪᕐᑲᐃᒋᐊᒃᕕᕆᓱᕗᑦ 
ᐊᑦᑐᑕᐅᓂᕐᑲᒃᓯᒪᒻᒥᔪ ᐅᓇᑕᒃᑎᓴᓄᑦ.

•	ᑯ0ᔪᐊᕌᐱᐅᑦ ᐹᖓ, ᑎᓂᖕᖓᓕᑐᐊᒻᒪᑦ 
ᐃᑉᐱᕈᓱᒃᓯᐊᒋᐊᕐᑲᓱᒍᓕᒃᑐᒍᑦ 
ᒪᕐᑲᐃᑦᑎᕗᑦ ᐊᑦᑕᓇᒃᑐᒥᕐᑯᓇᒋᑦ; 
ᐅᓕᖕᖓᓕᒻᒪᑭᓯᐊᓂ ᐊᑐᕈᓐᓇᓕᒃᑕᕗᑦ. 
ᐊᓯᐅᔨᓯᒪᓕᖅᑯᒍᑦ ᐊᐅᓚᐅᑎᑦᑎᓂ ᕐᑲᔭᕆᐊᑦ; 
ᓇᓗᓇᐃᒃᑯᑕᕐᑲᒋᐊᕐᑲᓕᖅᑯᒍᑦ ᐃᒪᒻᒥᑐᓂ 
ᐸ=ᕕᓴᒃᑕᐅᓂᐊᖏᒪᑕ ᐅᕕᓗᐃᑦ ᒥᖅᑯᓖᓪᓗ. 
ᐸᖓ ᐃᒃᑲᑐᔮᒍᓗᐊᓕᒻᒪᑦ ᕐᑲᔭᕆᐊᓄᓪᓗᓃᑦ; ᑰᑦ 
ᑰᓐᓂᖓ ᓱᖕᖏᓕᐅᒥᓯᒪᓕᒃᑐ. ᑕᑯᑦᓴᐅᓕᒃᑐᐃᑦ 
ᐃᖅᑲᓂ ᓯᐅᕋ. 1970ᓂ ᓯᑰᑦ ᐃᑦᔪᓂᖓ  3ᓂᒃ 
4ᒧᑦ ᑐᒥᓂᒃ ᐃᑦᔪᓂᕐᑲᒃᐸᓚᐅᒃᑐ, ᐅᓪᓗᒥ ᒪᕐᕉᓂ 
ᑐᒦᓐᓂᒃ ᐃᑦᔪᓂᕐᑲᑐᐃᓐᓇᓕᒃᑐ. ᐱᑦᔪᑕᐅᑎᓪᓗᒍ 
ᑯᓐᓂᐊᑎᒃᑯᑦ ᑯᓐᓂᒃ ᓯᒥᑦᑐᐃᓯᒪᑎᓪᓗᒋ.

•	ᑯᑦᑐᐊᓗᒻᒥᔪᒃ ᐃᒥᖅᑲᔭᑦᔭᒍᓐᓇᐃᑕᕗᑦ ᐃᒪᖓ 
ᕐᑯᐱᕐᕆᓇᒃᑐᑕᕐᑲᓕᒻᒪᑦ ᓄᓇᕕᒻᒥ ᑕᓴᒧᖓ 
ᑰᓕᒫᖓ.

•	ᐅᕕᕋᒃᑐᐃᑦ ᐃᓕᓴᒃᑕᐅᓯᒪᑦᓯᐊᔭᕈᓐᓇᐃᑐᐃᑦ 
ᐊᑖᑕᒃᑯᒥᓄᑦ ᐃᓕᓴᒃᕕᕆᒋᐊᓕᒻᒥᓄᑦ; 
ᓄᓇᖕᖑᐊᕐᑲᒋᐊᕐᑲᒃᑐᒍᑦ ᐱᓇᓱᐊᕐᑲᑎᕐᑲᓪᓗᑕᓗ 
ᒪᕐᑲᐃᑎᑎᒍ ᓴᐳᑦᔭᐅᒍᑎᖏᑦᑎᒍ.

•	ᑭᓪᓕᓂᒻᒥ ᓯᐅᒃᑲᐅᑦ ᓄᕗᐊᓐᓂ (ᑎᑭᕋᒃᔪᐊᑉ 
ᓯᕐᑭᓂᖓᓂ): ᓇᐸᔪᒃᔪᐊᕌᓗᒃᑕᕐᑲᒻᒥᔪ 
ᐅᕐᕈᑐᕕᓈᓗᒻᒥᒃ ᐊᒻᒪᓗ ᐃᓪᓗᕈᐊᕕᓈᓗᕐᑲᒃᓱᓂ 
ᐊᖏᔪᐊᓗᒻᒥᒃ ᐅᖅᓱᕐᑲᐅᑎᐊᓗᓕᒻᒥᒃ, 
ᕐᑭᒪᐃᓐᓇᑯᒃ ᐅᓇᑕᒃᑎᓄᑦ 1950ᓂᒃ ᐊᒻᒪᓗ 
1960ᓂᒃ. ᐅᓇᑕᒃᑏᑦ ᐃᓪᓗᕈᐊᕕᓂᖏᑦ, 
ᕐᑲᑦᑕᐅᔮᓗᐃᑦ ᒪᓪᓗᑯᐊᓗᐃᓪᓗ, 
ᐅᖅᓱᐊᓗᕐᑲᐅᑎᐊᓗᕕᓃᑦ ᐅᓇᑕᒃᑐᓴᒃᑯᑦ 
ᐱᕕᓂᖏᑦ. ᕐᑭᒪᑦᑕᐅᓂᑯᓪᓗ ᐊᐅᓪᓛᓯᒪᕕᕕᓂᒃ 
ᐃᓪᓗᕈᐊᕕᓂ ᐊᒻᒪᓗ ᐅᖅᓱᐊᓗᕐᑲᐅᑎᖓ. 
ᐅᓇᑕᒃᑐᓴᒃᑯᑦ ᐊᐅᓪᓛᓯᒪᕕᕕᓂᖓ ᓄᓇᒥ ᓱᓕ 
ᐅᒃᓱᐊᓗᕐᑲᐅᑎᑕᓕᒃ ᐊᓯᖏᓪᓗ ᒪᓪᓗᑯᐃᑦ, 
ᐃᓚᕐᑲᒻᒥᔪᐃᑦ ᓈᓚᒃᕕᕕᓂᓐᓂ.

•	ᓄᓇᕕᐅᑦ ᓯᑦᔭᖓᓂ ᓯᕐᑭᓂᖓᓂ ᑎᑭᕋᒃᔪᐊᑉ 
ᑕᕐᕋᖓᓂᑦᑐ ᑲᖏᓪᓕᓂᕙᓯᖓᓂ: ᒪᓪᓗᑯᐃᑦ 150 
ᕐᑲᑦᑕᐅᔭᐃᑦ ᕐᑭᒪᐃᓐᓇᑕᐅᓂᑯᐃᑦ ᐅᓇᑕᒃᑎᓴᓄᑦ; 
ᓱᓪᓗᓕᑕᕐᑲᒃᓱᓂᓗ ᓯᑦᔭᒥ ᐱᒋᐊᓪᓗᓂ ᕐᑲᑦᓯᑐᒧᑦ − 
ᒪᖕᖏᑐᕆᐅᓕᒃᑐ.

•	ᒍᐊᑉᒪᑯᔅᑐᐃᑦ ᓯᕐᑭᓂᖓᓂ ᑭᓪᓕᓂᕙᓯᖓᓂ: 
ᐃᓪᓗᕈᐊᕕᓃᑦ ᐅᕐᕈᓯᒪᓕᒃᑐᐃᑦ, 
ᐅᒃᓱᐊᓗᕐᑲᐅᑎᐊᓗᕕᓂ ᒥᑦᓵᓂᑦᑐᐃᓗ 
ᐱᑕᕐᑲᖏᑐᐃᑦ ᕐᑲᑕᐅᔭᐃᑦ ᕐᑯᓕᐊᕆᑦᑎᑐᐃᑦ 
ᕐᑭᒪᑦᑕᐅᓂᑯᒻᒥᔪᐃᑦ ᐅᓇᑕᒃᑎᓴᓐᓄᑦ 1950ᓂ 
ᐊᒻᒪᓗ 1960ᓂ.

•	ᐃᒃᑲᑐᔮᕋᓗᐃᑦ ᓯᑦᔭᓕᒫᒥ (ᐊᖏᔪᐊᓗ ᐃᓂᐅᓗᓂ); 
ᐃᓕᐅᖅᑲᐃᕕᐅᕐᑯᔭᕗᑦ ᓇᓗᓇᐃᒃᑯᑕᓂᒃ 
ᐃᑲᔪᒃᓯᓂᐊᒃᑎᓗᒋ ᐅᒥᐊᑦ ᓱᒃᑯᐊᕐᑭᖕᖏᓂᖏᓐᓂ.

•	ᑕᕐᕋᒥ ᑭᓪᓕᓂᕙᓯᖓᓂ ᓄᓇᓕᐅᑦ; ᓄᑖᒥᒃ 
ᑕᓯᐅᔭᒃᑕᕐᑲᓕᒻᒥᔪ ᑕᓯᐅᔭᓕᐊᕕᓂᒃ ᑲᑕᒃᕕᐅᓱᓂ 
ᕐᑭᓚᒻᒥ ᐱᔪᒥᒃ; ᑕᑯᓐᓈᑕᕕᓂ ᓄᓇᓕᓐᓂ 
ᐸᑦᑕᖑᐊᒃᑐᓄᑦ − ᐅᓪᓗᐃᑦ ᐃᑭᑦᑐᐃ ᓈᑎᓪᓗᒋ 
ᑕᑯᔭᕕᓂ ᓄᑖᒃ ᑕᓯᐅᔭᐅᓕᒃᑐ. ᕐᑲᐅᔨᓴᒃᑕᐅᒋᐊᓕ 
ᐱᑦᔪᑎᕐᑲᒻᒪᑦ ᐊᐅᓚᕈᓐᓇᐃᓕᒃᑲᐃᒪᑦ ᓯᑦᔭᑯᑦ ᐅᑭᐊᒥ 
ᒪᕐᑲᐃ=ᕕᒧᐊᒃᑲᐃᒍᓐᓇᖏᒃᓯᒪᔪ. 

•	2018ᒥ 2019ᒧᑦ ᐅᑭᐅᒥ ᐅᓇᐃᑦᑐᐊᓗᓯᒪᔪᒃ, 
ᑭᓯᐊᓂ ᓯᕐᑯᒻᒪᑯᐊᓗᐃᑦ ᓯᑯᒥ ᐃᓂᑦᓱᑎᑦ 
ᕐᑭᑭᑦᑕᓄᑦ ᐊᒻᒪᓗ ᓯᑯᒃ ᓯᕐᑯᒃᑎᐅᕐᑲᒃᓱᓂ. 
ᑕᐃᒪᐃᕐᑲᑦᑕᓯᒪᑦᔭᖏᑦᑐ. ᓯᑯᒃ ᐊᑦᑕᓇᒋᐊᕐᑲᑦᔭᖏᑦᑐ, 
ᑭᓯᐊᓂ ᓯᕐᑯᒃᑎᐅᕐᑲᑐᐃᓐᓇᓕᒃᑐ 
ᐊᑐᕈᓇᐃᓕᓯᒪᔭᕗᑦ. ᐊᒥᓱᓂᒃ ᓇᑦᓯᕐᑲᒃᐸᓚᐅᒻᒥᔪᒍᑦ 
ᑕᒐᑕᒐᐅᔪᒃ ᒪᕐᑲᐃᕐᑲᔭᑦᔭᒍᓐᓇᐃᑕᕗᑦ 
ᐱᑦᔪᑎᕆᓗᒍ ᓯᑰᑦ ᕐᑲᓄᐃᓕᖓᓂᕆᓕᒃᑕᖓ. 
ᒪᓂᑦᑐᐊᓗᓱᒍᓕᒃᑐ, ᓯᕐᑯᒃᑎᑐᐊᒐᒥ ᒪᓂᕋᐅᓕᒃᓱᓂ. 
ᐊᐅᔭᒥ ᓂᓪᓕᒪᔪᐊᓗᓱᒍᓕᒃᑐ ᑕᒐᑕᒐ; 
ᐸᖅᑲᑐᐊᓗᕙᓚᐅᒃᑐ ᓇᐃᓐᓂᓴᐅᑦᓱᓂᓗ. ᐅᑭᐅᒥ 
ᓂᓪᓚᓱᖕᖏᓂᒃᓴᐅᕙᓚᐅᒃᑐ ᐅᓪᓗᒥᐅᓕᒻᒪᑦ.

•	ᓂᕐᓖᑦ ᐊᓯᑦᔨᓯᒪᓕᒻᒥᔪᐃᑦ ᐊᖅᑯᑎᕆᕙᑦᑕᕕᓂᒻᒥᓂ, 
ᐊᑦᔨᐅᖏᑦᑐᐃᑦ ᑎᒻᒥᐊᑦ ᑎᑭᓱᕈᓕᒃᓱᑎᑦ, 
ᐅᑦᑐᑎᕆᓗᒍ ᕐᑯᐸᓄᐊᓪᓚᐃᑦ − ᐃᓄᒃᑎᑐᑦ 
ᐊᑎᒃᑕᕐᑲᖏᑐᐃᑦ ᑎᒻᒥᐊᓚᐃᑦ. ᓇᐅᔭᐃᑦ 
ᐱᒻᒪᕆᐅᕙᓚᐅᒻᒥᔪᐃᑦ ᓂᕐᑭᒋᑦᓱᒋ, 
ᑭᓯᐊᓂ ᒪᕐᑲᐃᕐᑲᔭᑦᔭᒍᓐᓇᐃᑕᕗᑦ. ᐊᒻᒪᓗ 
ᐃᑭᑦᑐᒪᕆᐊᐱᐅᓱᒍᓕᒃᑐᐃᑦ ᑕᑲᑕᑭᐊᑦ ᐃᕙᔪᐃᑦ 
ᐃᓂᕆᔭᒥᓂ.

•	ᐃᓂᐅᔪᐃᑦ ᐃᒃᑲᑐᔮᕌᓗᓕᒃᑐᐃᑦ, ᓄᓇᕐᑲᓂᒃᓴᐅᓕᒃᑐ 
ᐃᒪᐅᕙᓚᐅᒃᑐᒥ.

•	ᒥᖅᑯᓕᕐᑲᖏᓂᒃᓴᐅᓕᒃᑐ ᑕᕆᐅᒥ ᐱᑦᔪᑎᕆᓗᒍ 
ᑕᕆᐅᒃ ᑕᕆᐅᕈᖕᖏᓂᒃᓴᐅᓕᒻᒪᑦ.

•	ᐃᒪᒃ ᑯᒐᔮᓐᓂᑐᒃ ᑰᓂᓪᓗ ᐃᒃᑲᑐᔮᒍᓂᒃᓴᐅᓕᒃᑐ; 
ᐅᒥᐊᕐᕈᐊᒑᓗᐃᑦ ᐊᑐᒃᐸᓚᐅᒃᑐᐃᑦ ᑰᒻᒥ, 
ᑕᐃᒪᐃᑦᔭᕈᓐᓇᐃᑐᐃᑦ. ᓄᓇᕐᑲᓐᓂᓴᐅᓕᒻᒪ 
ᐃᒪᒃᑕᕐᑲᒃᐸᓚᐅᒃᑐ; ᕐᑭᑭᑦᑕᐅᕙᓚᐅᒃᑐᐃᑦ 
ᕐᑭᑭᑦᑕᐅᔭᒍᓐᓇᐃᑐᐃᑦ, ᐃᓚᕆᓕᐅᑎᓯᒪᓕᒃᑐᐃᑦ 
ᓄᓇᕕᒻᒧᑦ.

•	ᐊᓄᕌᓐᓂᓴᐅᓱᒍᓕᒃᑐ, ᑕᐃᒪᐃᓕᒻᒪᑦ ᓯᑯᒃ  
ᒪᓃᓗᒃᑐᐊᓗᓱᒍᓕᒃᑐ. ᐃᓱᒪᒃᓴᓯᐅᒋᐊᕐᑲᓕᒃᑐᒍ 
ᓯᑦᔭᑯᑦ ᐊᖅᑯᓯᐅᒃᑕᐅᒍᒪᓪᓗᑕ  
ᒪᕐᑲᐃ=ᕕᒧᐊᖓᔪᓂ, ᑭᓯᐊᓂ ᑖᓐᓇ 
ᐊᖅᑯᑎᑦᓴ  ᕐᑲᓪᓗᓈᓄᐊᖓᕐᑯᑦᔭᖏᒻᒥᔭᕗᑦ 
ᐊᖅᑯᑎᕆᔭᐅᑦᔭᖑᕆᒐᑦᑎᒍ  ᐊᓯᑦᑎᓄᑦ  
ᐃᓂᐅᔪᒧᐊᑦᑐᓂ.

•	ᐅᓇᑕᒃᑐᓴᐃᑦ  ᒪᓪᓗᑯᖏᑦ  
ᓴᓗᒻᒪᓴᒃᑕᐅᓚᐅᒃᓯᒪᑦᔭᖏᑦᑐᐃᑦ;  ᑲᑎᕕᒃ 
ᐊᕕᑦᑐᓯᒪᔪᒃᑎᒍ  ᑲᕙᒪᖓ  ᐃᑲᔪᕈᓐᓇᐹ?

gg ᒨᔅ ᑯᕇ

•	ᑯᒻᒪᓱᒃᑐᒍ  ᓯᑦᔭᒥ ᐊᒻᒪᓗ ᓯᑦᔭᓕᒫᑦᑎᓂ 
ᐋᖅᑭᒋᐊᒃᑕᐅᕐᑯᔨᓪᓗᑕ  ᒨᔅ ᑰᖓᑕ  ᐹᖓᓂ  
ᓯᕕᑐᓂᕐᑲᒃᑐ 10 ᑭᓗᒦᑕᓐᓂᒃ ᑰᑦ ᕐᑯᓛᓄᑦ 
ᐱᒋᐊᓪᓗᓂ ᑐᓗᒃᑕᕕᒻᒥ

•	ᐃᓱᒫᓗᑎᑕᕐᑲᒃᑐ ᐱᑦᔪᑎᕐᑲᒃᑐᒥᒃ ᐃᖅᑲᐅᔪᑦ  
ᓯᒻᒥᖓ  ᐃᔭᐅᕐᑲᒃᑕᑎᓪᓗᒍ  ᒨᔅ  ᑰᖓᑕ  
ᐹᖓᓄᖅᑲᑐᒥᒃ  ᑯᓪᓗᓂ. ᓴᐅᕐᕋᓴᒃᑕᐅᕐᑯᔭᕗᑦ 
ᐃᖏᕐᕋᕕᐅᕐᑯᓪᓗᒍ; ᐅᒥᐊᑲᓪᓚᐃᑦ ᑲᓕᒃᑏᑦ 
ᐃᓱᐃᓪᓗᒍᑎᕐᑲᓕᒻᒪᑕ ᐃᑎᕋᓱᐊᒃᓱᑎᑦ 
ᐅᓕᒃᓯᓗᑎᑭᓯᐊᓂ ᐃᑎᕈᓐᓇᓕᒃᑐᐃᑦ.

•	ᓅᑕᐅᒋᐊᕐᑲᒃᑐᔮᓕᒃᑐᒍᑦ ᑯᐃᐱᐊᒃ ᒥᑦᓵᓄᑦ.
•	ᐃᕐᑲᓗᐃᑦ ᐃᖏᕐᕋᕕᑦᓴᕐᑲᓱᕈᒍᓐᓇᐃᑐᐃᑦ 
ᐊᐅᓚᓪᓗᑎᑦ.

•	ᐃᖅᑲ ᒪᖑᓕᐅᒃᐸᓕᐊᔪ ᓄᓇᒥᒃ 
ᐃᓱᐃᓪᓕᖓᒃᑲᐃᕐᑲᒃᑕᑐ ᓄᐃᕙᓪᓕᐊᒐᒥ ᐃᒪᕗᓪᓗ 
ᓴᓗᐊᒃᐸᓕᐊᒃᓱᑎᑦ.

•	ᕐᑲᓄᐃᓪᓗᐊᒪᖓᑕ ᐃᕕᕋᐅᔮᑦ 
ᕐᑲᐅᔨᓴᒃᑕᐅᒋᐊᕐᑲᒃᑐᐃᑦ: ᕐᑲᐅᔨᓗᒋ 
ᓄᖑᒃᐸᓕᐊᒻᒪᖓᑕ ᐊᒻᒪᓗ ᐋᖅᑭᒋᐊᒋᐊᕐᑲᒃᐸᑕ 
ᐋᖅᑭᒋᐊᓪᓗᒋ.

•	ᒨᔅ ᑰᖓᑕ ᐹᖓ ᑐᓗᒃᑕᕕᐅᑦ ᒥᑦᓵᓂ 
ᑐᕌᓕᒫᓪᓗᒍ ᑕᕐᕋᒧᑦ ᕗᔨᐊᔅᒧᑦ ᑐᐊᕕᐅᔭᐅᑎᓪᓗᒍ 
ᐃᖏᕐᕋᕕᐅᕐᑲᒃᑕᓂᐊᒻᒪᑦ.

•	ᐃᓱᒫᓗᓐᓇᑐᒃᑕᕐᑲᒃᑐ ᓄᓇᐅᑦ ᓄᖑᒃᐸᓕᐊᓂᖓᓄᑦ; 
ᓯᑦᔭᓕᒫᒃ ᓄᖑᑕᐅᕆᒃᑯᓯᓪᓗᒍ ᐱᑕᕐᑲᓂᐊᒻᒪᑦ 
ᐊᒻᒪᓗ ᐱᑕᕐᑲᓪᓗᓂ ᐋᓐᓂᐊᓯᐅᑎᐅᒍᓐᓇᑐᓂ 
ᐱᕈᒃᑐᓂ, ᐋᖅᑭᒋᐊᓪᓗᒍ ᓯᑦᔭᓕᒫᒃ ᓯᑦᔭᒥᐅᑕᓐᓄᑦ 
ᑎᒻᒥᐊᕐᑲᕐᑯᓪᓗᒍ ᓂᕐᑭᑕᕐᑲᐃᓐᓇᕐᑯᓪᓗᒍᓗ

•	ᐃᕐᑲᓗᐃᑦ ᐃᖏᕐᕋᕕᖏᑦ ᑰᒻᒥ ᐊᓯᑦᔨᓯᒪᓕᒻᒥᔪ
•	ᓱᕈᓐᓇᑐᐃᑦ ᐅᑦᑐᑎᕆᓗᒍ ᐅᕐᑯᒻᒥᐊᕋᐅᑦ 
ᐃᒪᑦᓴᔭᖏᑦ ᑰᒻᒥᑐᒃ ᐱᑦᔪᑎᕆᓗᒍ ᓯᑯᑦᓴᔭᓕᐅᒃᕕᒧᑦ 
ᐊᒻᒪᓗ ᐃᑯᒪᓐᓂᐊᑎᒃᑯᑦ ᓯᒥᑦᓯᓯᒪᓂᖓᓄᑦ

•	ᓴᐅᕐᕋᓴᒋᐊᕐᑲᒃᑐᕐᑲᒃᑐ ᐋᖅᑭᒋᐊᓪᓗᒍ 
ᐃᖏᕐᕋᕕᐅᕐᑲᒃᑕᑐᒥ, ᐅᒥᐊᑲᓪᓚᐃᑦ ᑲᓕᒃᑏᑦ 
ᐊᒻᒪᓗ ᑲᓕᕋᖏᑦ ᐊᑦᑐᑕᐅᑐᐃᓐᓇᒋᐊᕐᑲᒻᒪᑕ 
ᐊᑑᑎᕙᑦᑕᖏᑦ

gg ᓇᐅᔮᑦ
•	ᐊᐅᔭᒥ ᐃᓛᓐᓂᑯᑦ ᐊᐅᓚᐅᑏᑦ ᐊᒻᒪᓗ 
ᕐᑲᔭᕆᐊᑦ ᐊᑦᑐᓱᒍᕗᑦ ᐃᖅᑲᓄᑦ ᓯᑦᔭᐅᑦ ᒥᑦᓵᓂ 
ᐃᒃᑲᑐᔮᕈᓂᑯᖓᓄᑦ.

•	ᑯᒻᒪᓇᒃᑐᑕᕐᑲᒃᑐ ᐅᐃᒪᓇᒃᑐᓯᐅᒍᑎᑦᓴᓂᒃ 
ᐊᑦᑐᐊᔪᓂᒃ ᐅᖅᓱᐊᓗᓐᓂᐊᑏᑦ ᐅᒥᐊᕐᕈᐊᑦ 
ᐸᔪᓐᓈᔪᐃᑦ ᐅᖅᓱᐊᓗᒻᒥᒃ ᑳᓴᓖᒥᓪᓗ 
ᐅᐃᒪᓇᒃᑐᕐᑲᓕᒃᐸᑕ. ᑯᒻᒪᕆᔭᕐᑲᒃᑐᒍᑦ 
ᓯᕗᓂᒃᓴᑎᓐᓄᑦ ᐅᒪᔪᓄᑦ ᐊᒻᒪᓗ ᓂᕐᑭᕆᕙᑦᑕᑎᓄᑦ

•	ᕐᑯᒃᕕᓂ ᐊᓂᐅᖅᑲᐃᕖᑦ 
ᐅᐊᒍᒃᓯᑐᒃᑕᐅᓯᐊᒋᐊᕐᑲᒃᐳᑦ

gg ᐱᐊᒍᐊᓄᒃ
•	ᓱᕈᓐᓇᑐᒃᑕᓕ ᓈᓚᒃᕕᕕᓂᓐᓂ ᐃᓂᐅᔪᓂᒃ 
ᑕᕐᕋᒧᐊᓕᖓᔪᒥᒃ ᓯᑦᔭᒥ ᓇᓄᕐᑲᐅᑎᐅᑦ ᐳᔮᕕᓐᓯᐅᑦ 
ᒥᖕᖑᐃᓯᒃᕕᐅᑎᑕᖓᓂ. ᐊᖏᓂᒃᐸᐅᕐᑲᑕᐅᔪᒃ 
ᐃᓂᐅᑦᓱᓂ ᑳᓇᑕᒻᒥ. ᕐᑲᐃᑐᐊᓗᔮᒃᑐᐃᑦ 
ᕐᑲᑦᑕᐅᔭᐃᑦ ᑎᐱᓯᒪᔪᐃᑦ ᓯᑦᔭᒥᓪᓗᑎᑦ, 
ᐃᓚᕐᑲᒃᑐᐃᑦ ᐅᓄᓐᓂᕐᑲᒃᑐᓂ 50,000 ᐊᒥᓱᓂᖏᑦ 
ᐊᑕᐅᓯᒥᑦᓱᑎᑦ ᐃᓂᐅᔪᒥ. ᑕᐃᑲᓂᓕᒃᑐᐃᑦ 
ᐊᕐᕋᒍᒐᓴᓐᓂ. ᐃᓄᐃᑦ ᑲᒪᕐᑲᒃᑕᓯᒪᔪᐃᑦ 
ᓴᓂᐊᓂᓪᓗᑎᓗ ᐊᖏᔪᐊᓗᑎᓪᓗᒍ ᐅᕐᑯᒪᐃᓗᑕᒃᓴᔭ 
ᐊᒻᒪᓗ ᓂᐅᓪᓗᒍ ᐊᑦᑕᓇᒃᑐᑕᕐᑲᓪᓗᓂ. 
ᐊᖏᔪᐊᓗᓕᒃᑐ ᕐᑲᓂᒪᕈᑕᐅᓲᒃ ᐋᖅᑭᑕᐅᕐᑲᔭᖕᖏᑐ 
ᓄᓇᓕᓐᓃᑐ, ᐊᖏᓂᒃᐸᐅᕐᑲᑕᐅᓗᓂᓗ 
ᐱᐅᓯᓪᓗᓇᒃᑐ ᑎᒥᒧᑦ ᑲᒃᑲᓛᓄᑦ ᐱᑦᔪᑎᕆᓗᒍ 
ᐅᕐᑯᒪᐃᓗᑕᒃᓴᔭ. ᑕᒪᓐᓇ ᕐᑲᐅᔨᓴᒃᑕᐅᒋᐊᓕ.

•	ᐱᑦᔪᑎᕆᓗᒍ ᓯᓚᐅᑦ ᐊᓯᑦᔨᕙᓪᓕᐊᓂᖓ 
ᑕᑯᕙᓪᓕᐊᑐᐃᓐᓇᑐᒍ ᓇᓄᓐᓂ 
ᐃᑭᑦᑐᐊᐱᐅᕙᓚᐅᒃᑐᒐᓗᐊᑦ. ᓇᓄᐊᕋᓕᐅᒃᑐᐃᑦ 
ᓯᑎᓕᐅᒃᓯᒪᓪᓗᑎᓗ ᐃᓂᐅᔪᒥ. 
ᒪᕐᑲᐃᒍᑎᑖᒍᒪᒻᒥᔪᒍᑦ. ᑕᑯᓕᐅᒥᓯᒪᓕᒃᓱᑕᓗ 
ᑐᑦᑐᕙᓐᓂ, ᐃᓯᐅᕋᓕᒃᑖᓂ ᐊᓈᒃᑭᓂ ᐊᒻᒪᓗ 
ᓄᑖᕈᓪᓗᑎᑦ ᑲᐱᓯᓕᓐᓂ, ᐳᓯᐅᔮᓗᓐᓂ, 
ᐋᕐᓗᓂ, ᑎᒻᒥᐊᓂᓪᓗ ᓯ=ᕗᑲᑖᓕᓐᓂ, 
ᓇᑦᑐᕋᓕᐅᔮᓗᓐᓂᓗ ᐊᒻᒪᓗ ᓂᒥᕆᐊᓂ. ᐅᒃᐲᑦ 
ᑕᑭᓕᕙᓪᓕᐊᑐᐃᓐᓇᑐᐃᑦ ᓄᓇᑐᐃᓐᓇᒥ, ᑕᓯᐊᕈᐃᑦ 
ᓴᓗᐊᒃᐸᓕᐊᔪᐃᑦ ᐊᒻᒪᓗ ᓄᓇᐅᑦ ᐃᑭᐊᓂ 
ᐊᐅᓱᐃᑦᑐᐊᓗ ᐊᐅᑉᐸᓕᐊᔪ.

•	ᐅᖑᒪᔭᐅᕐᑯᔭᕗᑦ ᐅᐃᓂᔅᒃ ᑰᖓ ᑐᑦᑐᕙᓐᓂ 
ᒪᕐᑲᐃᒃᕕᕆᒍᒪᑦᓱᒍ ᐊᒻᒪᓗ ᐃᕐᑲᓗᒃᓯᐅᕕᕆᓪᓗᒍᓗ. 

•	ᐅᕐᑲᒍᓐᓇᓯᒍᒪᒻᒥᔪᒍᑦ ᐱᑦᔪᑎᕆᓗᒍ ᐊᕙᑎᓕᕆᓂᒃ 
ᐊᒻᒪᓗ ᑐᑭᑖᕋᓱᐊᒍᑏᑦ, ᑐᓵᑐᐃᓐᓇᔭᒍᓐᓇᐃᓗᑕ 
ᕐᑲᐅᔨᒋᐊᒃᕕᓴᔭᐅᔪᓂᒃ.

gg ᐳᕕᓐᓂᑐᖅ
•	ᐅᖅᓱᐊᓗᓐᓂᐊᑏᑦ ᐅᒥᐊᕐᕈᐊᑦ ᕐᑲᐅᔨᒪᒃᑲᓂᒋᐊᓖᑦ 
ᕐᑲᐅᔨᒪᔭᐅᒋᐊᓕᓐᓂ ᓄᓇᓕᓐᓂ ᐸᔪᓐᓈᓕᑐᐊᕈᑎᑦ 
ᐅᖅᓱᐊᓗᓐᓂ ᐅ=ᕙᓗᓃᑦ ᐅᖅᓱᓴᓂᒃ; ᑭᖑᓂᑦᑎᓂ 
ᐅᖅᓱᐊᓗᒻᒥᒃ ᑯᕕᔪᕐᑲᒃᓯᒪᒻᒪᑦ.

•	ᐅᒥᐊᕐᕈᐊᑦ ᐊᖅᑯᓵᓲᑦ ᕐᑭᓚᓗᕋᒃᓯᐅᕕᒻᒥ 
ᐸ=ᕕᓴᑐᐃᓐᓇᒋᐊᓖᑦ ᕐᑭᓚᓗᕋᓐᓂ ᐊᓯᖏᓐᓂᓗ 
ᐃᒪᒻᒥᐅᑕᓂᒃ (ᐅᕐᔪᐃᑦ). ᐊᓯᐊᒍᒃᕕᓴᕐᑲᒃᐹᑦ 
ᐸᔪᓐᓂᓕᕈᑎᑦ ᐱᕐᑯᑎᑦᓴᓂ ᓄᓇᓕᓐᓄᑦ ?

•	ᑰᒍᔪᒃ ᕐᑭᑭᑦᑕᒥ ᑰᑦᑐ ᑕᕆᐅᒧᑦ 
ᓴᓗᐊᒃᐸᓕᐊᑐᐃᓐᓇᑐ; ᐱᔭᐃᕐᑯᔨᔪᐃᑦ ᐅᔭᕋᓱᑦᔪᓂ 
ᑰᒦᑐᓂ.

•	ᐃᓱᒫᓗᑎᑕᕐᑲᒃᑐ ᐊᑐᕐᑲᒃᑕᓂᖏᓐᓄᑦ ᓯᒃᑭᑕᒃᑐᓂ 
ᓄᓇᓕᓐᓂ ᓴᓇᓕᕋᒥᒃ, ᐃᓱᒫᓗᓐᓇᑐᒃᑕᕐᑲᒃᑐ 
ᐃᕐᑲᓗᐃᑦ ᐱᑦᔪᑎᕆᓗᒋ.

gg ᑲᖏᒃᓯᓂᒃ
•	ᑯᕕᔪᕐᑲᑐᐃᓐᓇᒋᐊᕐᑲᒃᑐ ᐅ=ᕙᓗᓃᑦ 
ᓱᕈᓐᓇᑐᕐᑲᑐᐃᓐᓇᒋᐊᕐᑲᒃᑐ ᓯᕐᑭᓂᖓᓂ 
ᑭᓪᓕᓂᕙᓯᒻᒥ ᓄᓇᓕᐅᑦ: ᑯᕕᔪᕐᑲᑐᐃᓐᓇᒋᐊᕐᑲᒃᑐ 
ᐅ=ᕙᓗᓃᑦ ᓱᕈᓐᓇᑐᕐᑲᑐᐃᓐᓇᒋᐊᕐᑲᓪᓗᓂ 
ᐅᔭᕋᓐᓂᐊᕕᒻᒥ ᐊᒻᒪᓗ ᐊᑐᕐᑲᒃᑕᓂᖏᓐᓄᑦ 
ᓯᒃᑭᑕᒃᑐᓂ ᐱᕙᓪᓕᐊᒍᑎᕐᑲᒃᓱᑎᑦ 
(ᐅᖅᓱᐊᓗᕐᑲᐅᑎᑕᕐᑲᒻᒪᑦ)

•	ᑳᓴᓖᒃ ᑯᕕᓯᒪᔪᒃ ᑲᖏᓪᓕᓂᖓᓂ ᓄᓇᓕᐅᑦ 
ᐸᔪᓐᓂᑎᓪᓗᒋ ᐅᒃᓱᐊᓗᒻᒥᒃ ᐊᕐᕌᓂ

•	ᑯᕕᒋᒃᑯᑎᑦᓴᒥᒃ ᐸᕐᓇᐃᒍᑎᓕᐅᒋᐊᕐᑲᒃᑐᐃᑦ 
ᐅᐃᒪᓇᒃᑐᓯᐅᒍᑎᕐᑲᓪᓗᑎᓗ ᐊᑦᑐᐊᔪᓂᒃ 
ᐅᖅᓱᐊᓗᒃᑕᑏᑦ ᑲᖏᒃᓯᓂᓕᐊᒃᑐᐃᑦ.

gg  ᓴᓂᑭᓗᐊᖅ
•	ᐃᓛᓐᓂᑯᑦ ᕐᑭᓚᓗᕋᐃᑦ ᓯᒃᑰᔭᐅᒪᓲᑦ ᐅᑭᐊᒻᒥ
•	ᐅᒥᐊᕐᕈᐊᑦ ᐃᓱᒫᓗᓐᓇᑐᕐᑲᑐᐃᓐᓇᒋᐊᕐᑲᒃᑐᐃᑦ
•	ᐅᖑᒪᔭᐅᒋᐊᓖᑦ ᑎᒻᒥᐊᑦ 
ᓄᓂᕙᒃᕖᓗ ᐅᔭᕋᓐᓂᐊᑐᕐᑲᓚᖓᒃᐸᑦ, 
ᐅᖅᓱᐊᓗᒃᓯᐅᑐᕐᑲᓐᓂᐊᐸᓪᓗ ᐅ=ᕙᓗᓃᑦ 
ᐃᓂᒋᐊᓕᓐᓂ ᐃᓂᒃᓯᔪᕐᑲᓐᓂᐊᐸ.

•	ᐅᕕᓗᐃᑦ ᓱᕐᕋᑕᐅᓯᒪᓕᒃᑐᐃᑦ
•	ᒪᓪᓗᑯᐃᑦ ᓯᒥᑯᑕᒻᒥ ᕐᑯᒥᐅᑕᓐᓂᓗ 
•	ᐃᓱᒫᓗᓐᓇᑐᒃᑕᕐᑲᒃᑐ ᐊᖏᓕᕙᓪᓕᐊᑐᐃᓐᓇᑐᒥᒃ 
ᐱᑦᔪᑎᕆᓗᒍ ᐃᑯᒪᓐᓂᐊᑎᒃᑯᓄᑦ 
ᐃᓂᒃᓯᕐᑲᑦᑕᓂᖏᓐᓄᑦ ᐊᒻᒪᓗ ᐅᑭᐅᒥ ᐃᒪᑦᓯᐊᕌᓗ 
ᑯᑦᑎᑕᐅᕐᑲᒃᑕᑎᓪᓗᒍ ᓯᑦᔭᒧᓪᓗᓂ ᓱᕐᕋᐃᓗᓂ 
ᐃᖏᕐᕋᓂᐅᔪᒃᑎᒍ

gg ᐅᒥᐅᔭᖅ
•	ᑲᓕᕌᓗᕕᓂ ᒪᖕᖏᑐᕆᕙᓪᓕᐊᔪ ᓯᑦᔭᒥ 
ᐊᑦᑕᓇᓕᒃᑐ ᐃᒪᒃᑯᑦ ᐅᒥᐊᑦᑐᒋᐊᒃ ᐊᒻᒪᓗ 
ᐅᒪᔪᓐᓄᑦ

•	ᓄᓇᒥᑦᑐ ᑕᓯᒃ: 50ᓂᒃ ᒪᖕᖏᑐᕆᓯᒪᓕᒃᑐᓂ 
ᕐᑲᑦᑕᐅᔭᒃᑕᓕ, ᐃᓚᖏᑦ ᑎᒻᒥᔫᑦ ᐅᒃᓱᓴᕕᓂᖏᑦ

gg ᒍᐊᔅᑲᐃᑲᓂᔅ
•	ᑲᖑᕐᑲᑦᓯᐊᔭᒍᓐᓇᐃᑐ. ᒪᕐᑲᐃᑉᐸᓚᐅᒃᑐᐃᑦ 
ᐅᑭᐊᒥ, ᒪᕐᑲᐃᓯᐊᕐᑲᔭᑦᔭᒍᓐᓇᐃᑐᐃᑦ. 
ᐃᑭᓐᓂᓴᐅᓱᒍᓕᒻᒥᔪᐃᑦ ᓂᕐᓖᑦ. ᐃᕕᕋᐅᔮᑦ 
ᓄᖑᒃᐸᓕᐊᔪᐃᑦ, ᑎᒻᒥᐊᓂᒃ ᐃᒪᑦᓯᐅᑎᓂᒃ 
ᐊᓯᐅᖅᑲᐸᓪᓕᐊᒍᑎᖓ ᓂᕐᑭᕆᑦᓱᒋ ᐊᒻᒪᓗ ᑎᒻᒥᐊᑦ 
ᑎᑭᑦᑕᑐᐃᑦ ᐃᓂᕆᕙᓚᐅᒃᑕᖓ.

•	ᔪᐊᐸᔭᐅᑦ ᑰᖓ ᓴᖑᑎᑕᐅᓯᒪᓕᒃᑐ ᐱᑦᔪᑎᕆᓗᒍ 
ᐃᓂᒃᑕᐅᒋᐊᓕᓐᓄᑦ. ᐃᕐᑲᓗᒃᑐᕐᑲᔭᑦᔭᒍᓐᓇᐃᑐᒍ 
ᐱᑦᔪᑎᕆᓗᒍ ᐅᕐᑯᒻᒥᐊᕋᐅᑦ ᐃᒪᑦᓴᔭᖓᓂ 
ᐊᓯᖏᓐᓂᓗ ᓱᕈᓐᓇᑐᒃᑕᕐᑲᓕᒻᒪᑕ. ᐊᑦᔨᐅᖏᑦᑐᓂ 
ᐃᕐᑲᓗᕐᑲᓕᒻᒥᔪ ᐱᑦᔪᑕᐅᑎᓪᓗᒋ ᑰᑦ 
ᓯᒥᑦᑕᐅᓯᒪᔪᐃᑦ. ᓄᓇᒃ ᐱᕈᒃᑐᐊᓗ.

•	ᐊᒥᓱᓕᕙᓪᓕᐊᑐᐃᓐᓇᒥᔪᐃᑦ ᓇᒃᑐᕋᓖᑦ, 
ᐃᒃᓯᕆᔭᐅᕐᑲᒃᑕᑐᐃᑦ ᑎᑭᓲᓄᑦ ᑎᒻᒥᐊᓄᑦ.

•	ᐱᑦᔪᑕᐅᑦᔭᖏᓪᓚᒍᑦ ᐃᓱᐃᓪᓗᕈᑎᓄᑦ. 
ᐃᑉᐱᕈᓱᒃᑎᑐᐃᓐᓇᐅᕗᒍᑦ ᐊᒻᒪᓗ 
ᑲᒪᑦᓯᐊᑎᑐᐃᓐᓇᐅᓱᑕ ᓄᓇᒥᒃ, ᑭᓯᐊᓂ 
ᐊᔪᒃᓯᓯᒪᓕᒃᑐᒍ ᓯᕐᑯᒥᑕᕕᓂᒻᒥᒃ ᐊᓯᑦᑎᓄᑦ. 
ᑲᕙᒪᒃᑯᑦ ᐃᑲᔪᒃᓯᕐᑯᔭᕗᑦ.

gg ᐅᐃᒥᓐᓰ
•	ᐊᓯᐅᕙᓪᓕᐊᑐᐃᓐᓇᑐᐃᑦ ᐃᕕᕋᐅᔮᑦ ᑕᒪᓐᓇ 
ᐱᑦᔪᑎᓪᓗᐊᕗᑦ. ᐃᕕᕋᐅᔮᑦ ᐃᑭᓪᓕᕙᓪᓕᐊᔪᐃᑦ 
ᐋᖅᑭᒋᐊᒋᐊᕐᑲᓕᒃᑐᐃᑦ ᑯᒻᒪᓇᕆᓪᓗᒍ ᑕᓯᐅᔭᒻᒥ 
ᐊᒻᒪᓗ ᐊᑯᓂᓕᑕᒻᒥ ᕚᒃᑐᕆ ᑕᓯᐅᔭᖓᓂ 
ᐊᒻᒪᓗ ᐹᓛᒃ ᓯᑐᓐᓇᐅᑦ ᑕᓯᐅᔭᖓᓂ ᐊᒻᒪᓗ 
ᐅᐃᒥᔅᓯᐅᑦ ᑕᕐᕌᓂ, ᓯᐅᒃᑲᖏᓐᓂᓗ ᕆᐊᕋᓐ ᐊᒻᒪᓗ 
ᒥᖑᐊᕈᑎᐅᑦ ᑕᓯᐊᔭᖓᓂ.

•	ᓄᓈᓗᒃ ᓄᐃᕙᓪᓕᐊᔪ; ᓄᓇᒃ ᐱᕈᒃᐸᓕᐊᔪ 
(ᐃᓄᑐᕐᑲᕗᑦ ᐅᕐᑲᓱᒍᒻᒪᑕ), ᐃᓚᖏᑦ ᐊᓯᑦᔨᓂᐅᔪᐃᑦ 
ᑕᐃᒪᐃᑎᑕᐅᕗᑦ ᓄᓇᒃ ᐳᐃᕙᓪᓕᐊᓕᒻᒪᑦ 
(ᓯᓚᑐᐃᓐᓇ ᑕᐃᒪᐃᑎᑦᓯᑎᓪᓗᒍ) ᐅ=ᕙᓗᓃᑦ 
ᐊᓯᐊᒍᑦ ᐱᑦᔪᑎᕐᑲᓪᓗᓂ (ᐃᒃᑲᓕᕙᓪᓕᐊᑐᐃᓐᓇᑐᒃ) 
? ᑕᑯᕐᑲᒃᑕᓱᓂ ᕐᑲᔭᕆᐊᑦ ᐊᐅᓚᐅᑎᖏᑦ 
ᓯᕐᑯᒃᑎᕐᑲᒃᑕᑎᓪᓗᒋ ᐊᖑᑎᖏᓪᓗ

•	ᐅᑲᓕᐊᒃᓯᐊᕕᒻᒥ: ᒨᑦ ᓯᓈᖓ ᓄᖑᒃᐸᓕᐊᔪ 
(ᓯᒥᑦᑕᐅᓯᒪᔪᐊᐱᕐᑲᒻᒪᑦ) ᑰᑦ ᐊᑖᓐᓂ 
ᐊᖏᔪᐊᓗᓕᒃᑐ ᓄᓇᒃ ᓄᖑᑦᓯᒪᔪ, ᐊᒥᓱᐊᓗᒻᒥᔪᐃᑦ 
ᓴᓃᑦ ᕐᑭᑭᑦᑕᒥ

•	ᐋᓇᒃᑮᑦ ᓱᕋᐃᔭᒃᕕᖏᑦ ᐊᑦᑐᑕᐅᓯᒪᔪᐃᑦ; 
ᐊᓈᒃᑮᑦ ᒪᔪᐊᓗᐊᓱᕈᒍᓐᓇᐃᑐᐃᑦ ᑰᓐᓂ, ᓱᒻᒪᑦ 
ᕐᑲᐅᔨᒪᖏᑕᕗᑦ; ᐃᒻᒪᕐᑳ ᐃᒪᐅᑦ ᑎᓂᓐᓂᖓᑕ 
ᕐᑲᓄᐃᓕᓯᒪᓂᖓᓄᑦ

gg ᒍᐊᑉᒪᑯᔅᑐᐃ
•	ᓯᕗᓕᐹᑦᓯᐊᓂ ᐊᕐᕋᒍᓐᓂ ᐱᖓᓱᓂᒃ, ᐅᒥᐊᕐᔪᐊᑦ 
ᐃᑎᓱᕈᒍᓐᓇᐃᑐᐃᑦ ᑰᑦᑎᒍ ᐱᑦᔪᑎᕐᑲᕐᑯᒪᑕ 
ᐊᑦᔨᐅᕈᓐᓇᐃᓂᑯᖓᓄᑦ ᐃᒪᐅᑦ ᑎᓂᓐᓂᑯᖓᓄᑦ.

•	ᐊᒻᒪᓗ ᑰᑦ ᐹᖓ, ᑕᐃᒪᐃᑉᐸᓚᐅᒐᒥ 
ᑕᐃᒪᐃᑦᔭᕈᓐᓇᐃᑐ. ᓄᓗᐊᓐᓂᐊᓕᑐᐊᒐᒃᑕ 
ᐃᕐᑲᓗᖏᑦ ᐱᐅᔪᕙᓚᐅᒃᑐᐃᑦ; 
ᑕᐃᒪᐃᕐᑲᔭᑦᔭᒍᓐᓇᐃᑐᒍ ᓴᓗᒪᐃᑦᑐᕐᑲᓪᓗᐊᓕᒻᒪᑦ 
ᐱᔪᓂᒃ ᑕᕆᐅᒥ, ᐅᑦᑐᑎᕆᓗᒍ ᐅᐊᒍᑎᕐᑲᐅᑎᕕᓃᑦ, 
ᐅᖅᓱᐊᓗᕐᑲᐅᑎᕕᓃᑦ ᕐᒃᑲᑦᑕᐅᔭᐃᑦ, ᐅᒥᐊᕕᓃᑦ 
ᑭᕕᔪᕕᓃᑦ. ᑕᐃᒃᑯᐊ ᓴᓗᒻᒪᓴᒃᑕᐅᒋᓖᑦ. 
ᑯᒻᒪᓱᓕᒃᑐᒍ ᓂᕐᓕᓯᐅᒃᕕᓴᓂᒃ, ᐃᒻᒪᕐᑳ ᑕᒪᓐᓇ 
ᐱᕙᓪᓕᐊᒍᑎᐅᕈᓐᓇᑐ − ᑕᓯᐊᕈ.

•	ᑕᒫᓂᒃᑲᑕ 8 ᑭᓗᒦᑕᓐᓂ ᐅᖓᓯᓐᓂᓕᒃ, 
ᑲᑕᕐᑲᒃᐸᓚᐅᒃᑐ ᓯᑦᔭᑯᑦ. ᑕᐃᑯᐊ ᑲᑕᐅᕙᓚᐅᒃᑐᐃᑦ 
ᓂᑦᑕᔭᕈᓐᓇᐃᑐᐃᑦ. ᐃᓚᕆᓕᐅᑎᓯᒪᓕᒃᑐᐃᑦ 
ᓄᓇᕕᒻᒧᑦ; ᑲᑕᕐᑲᒍᓐᓇᐃᑐ ᐱᑦᔪᑎᕆᓗᒍ ᓄᓇᒃ 
ᐱᕈᒃᑐᐊᓗᒻᒪᑦ. 

•	ᕐᑲᑕᐅᔭᒃᑕᕐᑲᒻᒥᔪᒃ ᐅᖓᓯᓐᓂᓕᒻᒥᒃ 2 ᒪᐃᓕᒻᒥᒃ 
ᓄᓇᒥ ᐊᕐᕋᒍᐃᑦ 30ᒥ 50ᒧᑦ ᑕᐃᑲᓃᓕᒃᑐᐃᑦ. 
ᐅᓇᑕᒃᑏᑦ ᐃᓂᕕᓂᕐᑲᒻᒥᔪᐃᑦ, ᕐᑲᐅᔨᒪᖕᖏᑕᕗᑦ 
ᕐᑲᓄᐃᑦᑐᓂᒃ ᓱᕐᕋᓇᒃᑐᑕᕐᑲᒐᓗᐊᒻᒪᖓᑕ. 

•	ᐃᓱᒫᓗᒍᑎᕐᑲᒻᒥᔪᒍᑦ ᑭᕕᔪᕕᓂᒻᒥᒃ 
ᑲᓕᕋᕕᓂᒻᒥᒃ ᑎᑭᕋᑦᔪᐊᒥ ᒥᑦᓵ ᑕᓪᓕᒪᐅᔪᒃᑐᓂ 
ᕐᑲᒧᑎᑲᓪᓚᑕᕐᑲᑐᐃᓐᓇᒋᐊᓕ ᐃᖅᑲᓂᑦᑐᓂ 
ᑭᓈᔪᒃᓴᐅᔪᑦ ᓱᕋᓐᓇᑐᓂ. ᕐᑲᐅᔨᒪᖕᖏᑕᕗᑦ 
ᐊᑦᑕᓇᓐᓂᖏᑦ.

•	ᐊᑑᑎᕐᑯᔨᓕᒃᑐᒍ ᐸᕐᓇᐃᒍᑎᑎᒍᑦ ᓱᕋᓐᓇᑐᓄᑦ 
ᕐᑲᐅᔨᓴᒃᑕᐅᕐᑯᔨᓗᑕ ᓯᑦᔭᓗ ᓴᓗᒻᒪᓴᓪᓗᒍ

gg ᔪᐊᒃ ᕚᒃᑐᕆ
•	ᐹᕈᔪᐃᑦ ᓂᐊᓪᓴᓐ ᑯ0ᔪᐊᕌᓗᓪᓗ ᑰᖏᓐᓂ, 
ᐃᒪᐃᕐᑲᑦᑕᓯᒪᔪ ᐊᖏᔪᐊᓗᑎᓪᓗᒍ 
ᐊᑦᑐᐊᔭᐅᓂᕐᑲᒃᑎᓗᒍ ᐃᑯᒪᓕᕐᕈᑏᑦ 
ᐃᓂᒃᑕᐅᑎᓪᓗᒋ. ᐃᒪᐃᕐᑲᑦᑕᓯᒪᒻᒪᑕ  
80ᐳᓴᓪᓗᑐᒻᒪᑕ ᑯ0ᔪᐊᕌᓘᑦ ᑯᖓᑕ ᑐᑭᐊᕈᒃᑐᐃᑦ. 
ᐃᓂᐅᔪᐃᑦ ᑰᓐᓂᖏᑦ ᑯᑭᓪᓕᐅᒥᑎᑕᐅᓯᒪᒻᒪᑕ 
ᑯ0ᔪᐊᕌᓘᑦ ᑯᖓᑕ ᐹᖓᓄᑦᑐᐃᑦ, 
ᐃᓱᒪᕆᔭᐅᒋᐊᓕᑦ ᐃᖏᕐᕋᓂᐅᔪᒃ ᐃᒪᓕᕆᔨᓄᑦ. 
ᐃᓱᒪᕆᓗᒋ ᐊᐅᓚᑦᓯᓂᒃ ᑯ0ᔪᐊᕌᓘᑦ ᑰᖓᑕ 
ᓴᖑᑎᑕᐅᒍᑎᖏᑦ ᐃᒪᒃ ᑲᒪᕆᔭᐅᒍᑎᓕᐅᓪᓗᒍ 
ᐃᓂᒃᑕᐅᓯᒪᔪᓂ. ᐃᓱᒪᕆᓗᒍ ᐱᓂᐊᓐᓂᖏᓐᓄᑦ 
ᑲᒪᕆᔭᕐᑲᓐᓂᒃ ᓂᐊᓪᓴᓐ ᑰᖓ, ᐃᓐᑯᐊᐳᕆᓪᓗᒍ 
ᐊᕙᑎᓕᕆᓂᒃ ᐃᓱᒫᓗᓐᓇᑐᓄᑦ ᐃᖏᕐᕋᑲᐃᓂᒻᒧᑦ 
ᐃᒪᐅᑦ ᐊᐅᓚᑕᐅᓂᖓᓄᑦ.

•	ᑯ0ᔪᐊᕌᓘᑦ ᓇᓯᑦᔨᕕᓂᖓ: ᓴᐅᕐᕋᓴᓪᓗᒍ 
ᐅᒥᐊᕐᕈᐊᓄᑦ ᑯᖓ ᑕᓯᐅᔭᒃᔪᐊᒥᑦᑐ

•	ᐅᒥᐊᕕᓂᒃ ᑭᕕᓂᑯᒃ ᐃᑖᑕ ᑎᒻᒥᐊᕐᑲᒃᕕᐅᑦ 
ᑲᖏᒃᓱᖓᓂ

•	ᓯᕐᑯᒃᑎᓂᑯᒃ ᕐᑭᒪᑦᑕᐅᓂᑯᒃ ᐅᒥᐊᒃ ᓯᑦᔭᖓᓃᑦᑐ 
ᒍᐊᐳᔅᒃ ᑳᓇᑕᐅᑦ ᒥᖕᖑᐃᓯᒃᕕᐅᑎᑕᖓᓂ

•	ᐅᒥᐊᕕᓂᒃ ᑭᕕᓂᑯᒃ ᐊᒻᒪᓗ ᒪᓪᓗᑯᐃᑦ (ᐃᑳᒃᕕᒥ) 
ᓂᐊᓪᓴᓐ ᓇᓯᒃᕕᖓᓕ

•	ᐊᑯᓂᓕᑕᒃ ᑯᓐᓂᒃ ᓯᒥᑦᑐᐃᕈᑎᕕᓂ 
ᐃᓱᐃᓪᓕᑲᐃᕐᑲᒃᑕᑐ ᐃᕐᑲᓗᐃᑦ ᐊᖅᑯᑎᖏᓐᓂ: 
ᐃᓱᒪᒃᓴᓯᐅᒍᑕᐅᒋᐊᓕ ᐃᓂᐅᔪᒃ 
ᐋᖅᑭᒋᐊᒃᑕᐅᔪᒃᓴᐅᑎᓪᓗᒍ ᐃᓂᐅᔪᒃ 
ᐃᑯᒪᓐᓂᐊᑎᒃᑯᑦ ᓯᒥᑦᑐᓯᒪᔭᖓ ᐃᓂᒃᓱᒍ ᒥᑦᓯᑎᒍ 
ᑯᖓᑕ ᐊᕙᑎᖓ ᕐᑲᐅᔨᓴᒃᑕᐅᓚᐅᒃᑎᓇᒍ; 
ᐋᖅᑭᒋᐊᓪᓗᒋ ᓴᓇᓗᒋ ᓄᓇᓕᓐᓂ ᐃᓂᐅᔪᐃᑦ, 
ᐃᕐᑲᓗᐃᑦ ᐊᖅᑯᑎᖏᑦ, ᐅᑦᑐᑎᕆᓗᒍ ᑭᖑᓂᑦᑎᓂ 
ᓯᒥᑦᓯᕈᑕᐅᔪᕕᓃᑦ

•	ᓄᓇᐅᑦ ᓄᖑᑕᐅᕙᓪᓕᐊᓂᖓ ᔪᐊᒃ 
ᕚᒃᑐᕆᒥ ᓄᓇᓕᕕᓂᒃ; ᓄᓇᑐᐃᓐᓇᖓᓂ 
ᐊᓯᑦᔨᑐᐃᓐᓇᒋᐊᕐᑲᓐᓂᖓ ᑰᑦ ᐃᖅᑲᖓᓂ.

•	ᑲᖑᐃᑦ ᐃᓂᕆᓲᖏᑦ ᓄᖑᒃᐸᓕᐊᒻᒥᔪᐃᑦ 
(ᑕᓯᐅᔭᖓᓂ ᑕᕐᕋᓂ ᒍᐊᐳᔅᒃ ᑳᓇᑕᐅᑦ 
ᒥᖕᖑᐃᓯᕕᐅᑎᑕᖓᓂ, ᐊᒻᒪᓗ ᑕᓴᒧᖓᑲᓐᓂᒃ 
ᓯᕐᑭᓂᒻᒧᑦ ᓯᑦᔭᑯᑦ).

ᐃᓚᕆᓕᐅᑎᓯᒪᔪᒃ ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᖓᓄᑦ 
ᑮᓇᐅᔭᕐᑯᑎᑦᓴᖏᑦᑕ ᐱᕙᓪᓕᐊᒍᑎᖏᓐᓄᑦ ᑳᓇᑕᐅᑦ ᐅᑭᐅᑦᑕᑐᖓᓂ
ᐊᓪᓚᑕᐅᓯᒪᔪᐃᑦ ᓇᔪᒃᑎᕆᔭᐅᓐᓂᕐᑯᑦ ᑖᓪᕐᑲᐅᓯᐅᑦ ᓯᓚᒃᑐᓴᒃᕕᔪᐊᕐᑯᑎᖓᓂᒥᐅᓄᑦ ᐱᓇᓱᐊᒃᑎᐅᓗᑎᑦ 
ᐃᓚᕆᔭᐅᔪᓄᑦ ᓯᑦᔭᒥ ᐋᖅᑭᒋᐊᒃᑕᐅᓂᒃᓴᓕᕆᕐᑲᑕᐅᕐᑲᒃᑕᑐᓄᑦ ᓄᓇᕘᒥ ᐱᕙᓪᓕᐊᒍᑕᐅᑎᓪᓗᒍ. 
ᓄᓇᖕᖑᐊᓕᕆᓂᒃ ᐊᑑᑎᑎᑕᐅᑎᓪᓗᒍ ᓯᑦᔭᒥ ᐋᖅᑭᒋᐊᒃᑕᐅᒍᑎᑦᓴᓕᕆᔨᖏᓐᓄᑦ ᓄᓇᕘᒥ ᐱᕙᓪᓕᐊᒍᑎᖏᑦᑎᒍ 
ᐃᓕᑕᕆᔭᐅᑎᑦᓯᓗᑎᑦ ᐊᑦᔨᑲᓴᕆᓪᓗᒋ ᐃᓱᒫᓗᑕᐅᔪᓂᒃ ᐃᓕᑕᕆᔭᐅᑎᑕᐅᔪᕕᓂᓐᓄᑦ ᑕᓯᐅᔭᒃᔪᐊᓕᕆᑎᓪᓗᒋ 
ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᖏᑦᑕ ᐱᕙᓪᓕᐊᒍᑎᖏᑦᑎᒍ. ᓄᓇᕗᑦ ᓄᓇᓕᖏᑦ ᐱᕕᕐᑲᑐᐃᓐᓇᒋᐊᕐᑲᒃᐳᑦ 
ᐱᓇᓱᐊᕐᑲᑕᐅᓗᑎᑦ ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᓕᕆᔨᖏᓐᓄᑦ ᓄᓇᕗᒥ ᐱᕙᓪᓕᐊᒍᑕᐅᕈᑎᖏᓐᓄᑦ 
ᒪᓕᒐᖕᖑᑎᑦᓯᓗᑎᑦ ᒥᑭᔫᑎᓪᓗᕆᐅᓐᓃᑦ ᐋᖅᑭᒋᐊᓐᓃᑦ. ᐱᓇᓱᐊᒃᑕᐅᔪᐃᑦ ᐊᑑᑎᑎᑕᐅᕗᑦ, ᐅᑦᑐᑎᕆᓗᒍ, 
ᓴᓪᓕᓂ, ᓯᒥᑦᑕᐅᓯᒪᔪᓂᒃ ᓯᒥᑦᔮᓯᓂᒻᒥᒃ ᐃᖅᑲᓗᐃᑦ ᐊᖅᑯᑎᕆᕐᑲᑦᑕᑕᖏᓐᓂ. ᕐᑲᓄᐃᓪᓗᐊᓂᖏᑦ 
ᐅᓂᒃᑳᒍᑕᐅᓯᒪᔪᐃᑦ ᐊᓪᓚᓯᒪᓗᒋ ᓄᓇᓖᑦ ᐊᒥᖅᑳᒍᑎᕆᕐᑲᑦᑕᑕᖏᑦ ᐊᑑᑎᒍᑎᕆᓪᓗᒍ ᑕᓯᐅᔭᒃᔪᐊᒥ ᓯᑦᔭᐅᑦ 
ᐋᖅᑭᒋᐊᒃᑕᐅᓂᒃᓴᖏᑦᑎᒍ ᐱᕙᓪᓕᐊᒍᑎᖏᑦᑎᒍ ᐃᑲᔪᒃᓯᒐᔭᒃᑎᓗᒍ ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᖓᑎᒍ ᓄᓇᕗᒥ 
ᐱᕙᓪᓕᐊᒍᑕᐅᑎᓪᓗᒍ ᐃᓕᑕᕆᔭᐅᓗᓂ ᐊᒻᒪᓗ ᐱᓇᓱᐊᒍᑕᐅᓗᓂ ᐋᖅᑭᒋᐊᓐᓂᐅᑦ ᐱᕙᓪᓕᐊᒍᑎᕆᓗᓂᒍ 
ᐃᓚᐅᒋᐊᓪᓚᓚᖓᔪᓄᑦ ᓄᓇᓕᓐᓄᑦ. ᐃᓚᒋᐊᒍᑎᕐᑲᒃᑎᓗᒋ ᐊᖏᓂᒃᓴᐅᑎᓪᓗᒋ ᐊᒻᒪᓗ ᕐᑲᓄᐃᓕᖓᓂᕕᓂᐅᔪᒃ 
ᑐᑦᑎᓗᒍ ᐋᖅᑭᒋᐊᓐᓂᖓᓗ ᑯᒻᒪᓱᒍᑕᐅᓯᒪᑎᓪᓗᒍ ᑕᒪᐃᑎᒍ ᐱᕙᓪᓕᐊᒍᑕᐅᓚᖓᔪᒃᑎᒍ ᓱᓕᐅᒐᓗᐊᒃᑎᓗᒍ 
ᐊᑑᑎᒍᑕᐅᒋᐊᓕ ᑕᐃᔭᐅᓯᒪᒋᐊᕐᑲᓪᓗᓂ ᓴᐳᑦᔭᐅᒍᑎᕐᑲᓪᓗᓂᓗ ᐅᕐᑲᓕᒪᒍᑕᐅᑦᓯᐊᓯᒪᓗᓂ ᐊᖏᓂᒃᓴᐅᔪᓄᑦ 
ᑐᑦᑕᕕᐅᕐᑲᒃᑕᑐᓄᑦ ᐊᒻᒪᓗ ᑲᕙᒪᑐᕐᑲᒃᑯᓄᑦ ᐅ=ᕙᓗᓃᑦ ᓄᓇᕗᒥ ᑭ[ᒐᑐᒃᑎᐅᑎᑕᐅᔪᓄᑦ. ᑯᒻᒪᕆᔭᐅᔪᐃᑦ 
ᐃᓕᑕᕆᔭᐅᑎᑕᐅᓐᓂᕆᕗᑦ ᐃᓚᕆᓕᐅᑎᑎᑦᓯᓂᒻᒥᒃ ᓄᓇᓕᓐᓂ ᐊᒻᒪᓗ ᐅᒪᔪᓐᓂᐊᑎᒃᑯᓂ ᐃᓚᕐᑲᒃᑎᓗᒋ 
ᓄᓇᓖᑦ ᐱᔨᑦᓯᔨᖏᑦᑕ ᑲᕙᒪᒃᑯᖏᓐᓄᑦ, ᐱᕙᓪᓕᐊᒃᑐᓕᕆᔨᒃᑯᓄᑦ ᐊᒻᒪᓗ ᐃᖏᕐᕋᔪᓕᕆᔨᓐᓄᑦ, ᐊᒻᒪᓗ ᓯᓚᐅᑦ 
ᐊᓯᑦᔨᕙᓪᓕᐊᓂᖓᑕ ᑐᑦᑕᕕᖏᓐᓄᑦ ᓄᓇᕗᑦ ᑲᕙᒪᒃᑯᖏᓐᓂ. ᐃᑲᔪᒃᓯᒐᔭᖕᖑᐊᒥᓪᓗᑎᑦ ᐃᒪᒻᒥᐅᑕᓕᕆᔩᑦ 
ᐃᓄᐃᑦ ᑲᑎᑎᓪᓗᒋ ᐱᓇᓱᐊᓐᓂᐊᓗᑎᑦ ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᖓᓄᑦ ᑳᓇᑕᐅᑦ ᐅᑭᐅᑦᑕᑐᖓᓂᒥᐅᓂᒃ 
ᐃᓂᓪᓚᐃᓯᒪᕐᑯᓂᐊᓪᓗᒋ ᕐᑲᓄᐃᓗᒐᓱᐊᒍᑎᑦᓴᓂ ᑕᒪᒃᑯᐊ ᐅᕐᑲᓕᒪᒍᑎᕆᓂᐊᓪᓗᒋ ᐃᓕᑕᕆᔭᐅᑎᑎᓪᓗᒋ 
ᐋᖅᑭᒋᐊᓐᓂᒧᑦ ᑯᒻᒪᓇᒍᑎᕐᑲᒃᑐᐃᑦ.

ᓴᐳᑦᔨᕈᑏᑦ, ᐋᖅᑮᒍᑏᑦ ᐊᒻᒪᓗ ᐃᓱᒪᕆᔭᐅᔪᐃᑦ
ᑲᑐᑦᔨᕐᑲᑎᕆᓐᓂᐅᔪᐃᑦ ᑲᑎᒍᓐᓇᑕᓯ ᓯᕙᓂᓪᓗᒋᓪᓗᓃᑦ ᓴᐳᑦᔭᐅᒍᑎᕆᒍᒪᔭᑦᓯᓄᑦ

•	ᑲᑎᕕᒃ ᐊᕕᑦᑐᓯᒪᔪᐃᑦ ᑲᕙᒪᖓ 
ᐱᓂᐊᓐᓂᕐᑲᒍᑎᕐᑲᒃᐳ ᐊᒻᒪᓗ ᐱᓇᓱᐊᒃᑎᕐᑲᓪᓗᓂ 
ᑭᐅᒍᑎᕐᑲᒍᓐᓇᑐᓂ ᐱᑦᔪᑎᕆᓗᒍ ᐅᔭᕋᓐᓂᐊᓃᑦ 
ᓱᓗᒪᐃᓪᓕᑎᑦᓯᒪᔭᖏᓐᓄᑦ. ᕐᑲᐅᔨᒋᐊᒃᕕᕆᒍᓐᓇᑕᓯ 
ᑕᒪᑦᓱᒧᖓ ᓴᐳᑦᔭᐅᒍᑎᕆᓪᓗᒍᓗ. ᑕᒪᓐᓇ 
ᐊᑑᑎᑦᓱᒍ ᐱᔭᐅᒍᓐᓇᑐᒃ ᓴᓂᑭᓗᐊᕐᒥᐅᑎᑐᑦ: 
ᐃᓱᒫᓗᑎᕐᑲᓕᓐᓂᒪᑕ ᑰᖏᑦ ᓴᓗᐊᒃᐸᓕᐊᓕᒃᑎᓗᒋ, 
ᑑᕌᓕᓐᓂᒐᒥᒃ ᓄᓇᕘᑦ ᑲᕙᒪᒃᑯᖏᓐᓄᑦ 
ᐊᕙᑎᓕᕆᔨᕐᑯᑎᖏᓐᓄᑦ ᓴᐳᑦᔭᐅᒍᑎᕆᒍᒪᑦᓱᒍ. 

•	ᑲᕙᒪᖓ ᓄᓇᕘᒥ ᐊᕙᑎᓕᕆᓂᒻᒧᑦ ᓴᐳᑦᔨᒍᓐᓇᐳᑦ: 

ᑲᕙᒪᒃᑯᑦ ᓄᓇᕘᒥ, ᐊᓪᓚᓯᒪᔪᓐᓂᐊᕕᖓ, ᐃᕐᑲᓗᐃᑦ 
ᓄᓇᕗᑦ X0A 0H0

ᐊᑭᕐᑲᖏᑐᒃ ᓯᕙᓂᐅᑎᒃ 1-877-212-6438 
ᓯᕙᓂᐅᑎᖓ (867) 975-6000 ᓱᑲᑦᑐᑯᒍᑎᖓ 
(867) 975-6099 ᓯᓚᑦᔪᐊᒥ ᕐᑲᕆᑕᐅᔭᒃᑯᒍᑎᖓ 
www.gov.nu.ca ᕐᑲᕆᑕᐅᔭᒃᑯᒍᑎᖓ info@gov.
nu.ca

•	ᕐᑲᐅᔨᒋᐊᒃᕕᕐᑲᒍᓐᓇᒥᔪᑎᑦ ᑕᕐᕋᒥ ᓴᐳᑦᔨᔨᓐᓄᑦ 
ᓄᓇᕕᒻᒥ/ᑯᐃᐱᐊᒃᑲᒥᓪᓗ: ᔫᓕᒻᒥᒃ ᓯᒥᐅᓐ 
ᕐᑭᐊᐸᕐᒃ ᓯᕙᓂᐅᑎᖓ 418 748 2817  
ᐊᑭᕐᑲᖕᖏᑐᒃᑯᒍᑎ 1 855 214-9807 
ᕐᑲᕆᑕᐅᔭᒃᑯᒍᑎ juliesimone.hebert@spn.gouv.
qc.ca

•	ᒥᐊᑦᑳ= ᑐᖕᖓᕕᖓᓄᑦ ᕐᑲᕆᑕᐅᔭᒃᑯᒍᑎᓕ 
(https://www.metcalffoundation.com) 
ᐃᓱᒪᒐᔭᖅᑯᒥᔪᐃᑦ ᓴᐳᑦᔨᓂᒻᒥᑦ ᐱᕙᓪᓕᐊᒍᑕᐅᔪᓂ. 
ᒪᓂᓗᒋ ᐱᕙᓪᓕᐊᒍᑎᑦᓯᓄᑦ ᐃᓱᒪᒃᓴᓯᐅᒍᑎᑦᓴᓄᑦ 
ᑐᕌᓪᓗᒍ ᐋᓐᑕᕋᐃᑦ ᓛᕚᓖ ᐅᕙᓂ avallillee@
metcalffoundation.com

•	ᓄᓇᕐᑲᒃᑳᑐᕕᓃᑦ ᓯᕗᓕᐅᒃᑎᐅᓂᒻᒧᑦ ᐋᔭᐅᒋᔩᑦ 
ᐳᔮᕕᓐᓯᖓᓂ ᐊᓐᑎᐊᕆᒎᑉ ᐊᕕᑦᑐᓯᒪᒻᒥᔪᐃᑦ 
ᑳᓇᑕᒻᒥ ᐅᖑᒪᔨᓪᓚᕆᐅᓂᒻᒧᑦ ᓴᓗᒻᒪᓴᒃᑕᐅᕐᑯᓪᓗᒋ 
ᐅᓇᑕᒃᑏᑦ ᐃᓂᕕᓂᖏᑦ ᑕᓯᐅᔭᒃᔪᐊᑉ 
ᑭᓪᓕᓂᖓᓂᑦᑐᐃᑦ; ᑕᐃᒪᐃᒍᓐᓇᒥᔪᐃᑦ 
ᓄᓇᕐᑲᖅᑲᑐᕕᓃᑦ ᑕᓯᐅᔭᒃᔪᐊᑉ ᑲᖏᓪᓕᓂᒻᒥᐅᑦ

•	ᐅᖑᒪᑦᓯᓂᒻᒧᑦ ᓴᓇᓃᑦ ᑳᓇᑕᒻᒥ, ᐊᑕᓂᐊᓗᒻᒧᑦ 
ᑕᐃᔭᐅᒍᑎᓖᑦ ᑲᒻᐸᓂᐅᓗᑎᑦ ᓯᕙᓂᑦᑕᐅᓱᑎᑦ 
ᐱᓗᐊᒃᑐᒥᒃ ᓴᓇᔭᕕᓂᓐᓄᑦ ᐊᒻᒪᓗ 
ᓱᓪᓗᓕᐊᓗᓕᐊᕕᓂᓐᓄᑦ ᑕᐃᒪᖕᖓᓂ , 
ᐊᐱᒃᓱᓗᑎᑦ ᕐᑲᐅᔨᒪᒋᐊᓪᓚᒍᑎᑦᓴᒥᒃ ᑕᐃᒃᑯᓇᖓ 
ᐱᑎᓪᓗᒍ ᐸᕐᓇᐃᒍᑏᑦ ᐊᒻᒪᓗ ᐃᓱᕐᕉᑏᑦ ᐊᑐᓂ 
ᓈᓚᒃᕕᕕᓃᑦ. ᕐᑲᕆᑕᐅᔭᒧᓪᓗᑎᑦ ᐅᕗᖓ. 
https://www.dcc-cdc.gc.ca/english/
homepage/. ᐱᑕᕐᑲᒃᑐᐃᑦ ᐊᕙᑎᓕᕆᓂᒻᒧᑦ 
ᐱᔨᑦᓯᓂᓐᓂᒃ ᐊᕕᑦᑐᓯᒪᔪᕐᑯᑎᖏᑦᑎᒍ, 
ᐱᓇᓱᐊᒃᐸᑕᖏᑦ ᐃᓚᕐᑲᒃᑐᐃᑦ ᑳᓇᑕᒻᒥ 
ᐅᖑᒪᑦᓯᓂᒻᒧᑦ ᓴᓗᒪᐃᓪᓕᑎᒃᑕᐅᓯᒪᔪᓐᓄᑦ 
ᐃᓂᐅᔪᓄᑦ ᐋᖅᑮᒋᐊᒍᓐᓇᓗᑎᑦ 
ᐱᓂᐊᓐᓂᕐᑲᒃᕕᕆᓗᒋ.

ᐅᓂᒃᑳᕈᑎᒃ ᐃᓂᓪᓚᑕᐅᓯᒪᕗᒃ ᑐᕌᖓᑎᓪᓗᒍ ᑲᕙᒪᒃᑯᑦ ᐃᒪᒃᐱᓕᕆᔨᖏᓐᓄᑦ ᑳᓇᑕᒻᒥ
ᑮᓇᐅᔭᕐᑲᒃᑎᑕᐅᓗᓂᓕ ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᖓᑕ ᑮᓇᐅᔭᕐᑯᑎᑦᓴᖏᑦᑎᒍ

ᐊᑑᑎᑎᑕᐅᑎᓪᓗᒍ ᑕᓯᐅᔭᒃᔪᐊᑉ ᑲᑎᒪᓂᑦᔪᐊᕆᔭᖓᑕ ᐊᓪᓚᑎᒻᒪᕆᖓᓄᑦ
www.hudsonbayconsortium.com

ᑕᓯᐅᔭᒃᔪᐊᓕᕆᓂᒻᒧᑦ ᑲᑎᒪᓂᑦᔪᐊᖅ (2019)
ᓄᓇᓕᐅᑦ ᑐᐊᕕᐅᑦᔨᔭᖏᑦ ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᖓᓄᑦ ᔭᐃᒥᓯᐸᐃᒻᒥ ᑕᓯᐅᔭᒃᔪᐊᒥᓪᓗ

ᐅᓂᒃᑳᓕᐊᒍᓯᒪᔪᐃᑦ ᐊᓪᓚᑕᐅᓯᒪᕗᑦ ᒥᑎᓕᕆᓂᐅᑦ ᑲᑐᑦᔨᕐᑲᑎᕆᓐᓂᖓᓄᑦ, ᓴᓂᑭᓗᐊᖅ, ᓄᓇᕗᑦ

http://www.hudsonbayconsortium.com

